
Жоба

ҚАЗАҚСТАН РЕСПУБЛИКАСЫНЫҢ

ЗАҢЫ

Қазақстан Республикасының кейбір заңнамалық актілеріне агроөнеркәсіптік кешенді реттеу мәселелері бойынша өзгерістер мен толықтырулар енгізу туралы

1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. 1999 жылғы 1 шілдедегі Қазақстан Республикасының Азаматтық кодексіне (Ерекше бөлім) (Қазақстан Республикасы Парламентінің Жаршысы, 1999 ж., № 16-17, 642-құжат; № 23, 929-құжат; 2000 ж., № 3-4, 66-құжат; № 10, 244-құжат; № 22, 408-құжат; 2001 ж., № 23, 309-құжат; № 24, 338-құжат;             2002 ж., № 10, 102-құжат; 2003 ж., № 1-2, 7-құжат; № 4, 25-құжат; № 11,           56-құжат; № 14, 103-құжат; № 15, 138, 139-құжаттар; 2004 ж., № 3-4, 16-құжат; № 5, 25-құжат; № 6, 42-құжат; № 16, 91-құжат; № 23, 142-құжат; 2005 ж.,                 № 21-22, 87-құжат; № 23, 104-құжат; 2006 ж., № 4, 24, 25-құжаттар; № 8,                45-құжат; № 11, 55-құжат; № 13, 85-құжат; 2007 ж., № 3, 21-құжат; № 4,                 28-құжат; № 5-6, 37-құжат; № 8, 52-құжат; № 9, 67-құжат; № 12, 88-құжат; 
2009 ж., № 2-3, 16-құжат; № 9-10, 48-құжат; № 17, 81-құжат; № 19, 88-құжат; 
№ 24, 134-құжат; 2010 ж., № 3-4, 12-құжат; № 5, 23-құжат; № 7, 28-құжат; 
№ 15, 71-құжат; № 17-18, 112-құжат; 2011 ж., № 3, 32-құжат; № 5, 43-құжат; 
№ 6, 50, 53-құжаттар; № 16, 129-құжат; № 24, 196-құжат; 2012 ж., № 2, 13, 14,                      15-құжаттар; № 8, 64-құжат; № 10, 77-құжат; № 12, 85-құжат; № 13, 91-құжат; № 14, 92-құжат; № 20, 121-құжат; № 21-22, 124-құжат; 2013 ж., № 4, 21-құжат; № 10-11, 56-құжат; № 15, 82-құжат; 2014 ж., № 1, 9-құжат; № 4-5, 24-құжат;             № 11, 61, 69-құжаттар; № 14, 84-құжат; № 19-І, 19-ІІ, 96-құжат; 
№ 21, 122-құжат; № 23, 143-құжат; 2015 ж., № 7, 34-құжат; № 8, 42, 
45-құжаттар; № 13, 68-құжат; № 15, 78-құжат; № 19-I, 100-құжат; № 19-II, 
102-құжат; № 20-VII, 117, 119-құжаттар; № 22-I, 143-құжат; № 22-II, 
145-құжат; № 22-III, 149-құжат; № 22-VI, 159-құжат; № 22-VII, 161-құжат; 2016 ж., № 7-I, 49-құжат; № 7-II, 53-құжат; № 8-I, 62-құжат; № 12, 87-құжат; 
№ 24, 126-құжат; 2017 ж., № 4, 7-құжат):

1) 999-баптың 1-тармағы 1) тармақшасының екінші бөлігі мынадай редакцияда жазылсын:

«Қолданылуы үшін Қазақстан Республикасының рұқсаттар және хабарламалар туралы заңнамасында белгіленген тәртіппен рұқсаттар алу талап етілетін дәрілік затқа, пестицидке жататын өнертабысқа қатысты айрықша құқықтың және осы құқықты куәландыратын патенттің қолданылу мерзімі патент иеленушінің өтінішхаты бойынша, бірақ бес жылдан аспайтындай етіп ұзартылуы мүмкін.»;
2) 1012-бап мынадай редакцияда жазылсын: 

«1012-бап. Селекциялық жетiстiктердi пайдалануға жіберу
Қазақстан Республикасының заңнамалық актілеріне сәйкес құқықтық қорғау берiлген (патентi бар) селекциялық жетiстiктер пайдалануға жіберiледi.». 

2. 2003 жылғы 20 маусымдағы Қазақстан Республикасының Жер кодексіне (Қазақстан Республикасы Парламентiнiң Жаршысы, 2003 ж., № 13, 99-құжат; 2005 ж., № 9, 26-құжат; 2006 ж., № 1, 5-құжат; № 3, 22-құжат; № 11, 55-құжат; № 12, 79, 83-құжаттар; № 16, 97-құжат; 2007 ж., № 1, 4-құжат; № 2, 18-құжат; № 14, 105-құжат; № 15, 106, 109-құжаттар; № 16, 129-құжат; № 17, 139-құжат; № 18, 143-құжат; № 20, 152-құжат; № 24, 180-құжат; 2008 ж., 
№ 6-7, 27-құжат; № 15-16, 64-құжат; № 21, 95-құжат; № 23, 114-құжат; 
2009 ж., № 2-3, 18-құжат; № 13-14, 62-құжат; № 15-16, 76-құжат; № 17, 
79-құжат; № 18, 84, 86-құжат; 2010 ж.,№ 5, 23-құжат; № 24, 146-құжат; 
2011 ж., № 1,  2-құжат; № 5, 43-құжат; № 6, 49, 50-құжаттар; № 11, 102-құжат; 
№ 12, 111-құжат; № 13, 114-құжат; № 15, 120-құжат; 2012 ж., № 1, 5-құжат; 
№ 2, 9, 11-құжаттар; № 3, 27-құжат; № 4, 32-құжат; № 5, 35-құжат; № 8, 
64-құжат; № 11, 80-құжат; № 14, 95-құжат; № 15, 97-құжат; № 21-22, 
124-құжат; 2013 ж., № 1, 3-құжат; № 9, 51-құжат; № 14, 72, 75-құжаттар; № 15, 77, 79, 81-құжаттар; 2014 ж., № 2, 10-құжат; № 8, 44-құжат; № 11, 63, 
64-құжаттар; №12, 82-құжат; № 14, 84-құжат; № 19-I, 19-II, 96-құжат; № 21, 118, 122-құжаттар; № 23, 143-құжат; № 24, 145-құжат; 2015 ж., № 8, 42-құжат; № 11, 57-құжат; № 19-I, 99, 101-құжаттар; № 19-II, 103-құжат; № 20-IV, 
113-құжат; № 20-II, 115, 117-құжаттар; № 21-I, 124, 126-құжаттар; № 22-II, 145-құжат; № 22-VI, 159-құжат; 2016 ж., № 6, 45-құжат; № 7-II, 53, 
56-құжаттар; № 8-II, 72-құжат; № 10, 79-құжат; 2017 ж., № 4, 7-құжат):

140-бапта:

1-тармақтың 2) тармақшасы мынадай редакцияда жазылсын: 

«2) ауыл шаруашылығы жерлерiн карантиндiк объектілер, бөтен текті түрлер және аса қауіпті зиянды организмдер әсерінен бұзылудан, сондай-ақ олардың таралуынан, арамшөп, бұта мен шiлiк басып кетуден, жердiң 
жай-күйi нашарлауының өзге де түрлерiнен қорғауға;»;

2-тармақ мынадай редакцияда жазылсын:

«2. Жердiң тозуын болдырмау, топырақтың құнарлылығын және ластанған аумақтарды қалпына келтiру мақсатында, сондай-ақ ауыл шаруашылығының тозған алқаптарының, химиялық, биологиялық, радиоактивтi және басқа да зиянды заттардың жол берiлетiн шектегi қоспаларының және жол берiлетiн шектегi әсер деңгейiнiң белгiленген нормативтерiнен артық ластанған, өндiрiс және тұтыну қалдықтарымен, ақаба сулармен ластанған жердiң, сондай-ақ карантиндi объектілер, бөтен текті түрлер мен аса қауіпті зиянды организмдер жұққан жердiң топырақ құнарлылығын қалпына келтiру мүмкiн болмаған жағдайларда Қазақстан Республикасының Үкiметi белгiлейтiн тәртiппен жердi сақтап қою көзделедi.».
3. 2003 жылғы 8 шілдедегі Қазақстан Республикасының Орман кодексіне (Қазақстан Республикасы Парламентiнiң Жаршысы, 2003 ж., № 16, 140-құжат; 2004 ж., № 23, 142-құжат; 2006 ж., № 3, 22-құжат; № 16, 97-құжат; 2007 ж., № 1, 4-құжат; № 2, 18-құжат; № 3, 20-құжат; 2008 ж., № 23, 
114-құжат; 2009 ж., № 18, 84-құжат; 2010 ж., № 5, 23-құжат; 2011 ж., № 1, 2, 
3-құжаттар; № 11, 102-құжат; 2012 ж., № 2, 14-құжат; № 3, 27-құжат; № 14, 92, 95-құжаттар; № 15, 97-құжат; 2013 ж., № 9, 51-құжат; № 14, 75-құжат; 2014 ж., № 7, 37-құжат; № 10, 52-құжат; № 19-I, 19-II, 96-құжат; 2015 ж., № 20-IV, 
113-құжат; 2016 ж., № 7-II, 56-құжат; 2017 ж., № 3, 6-құжат):
1) мазмұнында 13-баптың тақырыбы мынадай редакцияда жазылсын:
«13-бап. 
Уәкілетті органның, уәкілетті органның ведомствосы мен оның аумақтық бөлімшелерінің құзыреті»;
2) 11-бап мынадай редакцияда жазылсын:
«11-бап. 
Орман қорын күзету, қорғау, пайдалану, ормандарды  молықтыру мен орман өсiру саласындағы мемлекеттiк басқаруды жүзеге асыратын лауазымды адам және мемлекеттiк органдар жүйесi

Орман қорын күзету, қорғау, пайдалану, ормандарды молықтыру мен орман өсiру саласындағы мемлекеттiк басқаруды жүзеге асыратын лауазымды адамға және мемлекеттiк органдар жүйесiне Қазақстан Республикасының Президенті, Қазақстан Республикасының Үкiметi, уәкiлеттi орган, уәкілетті органның ведомствосы және оның аумақтық бөлімшелері, сондай-ақ Конституцияда, осы Кодексте, Қазақстан Республикасының өзге де заңдарында, Қазақстан Республикасы Президентінің және Қазақстан Республикасы Үкіметінің актілерінде айқындалған өз құзыретi шегiнде облыстардың, республикалық маңызы бар қаланың, астананың жергiлiктi атқарушы органдары жатады.»;

3) 12-баптың 17-3) тармақшасы алып тасталсын;

4) 13-бапта:

тақырып мынадай редакцияда жазылсын:

«13-бап. Уәкілетті органның, уәкілетті орган ведомствосының және оның аумақтық бөлімшелерінің құзыреті»;

1-тармақта:

бірінші абзац мынадай редакцияда жазылсын:

«1. Уәкілетті орган, уәкілетті органның ведомствосы:»;

18-8) және 18-27) тармақшалар мынадай редакцияда жазылсын:

«18-8) орман қорын күзету мен қорғау жөніндегі авиациялық жұмыстарды жүзеге асыру қағидаларын әзірлейді және бекітеді;»;

«18-27) карантиндік түрлерді қоспағанда, орманның аса қауіпті зиянкестері мен ауруларының тізбесін және оларға қарсы күрес тәртібін әзірлейді және бекітеді;»;
мынадай мазмұндағы 18-49) және 18-50) тармақшалармен толықтырылсын: 

«18-49) Еуразиялық экономикалық одақтың кедендік аумағынан жекелеген жабайы өсетін өсімдіктер мен жабайы өсетін дәрілік шикізатты әкету туралы қорытындыны (рұқсат беру құжатын) береді;

18-50) мемлекеттік орман қорында орман шаруашылығын жүргізу мен орман пайдаланумен байланысы жоқ жұмыстарды жүргізу қағидаларын әзірлейді және бекітеді;»;


2-тармақта:

бірінші абзац мынадай редакцияда жазылсын:

«2. Уәкiлеттi орган ведомствосының аумақтық бөлімшелері (бұдан әрі – аумақтық бөлімшелер):»;

мынадай мазмұндағы 13) тармақшамен толықтырылсын:

«13) уәкілетті органның қарамағындағы мемлекеттік орман қоры учаскелерінде ұзақ мерзімді және қысқа мерзімді орман пайдалану шартын мемлекеттік тіркеуді жүзеге асырады.»;

3-тармақ мынадай редакцияда жазылсын:

«3. Уәкiлеттi органның, уәкілетті орган ведомствосының және оның аумақтық бөлiмшелерiнiң Қазақстан Республикасының заңнамасында белгіленген тәртіппен өз құзыреті шегінде қабылдаған шешiмдері барлық жеке және заңды тұлғалардың орындауы үшін міндетті болып табылады.»;  

5) 19-баптың 2-тармағы мынадай редакцияда жазылсын:

«2. Орман қорын күзету, қорғау, пайдалану, ормандарды молықтыру және орман өсіру саласындағы мемлекеттік бақылау мен қадағалауды уәкілетті орган, уәкілетті органның ведомствосы және оның аумақтық бөлімшелері, Қазақстан Республикасының заңдарында белгіленген құзыреті шегінде өзге де мемлекеттік органдар жүзеге асырады.»;

6) 20-баптың 4-тармағы мынадай редакцияда жазылсын:

«4. Уәкiлеттi орган ведомствосының орман қорын күзету, қорғау, пайдалану, ормандарды молықтыру және орман өсіру, жануарлар дүниесі мен ерекше қорғалатын табиғи аумақтар мәселелерiмен айналысатын мамандары лауазымы бойынша бiр мезгiлде Қазақстан Республикасының Мемлекеттiк орман инспекторлары болып табылады.»;

7) 38-баптың 20) тармақшасы мынадай редакцияда жазылсын:

«20) уәкілетті орган белгілеген тәртiппен уәкiлеттi орган ведомствосына және оның аумақтық бөлімшелеріне, облыстық атқарушы органдарға және мемлекеттiк статистика саласындағы уәкілетті органға орман қорының мемлекеттiк есебiн, мемлекеттiк орман кадастрын, мемлекеттiк орман мониторингiн жүргiзу үшiн қажеттi ақпарат беруге;»;

8) 51-бап мынадай мазмұндағы 1-1-тармақпен толықтырылсын:

«1-1. Мемлекеттік орман қорының жерiн басқа жер санатына ауыстыру ерекше жағдайларда, болжалды объектілердің ықтимал орналастырудың басқа жолдары болмаған кезде, Қазақстан Республикасының орман және жер заңнамасы талаптарына сәйкес орман орналастыру және жерге орналастыру материалдарының негізінде және мыналарға:

1) ерекше қорғалатын табиғи аумақтарды құруға және кеңейтуге;

2) халықаралық міндеттемелерді орындауға;

3) кең таралған пайдалы қазбаларды қоспағанда, учаске астындағы пайдалы қазбалардың кен орындарын табуға;

4) республикалық маңызы бар автомобиль және темір жолдардың, электр беру желілерінің, байланыс желілері мен магистральды құбырлардың құрылысына;

5) қоныстар шегінің өзгеруіне, елді мекендер шекарасының (шегінің) өзгеруіне байланысты мемлекеттiк экологиялық сараптаманың оң қорытындысы болған кезде рұқсат етіледі.»;

9) 54-бап мынадай мазмұндағы 1-1-тармақпен толықтырылсын: 

«1-1. Мемлекеттiк орман қоры жерлерінде уранды жерасты ұңғымасында шайып сілтісіздендіру әдісімен өндіру, оларды басқа санаттағы жерлерге ауыстырмай, бүлінген жер учаскелерін кейіннен рекультивациялау және оларды орман иеленушіге беру жолы Қазақстан Республикасының жер заңнамасына және осы Кодекске сәйкес уәкілетті орган айқындаған тәртіппен жүзеге асырылады.»;

10)  63-баптың 1-тармағы мынадай редакцияда жазылсын:

«1. Уәкiлеттi орган, уәкілетті органның ведомствосы, аумақтық бөлімшелері, облыстардың, республикалық маңызы бар қалалардың, астананың жергiлiктi атқарушы органдары, орман иеленушiлер, орман пайдаланушылар орман қорын күзету мен қорғау жөнiндегi iс-шараларды жүзеге асыруды қамтамасыз етедi.»;

11) 67-баптың 2-1-тармағы мынадай редакцияда жазылсын:

«2-1. Карантиндік түрлерді қоспағанда, орманның аса қауіпті зиянкестері мен ауруларының тізбесін және олармен күресу тәртібін уәкілетті орган бекітеді.»;

12) 84-баптың 3-тармағы мынадай редакцияда жазылсын:

«3. Осы баптың 1-тармағында көрсетілген ағаш және бұта өсiмдiктерiнiң жай-күйiн, күзетiлуiн, қорғалуын, пайдаланылуы мен молықтырылуын бақылауды уәкiлеттi орган, уәкілетті органның ведомствосы және оның аумақтық бөлімшелері жүзеге асырады.».
4. 2003 жылғы 9 шілдедегі Қазақстан Республикасының Су кодексіне (Қазақстан Республикасы Парламентiнiң Жаршысы, 2003 ж., № 17, 141-құжат; 2004 г., № 23, 142-құжат; 2006 ж., № 1, 5-құжат; № 3, 22-құжат; № 15,
95-құжат; 2007 ж., № 1, 4-құжат; № 2, 18-құжат; № 19, 147-құжат; № 24, 
180-құжат; 2008 ж., № 6-7, 27-құжат; № 23, 114-құжат; № 24, 129-құжат; 
2009 ж., № 2-3, 15-құжат; № 15-16, 76-құжат; № 18, 84-құжат; 2010 ж., № 1-2, 
5-құжат; № 5, 23-құжат; № 24, 146-құжат; 2011 ж., № 1, 2, 7-құжаттар; № 5, 
43-құжат; № 6, 50-құжат; № 11, 102-құжат; № 16, 129-құжат; 2012 ж., № 3, 
27-құжат; № 14, 92-құжат; № 15, 97-құжат; № 21-22, 124-құжат; 2013 ж., № 9, 51-құжат; № 14, 72, 75-құжаттар; № 15, 79, 82-құжаттар; № 16, 83-құжат; 2014 ж., № 1, 4-құжат; № 2, 10-құжат; № 7, 37-құжат; № 10, 52-құжат; № 19-I, 19-II, 96-құжат; № 21, 122-құжат; № 23, 143-құжат; 2015 ж., № 11, 57-құжат; 
№ 19-II, 103-құжат; № 20-IV, 113-құжат; 2016 ж., № 6, 45-құжат; № 7-II, 
56-құжат; № 8-II, 72-құжат; 2017 ж., № 3, 6-құжат):

1) мазмұнында:

37-бап, 7-тарау мен 40-баптың тақырыптары мынадай редакцияда жазылсын: 

«37-бап.  Уәкілетті органның, уәкілетті орган ведомствосының    құзыреті»;

«7-тарау.      Су ресурстарын пайдалануды реттеу және қорғау жөніндегі    бассейндік инспекциялар»;

 «40-бап.       Су ресурстарын пайдалануды реттеу және қорғау жөніндегі  бассейндік инспекциялардың мiндеттерi мен функциялары»;

2) 1-бап мынадай мазмұндағы 53-1) тармақшамен толықтырылсын: 

«53-1) көп факторлы зерттеп-қарау – судың зиянды әсерінің алдын алу және оны жою мақсатында гидротехникалық құрылыстар мен негізгі жабдықтың техникалық жай-күйін бағалау, көзбен шолып қарап-тексеру әдісімен және инженерлік зерттеулер (геодезиялық, геофизикалық, геотехникалық, гидрографиялық және т.б.) кешенін жүргізумен олардың элементтерінің қалған ресурсын анықтау;»;

3) 33-баптың 1-тармағы мынадай редакцияда жазылсын:

«1. Су қорын пайдалану мен қорғау, сумен жабдықтау және су бұру саласындағы мемлекеттiк басқаруды Қазақстан Республикасының Президенті, Қазақстан Республикасының Үкiметі, уәкiлеттi орган, уәкілетті орган ведомствосы, коммуналдық шаруашылық саласындағы уәкілетті орган, Конституцияда, осы Кодексте, Қазақстан Республикасының өзге де заңдарында, Қазақстан Республикасы Президентінің және Қазақстан Республикасы Үкіметінің актілерінде белгiленген өз құзыретi шегiнде облыстардың (республикалық маңызы бар қаланың, астананың) жергiлiктi өкiлдi және атқарушы органдары жүзеге асырады.»;

4) 37-бапта:

тақырып мынадай редакцияда жазылсын:

«37-бап. 
Уәкілетті органның, уәкілетті орган ведомствосының  құзыреті»;

1-тармақта:

бірінші абзац мынадай редакцияда жазылсын:

«1. Уәкілетті орган, уәкілетті органның ведомствосы:»;

3-1) және 13-1) тармақшалар мынадай редакцияда жазылсын:

«3-1) су шаруашылығы жүйелері мен құрылыстарының қауіпсіздігі өлшемшарттарын және су шаруашылығы жүйелері мен құрылыстарының қауіпсіздігі өлшемшарттарын айқындау қағидаларын әзірлейді және бекітеді;»;

«13-1) су шаруашылығы және гидромелиорация жүйелері мен құрылыстарын пайдалану қағидаларын әзірлейді және бекітеді;»;
мынадай мазмұндағы 28-5) тармақшамен толықтырылсын:

«28-5) су шаруашылығы жүйелері мен құрылыстарына көп факторлы зерттеп-қарау жүргізу қағидаларын әзірлейді және бекітеді;»;

2-тармақ мынадай редакцияда жазылсын:

«2. Уәкiлеттi органның, уәкілетті орган ведомствосының және оның өңірлік органдарының өз құзыретi шегiнде қабылдаған шешiмдерi барлық жеке және заңды тұлғалардың орындауы үшiн мiндеттi болып табылады.»;

5) 39-баптың 2), 2-1) және 3) тармақшалары мынадай редакцияда жазылсын: 

«2) су ресурстарын пайдалануды реттеу және қорғау жөніндегі бассейндік инспекциялармен, халықтың санитариялық-эпидемиологиялық саламаттылығы саласындағы уәкiлеттi органмен келiсу арқылы ауыз сумен жабдықтау көздерiнiң су қорғау аймақтарын, белдеулерiн және санитариялық қорғау аймақтарын белгiлейдi;

2-1) су ресурстарын пайдалануды реттеу және қорғау жөніндегі бассейндік инспекциялармен келісу арқылы су қорғау аймақтары мен белдеулерін шаруашылыққа пайдаланудың режимі мен ерекше талаптарын белгілейді;
3) су объектілерін уәкілетті орган белгілеген тәртіппен конкурстық негізде оқшаулап немесе бірлесіп пайдалануға береді;»;  

6) 7-тараудың тақырыбы мынадай редакцияда жазылсын:

«7-тарау.   
Су ресурстарын пайдалануды реттеу және қорғау жөніндегі  бассейндік инспекциялар»;

7) 40-бапта:

тақырып пен 1-тармақ мынадай редакцияда жазылсын:

«40-бап.    
Су ресурстарын пайдалануды реттеу және қорғау жөніндегі бассейндік инспекциялардың мiндеттерi мен функциялары

1. Су ресурстарын пайдалануды реттеу және қорғау жөніндегі бассейндік инспекциялар (бұдан әрi – бассейндiк инспекциялар) – уәкiлеттi орган ведомствосының облыстарда бөлiмдерi бар, негізгі міндеті тиiстi бассейн аумағында су қорын пайдалану мен қорғау саласында мемлекеттiк басқаруды жүзеге асыру болып табылатын өңiрлiк органдары (екi және одан да көп облыстың аумағында қызметi жүзеге асырылады және өкiлеттiктерi қолданылады).»;

2-тармақта:

бірінші абзац мынадай редакцияда жазылсын:

«2. Өңірлік органдар мынадай функцияларды жүзеге асырады:»;

8) тармақша мынадай редакцияда жазылсын:

«8) табиғи және техногендiк сипаттағы төтенше жағдайлардың нәтижесiнде туындаған салдарларды жою жөнiндегi жұмыстарға қатысу;»;

8) 41-баптың 1-тармағының 2) тармақшасы мынадай редакцияда жазылсын:
«2) өңірлік органдармен бiрлесiп тиiстi бассейннiң су объектiлерiнiң мониторингiн жүргiзуге;»;
9) 42-баптың 1-тармағы мынадай редакцияда жазылсын:

«1. Су объектiлерiн қалпына келтiру мен қорғау туралы бассейндiк келiсiмдер (бұдан әрi – бассейндiк келiсiмдер) өңірлік органдардың, облыстардың (республикалық маңызы бар қаланың, астананың) жергiлiктi атқарушы органдарының және су объектiсi бассейнiнiң шегiнде орналасқан басқа да субъектiлердiң арасында олардың қызметiн бiрiктiру және үйлестiру, сондай-ақ су объектiлерiн қалпына келтiру мен қорғау жөнiндегi iс-шараларды iске асыру мақсатында жасалады.»;

10) 43-баптың 2-тармағы мынадай редакцияда жазылсын:

«2. Тиiстi өңірлік органның басшысы басқаратын бассейндiк кеңес облыстардың (республикалық маңызы бар қаланың, астананың) жергiлiктi өкiлдi және атқарушы органдарының басшыларынан, мемлекеттiк органдардың аумақтық органдарының басшыларынан және су пайдаланушылардың өкiлдерiнен тұрады. Бассейндiк кеңестiң құрамына қоғамдық бiрлестiктердiң және олардың қауымдастықтарының өкiлдерi де кiруi мүмкiн. Бассейндiк кеңестiң жұмысын ұйымдастыру өңірлік органға жүктеледi.»;

11) 46-баптың 2-тармағы мынадай редакцияда жазылсын:

«2. Су ресурстарын кешендi пайдалану мен қорғау схемаларын уәкiлеттi орган ведомствосы мүдделi мемлекеттiк органдардың қатысуымен ғылыми және мамандандырылған жобалау ұйымдарын тарта отырып әзiрлейдi.»;

12) 49-бапта:

1-тармақтың 1) тармақшасы мынадай редакцияда жазылсын:

«1) уәкiлеттi орган, уәкілетті органның ведомствосы және оның өңірлік органдары;»

3-тармақтың бірінші бөлігінің бірінші абзацы мынадай редакцияда жазылсын: 

«3. Уәкiлеттi орган және оның өңірлік органдары:»;

13) 56-баптың 3-тармағы мынадай редакцияда жазылсын:


«3. Уәкілетті орган ведомствосы қоршаған ортаны қорғау саласындағы уәкілетті органмен келісу бойынша жерүсті су объектілері үшін уәкілетті орган ведомствосы бекіткен су объектілеріндегі су сапасын жіктеудің бірыңғай жүйесі негізінде олардағы су сапасының стандарттарын әзірлейді және бекітеді.»;

14) 57-баптың 4-тармағы мынадай редакцияда жазылсын:

«4. Табиғат қорғау және санитариялық-эпидемиологиялық су жiберудiң көлемiн уәкiлеттi орган ведомствосы және оның өңірлік органдары су объектiлерi бассейндерi бойынша белгiлейдi.»;
15) 58-баптың 3-тармағы мынадай редакцияда жазылсын:

«3. Жерүстi және жерасты суларын мемлекеттiк есепке алуды уәкiлеттi орган ведомствосы жер қойнауын зерделеу мен пайдалану жөнiндегi уәкiлеттi органмен бiрлесiп су пайдаланушылар мен гидрометеорологиялық қызмет ұсынатын жерүстi және жерасты суларын пайдалану есебiнiң деректерi негiзiнде жүзеге асырады.»;

16) 59-баптың 4 және 6-тармақтары мынадай редакцияда жазылсын:


«4. Мемлекеттiк су кадастрын жүргiзудi уәкiлеттi орган ведомствосы жер қойнауын зерделеу мен пайдалану жөнiндегi уәкiлеттi органмен, қоршаған ортаны қорғау саласындағы уәкiлеттi мемлекеттiк органмен және гидрометеорологиялық қызметтермен бiрлесiп жүзеге асырады.»; 

«6. Уәкiлеттi орган ведомствосы мемлекеттiк су кадастрында қамтылған ақпаратқа мүдделi жеке және заңды тұлғалардың қол жеткiзуiн қамтамасыз етуге мiндеттi.»; 

17) 60-баптың 3-тармағы мынадай редакцияда жазылсын:

«3. Су объектiлерiнiң мемлекеттік мониторингiн уәкiлеттi орган ведомствосы бiрлесiп әзiрленген әдiстеме бойынша қоршаған ортаны қорғау саласындағы уәкілетті мемлекеттік органмен, халықтың санитариялық-эпидемиологиялық саламаттылығы саласындағы уәкiлеттi органмен, жер қойнауын зерделеу және пайдалану жөніндегі уәкілетті органмен, ғарыш қызметі саласындағы уәкілетті органмен бiрлесiп жүзеге асырады.»;

18) 66-бапта:

5-тармақ мынадай редакцияда жазылсын:

«5. Арнайы су пайдалануға рұқсатты өңiрлiк органдар бередi.»;

10-тармақтың бірінші абзацы мынадай редакцияда жазылсын:

«10. Арнайы су пайдалануға рұқсатты ресiмдеу үшiн өтiнiш берушi өңірлік органдарға мынадай құжаттарды:»;

10-1 және 14-тармақтар мынадай редакцияда жазылсын:

«10-1. Өңірлік органдар тәулігіне елуден екі мың текше метрге дейін алу лимиттерімен жер қойнауы бөлігінен шаруашылық-ауыз су және өндірістік-техникалық жерасты суларын пайдалануға арналған арнайы су пайдалануға рұқсат алу үшін құжаттарды алғаннан кейін үш жұмыс күні ішінде жер қойнауын зерттеу мен пайдалану жөніндегі уәкілетті органның тиісті аумақтық бөлімшесіне осы су пайдалану шарттарын келісу үшін сауал жібереді.

Жер қойнауын зерделеу мен пайдалану жөніндегі уәкілетті органның аумақтық бөлімшелері бес жұмыс күні ішінде уәкілетті органның өңірлік органына оң не теріс қорытынды ұсынуға міндетті.»;

14. «Арнайы су пайдалануға рұқсатты өңірлік органдар өтiнiш берушi осы Кодекске сәйкес ұсынған барлық қажеттi құжаттармен бірге өтiнiш берген күннен бастап жиырма төрт жұмыс күнінен кешiктiрмей бередi.»;

15-тармақтың екінші бөлігі мынадай редакцияда жазылсын:

«Өтініш өңірлік органдарға өзгерістер болған кезден бастап күнтізбелік отыз күн ішінде заңды тұлға атауының өзгергені және (немесе) оның орналасқан жерінің өзгергені, жеке тұлға тегінің, атының, әкесінің атының (ол болған кезде) өзгергені, дара кәсіпкердің қайта тіркелгені туралы растайтын құжаттар қоса беріле отырып жіберіледі.»;

16-тармақ мынадай редакцияда жазылсын:

16. Арнайы су пайдалануға рұқсат берген өңірлік орган оның қолданысын мынадай:

1) арнайы су пайдалануға рұқсат алу үшін ұсынылған мәліметтердің анық еместігі анықталған;

2) Қазақстан Республикасының су және экологиялық заңнамасының талаптарын бұзушылықтар анықталған;

3) осы Кодекстің 74-бабында көзделген су пайдалану құқығы шектелген жағдайларда, Қазақстан Республикасының заңдарында белгіленген тәртіппен тоқтата тұрады.

Тексеру барысында осы тармақтың бірінші бөлігінің 1) және 
2) тармақшаларында көрсетілген фактілер анықталған кезде өңірлік орган мерзімдерін көрсете отырып, оларды жою туралы нұсқама береді. Белгіленген мерзім өткеннен кейін өңірлік орган бұзушылықты жою фактісін анықтау тұрғысынан қайталап тексеру жүргізеді.

Нұсқама белгіленген мерзімде орындалмаған жағдайда өңірлік орган қайталап тексеруді жүргізген кезден бастап он жұмыс күні ішінде тоқтата тұрудың себебі мен мерзімін көрсете отырып, арнайы су пайдалануға рұқсаттың қолданысын тоқтата тұру туралы хабарлама жібереді.

Осы тармақтың бірінші бөлігінің 3) тармақшасы негізінде арнайы су пайдалануға рұқсаттың қолданысын тоқтата тұрған жағдайда, өңірлік орган рұқсаттың қолданысын тоқтата тұрудың себебін көрсете отырып, жеке немесе заңды тұлғаны хабардар етумен ғана шектеледі.»;

19) 72-баптың 13) тармақшасы мынадай редакцияда жазылсын:

«13) өңірлік органмен, халықтың санитариялық-эпидемиологиялық саламаттылығы саласындағы уәкілетті органмен, жер қойнауын зерделеу және пайдалану жөніндегі уәкілетті органмен келісу бойынша облыстың, республикалық маңызы бар қаланың, астананың жергілікті атқарушы органының оң шешімінсіз ауызсумен жабдықтауға байланысты емес мақсаттар үшін ауызсу сапасындағы жерасты суларын пайдалануға жол бермеуге;»;

20) 75-баптың 1-тармағының екінші бөлігі мынадай редакцияда жазылсын:

«Осы тармақтың бірінші бөлігінің 1), 2), 5) және 6) тармақшаларында көзделген арнайы су пайдалану құқығын тоқтату негіздері туындаған жағдайда өңірлік орган жеке немесе заңды тұлғаға арнайы су пайдалануға рұқсаттың қолданысын тоқтату туралы жазбаша хабарлама жібереді.»;

21) 82-бап мынадай редакцияда жазылсын:


«82-бап. Су пайдалану лимиттерi 


1. Бассейндер және облыстар, республикалық маңызы бар қалалар, астана бөлігінде су пайдалану лимиттері бассейндік схемаларға сәйкес он жылдық кезеңге белгіленеді және оларды уәкілетті орган бекітеді.


2. Осы баптың 1-тармағына сәйкес белгіленетін су пайдалану лимиттері негізінде өңірлік органдар облыстар, республикалық маңызы бар қалалар, астана, аудандар және бастапқы су пайдаланушылар бөлігінде ағымдағы жылдың сулылығы болжамын, су объектілерінің экологиялық және санитариялық-эпидемиологиялық жай-күйін, сондай-ақ өңірлердің әлеуметтік-экономикалық даму деңгейін ескере отырып, су пайдалану лимиттерін белгілейді.


Суға деген қажеттіліктерді жыл сайын қалыптастыру қайталама су пайдаланушылардың су тұтыну және су бұру көлемдерінің негіздемесі бойынша есеп-қисаптарға негізделген бастапқы су пайдаланушылардың өтінімдері бойынша жүзеге асырылады. Қайталама су пайдаланушылар үшін су беру көлемдері белгіленген су пайдалану лимиттері ескеріле отырып, қайталама су пайдалануға арналған шарттарда айқындалады.


3. Су аз болған жылдары су пайдалануды жедел реттеу мақсатында өңірлік орган бастапқы су пайдаланушыларға ресми хабарлама жіберу арқылы су объектісінен су алуды шектеу не тоқтата тұру жөніндегі шараларды қабылдайды. Су аз болған жылдары кепілдікті қамтамасыз етуге есептелген өнеркәсіп кәсіпорындары, су орташа аз болған жылдары кепілдікті қамтамасыз етуге есептелген суармалы егіншілік және сулылығы орташа жылы кепілдікті қамтамасыз етуге есептелген жайылма суару ауызсумен жабдықтаудан және табиғатты қорғау мақсатында су жіберулерден кейін басымдықты болып табылады.


Жедел реттеу шаралары қабылданғаннан кейін су пайдалану лимиті түзетуге жатады.»;

22) 84-баптың 1-тармағы мынадай редакцияда жазылсын:

«1. Жерүстi және жерасты суларын экологиялық және санитариялық-эпидемиологиялық талаптарға сай жағдайда ұстау қоршаған ортаны қорғау саласындағы уәкiлеттi мемлекеттiк органмен, жер қойнауын зерттеу мен пайдалану жөнiндегi уәкiлеттi органмен, халықтың санитариялық-эпидемиологиялық салауаттылығы саласындағы уәкiлеттi органмен және азаматтық қорғау саласындағы уәкiлеттi органмен келiсу бойынша уәкiлеттi орган ведомствосы белгiлеген су объектiлерiне жол берiлетiн шектi зиянды әсерлер нормативтерiнiң сақталуымен қамтамасыз етiледi.»;

23) 87-баптың бірінші абзацы мынадай редакцияда жазылсын:

«Уәкiлеттi орган ведомствосы басқа мүдделi мемлекеттiк органдармен бiрлесiп ауыз судың сапасын жақсарту жөнiндегi талаптарды әзiрлейдi, олар:»;

24) 90-баптың 6-тармағы мынадай редакцияда жазылсын:

«6. Жерүсті су объектілері жоқ, бірақ ауызсу сапасындағы жерасты суларының жеткілікті қорлары бар аумақта облыстардың, республикалық маңызы бар қалалардың, астананың жергілікті атқарушы органдары тиісті негіздеме болғанда өңірлік органдармен, халықтың санитариялық-эпидемиологиялық саламаттылығы саласындағы уәкілетті органмен, жер қойнауын зерделеу және пайдалану жөніндегі уәкілетті органмен келісу бойынша осы суларды халықтың ауызсуға мұқтаждықтарын қанағаттандырумен байланысты емес мақсаттар үшін пайдалануға оң қорытынды береді.»;

25) 91-баптың 2-тармағы мынадай редакцияда жазылсын:

«2. Орталықтандырылған ауызсумен жабдықтауды жүзеге асыратын заңды тұлғалар алынатын суды есепке алуды ұйымдастыруға, сумен жабдықтау көздерi мен жүйелерiндегi судың жай-күйiн үнемi қадағалап отыруға, сумен жабдықтау көздерi мен жүйелерiндегi су сапасының белгiленген ұлттық стандарттар мен гигиеналық нормативтерден ауытқуы туралы облыстың (республикалық маңызы бар қаланың, астананың) жергiлiктi өкiлдi және атқарушы органдарына, уәкiлеттi орган ведомствосына, халықтың санитариялық-эпидемиологиялық салауаттылығы саласындағы уәкiлеттi органға, қоршаған ортаны қорғау саласындағы уәкiлеттi мемлекеттiк органға, жер қойнауын зерделеу мен пайдалану жөнiндегi уәкiлеттi органға дереу хабарлауға мiндеттi.»;

26) 92-баптың 2-тармағы мынадай редакцияда жазылсын:

«2. Халықты орталықтандырылмаған ауызсумен жабдықтау кезiнде жерүстi және жерасты су объектiлерiнен су алу өңірлік органдармен және халықтың санитарлық-эпидемиологиялық салауаттылығы саласындағы уәкiлеттi органмен келiсiм бойынша облыстың (республикалық маңызы бар қаланың, астананың) жергiлiктi атқарушы органдарының ұсынуымен облыстың (республикалық маңызы бар қаланың, астананың) жергiлiктi өкiлдi органдары бекiткен ережелерге сәйкес жүргiзiледi.»;

27) 94-бап мынадай редакцияда жазылсын:

«94-бап. 
Су объектiлерi мен су шаруашылығы құрылыстарын рекреациялық мақсаттар үшін пайдалану 

1. Ықтимал сел қаупi бар су объектiлерiн қоспағанда, су объектiлерi мен су шаруашылығы құрылыстарын рекреациялық мақсаттар үшiн пайдалануға арнаулы рұқсатсыз жол берiледi. 

2. Су объектiлерi мен су шаруашылығы құрылыстарындағы көпшiлiктiң демалуына, туризм мен спортқа арналған жерлердi экологиялық талаптар мен адам өмірінің қауіпсіздігін сақтай отырып, өңірлік органдармен, қоршаған ортаны қорғау саласындағы уәкiлеттi мемлекеттiк органмен, халықтың санитарлық-эпидемиологиялық салауаттылығы саласындағы уәкiлеттi органмен келiсу бойынша облыстың (республикалық маңызы бар қаланың, астананың) жергiлiктi атқарушы органдары белгiлейдi. 

3. Су объектiлерiн әуесқойлық (спорттық) балық аулау үшiн пайдалануға облыстың, республикалық маңызы бар қаланың, астананың жергiлiктi атқарушы органдары өңірлік органдармен келiсу бойынша рұқсат бepeдi.»;

28)  95-баптың 2-тармағы мынадай редакцияда жазылсын:

«2. Бастапқы су пайдаланушылар қайталама су пайдаланушылардың су пайдалану жоспарларының негiзiнде су көлемдерiн алуға жыл сайынғы өтiнiмдерiн жасайды. Өңірлік органдар жылдың жоспарланған сулылығын ескере отырып және бастапқы су пайдаланушылардың өтiнiмдерi негiзiнде олар үшiн су пайдалану лимиттерiн белгiлейдi. Қайталама су пайдаланушылар үшiн су жеткiзу көлемдерi белгiленген лимиттер ескерiле отырып, бастапқы және қайталама су пайдаланушылардың арасында жасалған шарттармен айқындалады.»;

29) 103-бапта: 
          2-тармақтың екінші бөлігі мынадай редакцияда жазылсын:

«Салқындату мақсатында су объектілерінен немесе салқындатқыш тоғандардан сумен жабдықтау жүйелерін пайдаланатын жұмыс істеп тұрған немесе реконструкцияланып жатқан жылу энергетикасы ұйымдарын қоспағанда, айналымдық сумен жабдықтауы жоқ ұйымдар өңірлік органға, қоршаған ортаны қорғау саласындағы уәкiлеттi мемлекеттiк органға, халықтың санитариялық-эпидемиологиялық саламаттылығы саласындағы уәкiлеттi органға нақты мерзiмдерiн көрсете отырып, айналымдық сумен жабдықтауға көшу жоспарын ұсынуға мiндеттi.»;

5-тармақ мынадай редакцияда жазылсын:

«5. Технологиялық процеске байланысты ауыз суды пайдалану көзделген кәсiпорындарды қоспағанда, басқа сападағы суды пайдалану мүмкiндiгi бола тұрып, ауыз суды өнеркәсiп үшiн пайдалануға жол берiлмейдi. Табиғи және техногендiк сипаттағы төтенше жағдайлар кезiнде облыстың (республикалық маңызы бар қаланың, астананың) жергiлiктi атқарушы органдары халықтың ауыз су және шаруашылық-тұрмыстық мұқтаждарын бiрiншi кезекте қанағаттандыруды ескере отырып, ауыз суды өнеркәсiптiк мақсаттар үшiн тұтынуға уақытша рұқсат беруге құқылы. Ауыз суды өнеркәсiптiк мұқтаждар үшiн тұтыну мерзiмдерi өңірлік органмен келiсiм бойынша белгiленедi.»;

30) 104-баптың 1-тармағы мынадай редакцияда жазылсын:

«1. Су объектiлерiн және су шаруашылығы құрылыстарын гидроэнергетика үшiн пайдалану өңірлік органмен және басқа да мүдделi мемлекеттiк органдармен, ал сел қаупi бар аудандарда - азаматтық қорғау саласындағы уәкілетті органмен келісу бойынша экономиканың басқа салаларының мүдделерiн, суларды кешендi пайдалану және оларды қорғау талаптарының сақталуын ескере отырып, арнайы су пайдалану тәртiбiмен жүзеге асырылады.»;

31) 105-баптың 3 және 4-тармақтары мынадай редакцияда жазылсын:

«3. Су объектiлерiн кеме қатынасы санатына жатқызу тәртiбiн, кеме қатынасы су жолдарының тiзбесiн бекiтудi су көлігі мәселелері жөніндегі уәкілетті орган жүзеге асырады.

4. Кеме қатынасы үшiн пайдаланылатын су объектiлерiнде кеме жетегiнсiз ағаш ағызуға тыйым салынады. Су объектiлерiнде күйелi ағаш ағызуға тыйым салынады. Ағаш ағызуды жүзеге асыратын ұйымдар су объектiлерiн батып кеткен ағаш сүрегiнен үнемi тазартып отыруға мiндеттi. Ағаш ағызу үшiн пайдаланылатын су объектiлерiнiң тiзбесiн және оларды тазарту тәртiбiн өңірлік органмен және қоршаған ортаны қорғау саласындағы уәкiлеттi мемлекеттiк органмен келiсу бойынша облыстардың (республикалық маңызы бар қаланың, астананың) жергiлiктi атқарушы органдары белгiлейдi.»; 

32) 106-баптың 2-тармағы мынадай редакцияда жазылсын:

«2. Осы баптың 1-тармағында көзделген мақсаттар үшiн су алу орындарын (пирстер, кiреберiстер, жарық нұсқағыштары) таңдауды, оны жайластыруды облыстардың, республикалық маңызы бар қалалардың, астананың жергілікті атқарушы органдары уәкiлеттi орган ведомствосы және қоршаған ортаны қорғау саласындағы уәкiлеттi орган қоятын шарттарды сақтай отырып, азаматтық қорғау саласындағы уәкілетті органның аумақтық бөлімшелерімен келісу бойынша жүзеге асыруға тиiс.»;

33) 107-баптың 2-тармағының 1) тармақшасы мынадай редакцияда жазылсын:

«1) өңірлік органмен және жануарлар дүниесін қорғау, өсімін молайту және пайдалану саласындағы уәкiлеттi мемлекеттік органмен келiсу бойынша су объектiлерiнің немесе олардың бөліктерінің жай-күйiн жақсартуды қамтамасыз ететiн балық жіберуді және балық шаруашылығы мелиорациясын және балық ресурстары мен басқа су жануарларының өсімін молайтуды жүргiзуге;»;

34) 108-бап мынадай редакцияда жазылсын:

«108-бап. 
Су объектiлерiн немесе олардың бөліктерін аңшылық шаруашылығын жүргізу үшiн пайдалану

1. Су объектiлерiн немесе олардың бөлiктерiн аңшылық шаруашылығын жүргiзу үшiн жеке және заңды тұлғалардың пайдалануына облыстың, республикалық маңызы бар қаланың, астананың жергiлiктi атқарушы органы жергiлiктi өкiлдi органмен, өңірлік органмен және жануарлар дүниесін қорғау, өсімін молайту және пайдалану саласындағы уәкiлеттi мемлекеттік органмен келiсу бойынша бередi.

2. Пайдалану режимi құстар мен су жануарлары жаппай мекендейтiн жерлерге әсер ететiн су қоймаларын, көлдердi және басқа да су объектiлерiн немесе олардың бөліктерін, сондай-ақ су объектілерінің акваториясында орналасқан құрылыстарды пайдалану кезiнде сулы-батпақты алқаптардың қажетті гидрологиялық режимінің сақталуы және аңшылық шаруашылығын жүргiзу мүдделерi ескерiлуге тиiс.

3. Балық шаруашылығы мелиорациясын жүргiзу, жануарлардың бағалы, сирек кездесетiн және жойылып кету қаупi төнген түрлері мекендейтiн жерлерде аңшылық шаруашылығын жүргiзу үшiн пайдалы өсiмдiктерді су объектiлерiнде немесе олардың бөліктерінде өсiру өңірлік органмен және жануарлар дүниесін қорғау, өсімін молайту және пайдалану саласындағы уәкiлеттi мемлекеттік органмен келiсу бойынша жүзеге асырылады.

4. Жануарлардың бағалы, сирек кездесетiн және жойылып кету қаупi төнген түрлері мекендейтiн жерлерде, сондай-ақ фаунаның өсімін молайту және оны қорғау жөнiндегi iс-шаралар жүзеге асырылатын учаскелерде облыстардың, республикалық маңызы бар қалалардың, астананың жергiлiктi атқарушы органдары өңірлік органмен, жануарлар дүниесін қорғау, өсімін молайту және пайдалану саласындағы уәкiлеттi мемлекеттік органмен келiсу бойынша жеке тұлғалардың болуына, әуесқойлық (спорттық) және кәсiпшiлiк аң аулауға, жағалау белдеуiнде құрылыс салуға және су объектiлерiнің немесе олардың бөліктерінің жай-күйiн нашарлататын басқа да әрекеттерге және аңшылық шаруашылығын жүргiзуге шектеу қоюы мүмкін.»;

35) 110-баптың 6-тармағы мынадай редакцияда жазылсын:

«6. Су қоймаларын пайдалану ережелерiнiң сақталуын бақылауды уәкiлеттi орган ведомствосы жүзеге асырады.»;

36) 111-бапта: 
2-тармақ мынадай редакцияда жазылсын:

«2. Су пайдаланушылардың тежеуiш гидротехникалық құрылыстардың көмегiмен жер үстiндегi ағын суды реттеуi кеме қатынасы және осы өзен бассейнiнiң су ресурстарын кешендi пайдалану мен қорғау ескерiле отырып, өңірлік органмен, қоршаған ортаны қорғау саласындағы уәкiлеттi мемлекеттiк органмен және халықтың санитарлық-эпидемиологиялық салауаттылығы саласындағы уәкiлеттi органмен, облыстардың (республикалық маңызы бар қаланың, астананың) жергiлiктi атқарушы органдарымен және өзге де мүдделi органдармен келiсу бойынша жүзеге асырылады.»;

5 және 6-тармақтар мынадай редакцияда жазылсын:

«5. Декларация бөгеттердің қауіпсіздігі саласындағы жұмыстарды жүргізу құқығына уәкілетті орган ведомствосы аттестаттаған ұйымда өтініш беруші ұйымның қаражаты есебінен сараптамадан өткізілуге тиіс.

6. Декларацияның тіркеу шифрын беру үшін өтініш беруші бассейндік инспекцияға өтініш пен декларация көшірмесін сараптамалық қорытындының көшірмесімен бірге табыс етеді.

Өңірлік орган табыс етілген құжаттарды қарап, декларацияны тіркеу туралы шешім қабылдайды не уәжді бас тартады.

Өңірлік орган тіркеген декларацияның көшірмесі өңірлік органда сақталады.»;

37) 113-баптың 3-тармағының 1) тармақшасы мынадай редакцияда жазылсын:
«1) су объектiлерiнiң су жинау алаңында пестицидтерді, тыңайтқыштарды қолдануға тыйым салынады. Су объектiлерiнiң су жинау алаңы мен санитариялық қорғау аймағында дезинфекциялық, дезинсекциялық және дератизациялық iс-шаралар халықтың санитариялық-эпидемиологиялық саламаттылығы саласындағы уәкiлеттi органмен келiсу бойынша жүргiзiледi;»;

38) 115-баптың 3-тармағы мынадай редакцияда жазылсын:

«3. Жеке және заңды тұлғалар жүргiзетiн су объектiлерiнiң сарқылуын болғызбауға бағытталған су қорғау iс-шаралары өңірлік органмен, қоршаған ортаны қорғау саласындағы уәкiлеттi мемлекеттiк органмен және жер қойнауын зерделеу мен пайдалану жөнiндегi уәкiлеттi органмен алдын ала келiсiледi.»;

39) 116-баптың 2-тармағының бірінші бөлігі мынадай редакцияда жазылсын:

«2. Су қорғау аймақтарын, белдеулерін және оларды шаруашылықта пайдалану режимін облыстардың, республикалық маңызы бар қалалардың, астананың жергілікті атқарушы органдары өңірлік органмен, халықтың санитариялық-эпидемиологиялық саламаттылығы саласындағы уәкілетті органмен, қоршаған ортаны қорғау саласындағы уәкілетті мемлекеттік органмен, жердiң пайдаланылуы мен қорғалуын бақылау жөнiндегi уәкiлеттi органмен, ал сел қаупі бар аудандарда – азаматтық қорғау саласындағы уәкілетті органмен келісіліп бекітілген жобалау құжаттамасы негізінде белгілейді.»;

40) 119-бап мынадай редакцияда жазылсын:

«119-бап. 
Су қорғау аймақтары мен белдеулеріндегі жер учаскелерін уақытша пайдалануға беру және су қорғау аймақтары мен белдеулеріндегі шаруашылық қызмет режиміне қойылатын талаптардың сақталуын бақылау

1. Су объектiлерiнiң су қорғау белдеулерiндегi жер учаскелерi шаруашылық қызмет режимiне қойылатын талаптарды сақтау шартымен, Қазақстан Республикасының жер туралы заңнамалық актiсiнде белгiленген тәртiппен жеке және заңды тұлғаларға уақытша пайдалануға берiлуi мүмкiн.

2. Су қорғау аймақтарындағы ауыл шаруашылығы алқаптарын жергілікті атқарушы органдар өңірлік органдармен келісу бойынша Жайылымдарды басқару және оларды пайдалану жөніндегі жоспарға сәйкес шөп шабу және мал жаю үшін жеке және заңды тұлғаларға жер пайдалануға беруі мүмкін. 

3. Су қорғау аймақтары мен белдеулерiндегi шаруашылық қызмет режимiне қойылатын талаптардың сақталуын мемлекеттiк бақылауды өңірлік органдар, қоршаған ортаны қорғау саласындағы уәкiлеттi мемлекеттiк органы, жер ресурстарын басқару жөнiндегi орталық уәкiлеттi орган өздерiнiң құзыретi шегiнде жүзеге асырады.»;

41) 121-баптың 3-тармағы мынадай редакцияда жазылсын:

«3. Шағын су объектiлерiнiң су ресурстарын арнайы су пайдалану тәртiбiмен пайдалану уәкiлеттi орган ведомствосы осындай су пайдаланудың олардың жай-күйiне салдарларын зерттегеннен кейiн және мемлекеттiк экологиялық сараптаманың оң қорытындысы болған жағдайда мүмкiн болады.»;
42) 122-бап мынадай редакцияда жазылсын:

«122-бап. Шағын су объектiлерiн қорғау ерекшелiктерi 

1. Шағын су объектiлерiнiң су қорғау аймақтары мен белдеулерi шегiнде ортақ су пайдалану режимiн және шаруашылық қызметтi жүзеге асыруды, сондай-ақ олардың ластануының, қоқыстануы мен сарқылуының алдын алу және жою жөнiндегi шараларды облыстардың (республикалық маңызы бар қаланың, астананың) жергiлiктi атқарушы органдары өңірлік органмен, қоршаған ортаны қорғау саласындағы уәкiлеттi мемлекеттiк органмен және халықтың санитариялық-эпидемиологиялық салауаттылығы саласындағы уәкiлеттi органмен, ал сел қаупi бар өңірлерде – азаматтық қорғау саласындағы уәкілетті органмен келісу бойынша белгiлейдi. 

2. Шағын су объектiлерiнiң сарқылуын, ластануын және азып-тозуын болғызбау мақсатында облыстардың, республикалық маңызы бар қалалардың, астананың жергiлiктi атқарушы органдары Қазақстан Республикасы Мемлекеттік жоспарлау жүйесінің құжаттарына сәйкес оларды қорғау және қалпына келтiру жөнiндегi iс-шаралар кешенiн жеке көздейдi.

3. Шаруашылық қызметi шағын су объектiлерiнiң жай-күйi мен режимiне әсер ететiн жеке және заңды тұлғалар уәкiлеттi орган ведомствосымен келiсiлген шағын су объектiлерiнiң су ресурстарын қалпына келтiру және олардағы сулардың тазалығын сақтау жөнiндегi iс-шараларды жүзеге асыруға мiндеттi.»;

43) 125 және 126-баптар мынадай редакцияда жазылсын:
«125-бап. 
Су объектілерінде, су қорғау аймақтары мен белдеулерінде кәсіпорындарды және басқа да құрылыстарды орналастыру, жобалау, салу, реконструкциялау және пайдалануға беру шарттары

1. Су қорғау белдеулерінің шегінде: 

1) су объектілерінің сапалық және гидрологиялық жай-күйін нашарлататын (ластану, қоқыстану, сарқылу) шаруашылық қызметіне немесе өзге де қызметке; 

2) су шаруашылығы және су тарту құрылыстары мен олардың коммуникацияларын, көпірлерді, көпір құрылыстарын, айлақтарды, порттарды, пирстерді және су көлігі қызметімен байланысты өзге де көлік инфрақұрылымдары объектілерін, жаңартылатын энергия көздерін (судың гидродинамикалық энергиясын) пайдалану жөніндегі объектілерді, сондай-ақ су объектісіндегі демалысқа және (немесе) сауықтыруға арналған ғимараттар мен құрылысжайлар салынбаған рекреациялық аймақтарды қоспағанда, ғимараттар мен құрылыстар салуға және оларды пайдалануға;
3) бау-бақша егуге және саяжай салуға жер учаскелерін беруге; 

4) су объектілерінің және олардың су қорғау аймақтары мен белдеулерінің ластануын болғызбайтын құрылыстармен және құрылғылармен қамтамасыз етілмеген қазіргі бар объектілерді пайдалануға; 

5) жекелеген учаскелерді шалғындандыруға, егін егуге және ағаш отырғызуға арналған жерлерді өңдеуді қоспағанда, топырақ және өсімдік қабатын бұзатын жұмыстарды жүргізуге (оның ішінде жер жыртуға, мал жаюға, пайдалы қазбаларды өндіруге); 

6) шатыр қалашықтарын, көлік құралдары үшін тұрақты тұрақтарды, малдың жазғы жайылым қостарын орналастыруға; 

7) тыңайтқыштардың барлық түрлерін қолдануға тыйым салынады. 

2. Су қорғау аймақтарының шегінде: 

1) су объектілерін және олардың су қорғау аймақтары мен белдеулерінің ластануы мен қоқыстануын болғызбайтын құрылыстармен және құрылғылармен қамтамасыз етілмеген жаңа және реконструкцияланған объектілерді пайдалануға беруге; 

2) ғимараттарға, құрылыстарға, коммуникацияларға және басқа да объектілерге реконструкция жүргізуге, сондай-ақ құрылыс, су түбін тереңдету және жарылыс жұмыстарын жүргізуге, пайдалы қазбалар өндіруге, кәбіл, құбыр және басқа да коммуникацияларды төсеуге, белгіленген тәртіппен жергілікті атқарушы органдармен, өңірлік органдармен, қоршаған ортаны қорғау саласындағы уәкілетті мемлекеттік органмен, жер ресурстарын басқару жөніндегі орталық уәкілетті органмен, энергиямен жабдықтау және халықтың санитарлық-эпидемиологиялық салауаттылығы саласындағы уәкілетті органдармен және басқа да мүдделі органдармен келісілген жобасы жоқ бұрғылау, жер қазу және өзге де жұмыстар жүргізуге; 

3) тыңайтқыштар, пестицидтер, улы химикаттар мен мұнай өнімдерін сақтайтын қоймаларды, көлік құралдары мен ауыл шаруашылығы техникасына техникалық қызмет көрсету, оларды жуу пункттерін, механикалық шеберханаларды, тұрмыстық және өнеркәсіп қалдықтарын төгетін құрылғыны, аппаратураларды пестицидтермен және улы химикаттармен толтыратын алаңдарды, авиациялық-химиялық жұмыстар жүргізуге арналған ұшу-қону жолақтарын орналастыруға және салуға, 
сондай-ақ судың сапасына кері әсер ететін басқа да объектілерді орналастыруға; 

4) мал шаруашылығы фермалары мен кешендерін, сарқынды су жинағыштарды, сарқынды сумен суарылатын егістіктерді, зираттарды, мал қорымдарын (биотермиялық шұңқырларды), сондай-ақ жерүсті және жерасты суларының микробпен ластану қаупіне себепші болатын басқа да объектілерді орналастыруға; 

5) жүктелім нормасынан асырып мал жаюға, су тоғандарының режимін нашарлататын мал тоғыту мен санитариялық өңдеуге және шаруашылық қызметінің басқа да түрлеріне; 

6) су көздеріндегі су кемерінен екі мың метрге жетпейтін қашықтықта орналасқан ауыл шаруашылығы дақылдары мен орман екпелерін пестицидтермен авиациялық өңдеу және авиация арқылы минералдық тыңайтқыштармен қоректендіру тәсілін қолдануға; 

7) концентрациясының жол берілетін шегі белгіленбеген пестицидтерді қолдануға, қардың үстіне тыңайтқыш себуге, сондай-ақ залалсыздандырылмаған көң қосылған сарқынды суды және тұрақты хлорорганикалық улы химикаттарды тыңайтқыш ретінде пайдалануға тыйым салынады. 

Су қорғау аймағында мәжбүрлі санитариялық өңдеу жүргізу қажет болған жағдайда уыттылығы әлсіз және орташа тұрақсыз пестицидтерді қолдануға жол беріледі. 

3. Су объектілерінде және (немесе) су қорғау аймақтарында (су қорғау белдеулерінен басқа) жаңа объектілерді (ғимараттарды, құрылыстарды, олардың кешендерін және коммуникацияларды) жобалау, салу және орналастыру, сондай-ақ олар алып жатқан жер учаскелері су қорғау аймақтарына және белдеулерге немесе өзге де ерекше қорғалатын табиғи аумақтарға жатқызылғанға дейін тұрғызылған қолданыстағы объектілерді реконструкциялау (кеңейту, жаңғырту, техникалық қайта жарақтандыру, қайта бейіндеу) өңірлік органдармен, қоршаған ортаны қорғау саласындағы уәкілетті мемлекеттік органмен, жер қойнауын зерттеу және пайдалану жөніндегі уәкілетті органмен, жер ресурстарын басқару жөніндегі орталық уәкілетті органмен, халықтың санитариялық-эпидемиологиялық салауаттылығы саласындағы уәкілетті органмен, ветеринария саласындағы уәкілетті органмен, облыстың (республикалық маңызы бар қаланың, астананың) жергілікті атқарушы органдарымен келісіледі.

Келiсу тәртiбi Қазақстан Республикасының сәулет, қала құрылысы және құрылыс қызметi туралы заңнамасына сәйкес бекiтiлген, құрылыс саласында құрылыс салуды ұйымдастыру және рұқсат беру рәсімдерінен өту қағидаларында айқындалады.

Ықтимал сел қаупі бар су объектілеріндегі нақ осындай қызмет - азаматтық қорғау саласындағы уәкілетті органмен, ал су кемелері қатынайтын су жолдарында су көлігі мәселелері жөніндегі уәкілетті органмен келісіледі. 

4. Қолданылуы су объектілерінің жай-күйіне теріс әсер етуі мүмкін жаңа объектілердің құрылысын немесе қолданыстағыларын реконструкциялау (кеңейту, жаңғырту, техникалық қайта жарақтандыру, қайта бейіндеу) жобаларында техникалық сумен жабдықтаудың тұйық (ақпайтын) жүйесі көзделуге тиіс. 

5. Су объектілерінің жай-күйіне теріс әсер етуі мүмкін қолданыстағы (салынып жатқан) объектілерді консервациялау және жою (кейіннен кәдеге жарату) өңірлік органдармен, қоршаған ортаны қорғау саласындағы уәкілетті мемлекеттік органмен, халықтың санитариялық-эпидемиологиялық салауаттылығы саласындағы уәкілетті органмен, жер қойнауын зерттеу және пайдалану жөніндегі уәкілетті органмен және өзге де мемлекеттік органдармен келісу бойынша Қазақстан Республикасының заңдарында белгіленген тәртіппен жүргізіледі. 

6. Су объектілерінің аумағы арқылы көліктік немесе инженерлік коммуникациялар салу жобалары тасқын суларды өткізуді, су объектілерін пайдалану режимін, судың ластануын, қоқыстануын және сарқылуын болғызбауды, олардың зиянды әсерінің алдын алуды қамтамасыз ететін 
іс-шаралардың жүргізілуін көздеуге тиіс. 

Көрсетілген жобалар өңірлік органдармен, қоршаған ортаны қорғау саласындағы уәкілетті органмен, жер қойнауын зерттеу және пайдалану жөніндегі уәкілетті органмен, халықтың санитариялық-эпидемиологиялық салауаттылығы саласындағы уәкілетті органмен, энергиямен жабдықтау саласындағы уәкілетті органмен келісілуге жатады. 

7. Қазақстан Республикасының заңнамасында белгіленген тәртіппен келісілген және салалық сараптамалардың түйіндерін қамтитын, құрылыс жобаларына (техникалық-экономикалық негіздемелерге, жобалау-сметалық құжаттамаға) ведомстводан тыс кешенді сараптаманың оң қорытындысы алынған жобалар болмаса, су қорғау аймақтары мен белдеулерінде кәсіпорындар, ғимараттар, құрылыстар мен коммуникациялар салуға (реконструкциялауға, күрделі жөндеуге) тыйым салынады.

126-бап. Су объектiлерiнде және олардың су қорғау аймақтары мен белдеулерiнде жұмыстар жүргiзу 

1. Су объектiлерiндегi немесе су қорғау аймақтарындағы су объектiлерiнiң жай-күйiне әсер ететiн құрылыс, түбiн тереңдету және жарылыс жұмыстары, пайдалы қазбаларды және басқа да ресурстарды өндiру, кабельдердi, құбырлар мен басқа да коммуникацияларды төсеу, орман ағаштарын кесу, бұрғылау және өзге де жұмыстар өңірлік органдармен, қоршаған ортаны қорғау саласындағы уәкiлеттi мемлекеттiк органмен, халықтың санитарлық-эпидемиологиялық салауаттылығы саласындағы уәкiлеттi органмен, облыстың (республикалық маңызы бар қаланың, астананың) жергiлiктi атқарушы органдарымен, кеме қатынасына жатқызылған су объектiлерiнде – қосымша су көлiгi органдарымен де келiсiм бойынша жүргiзiледi. 

2. Су объектiлерiнде және олардың су қорғау аймақтарында жұмыстар жүргiзу тәртiбi су объектiлерiнiң жай-күйiн, қоршаған ортаның экологиялық тұрақтылығын сақтау талаптарын ескере отырып, өңірлік органдармен, қоршаған ортаны қорғау саласындағы уәкiлеттi мемлекеттiк органмен, халықтың санитарлық-эпидемиологиялық салауаттылығы саласындағы уәкілетті органмен, облыстың (республикалық маңызы бар қаланың, астананың) жергiлiктi атқарушы органдарымен және өзге де мүдделi мемлекеттiк органдармен келiсу бойынша әрбiр су объектiсi бойынша 
жеке-дара айқындалады.».

5. 2007 жылғы 9 қаңтардағы Қазақстан Республикасының Экологиялық кодексіне (Қазақстан Республикасы Парламентiнiң Жаршысы, 2007 ж., № 1, 
1-құжат; № 20, 152-құжат; 2008 ж., № 21, 97-құжат; № 23, 
114-құжат; 2009 ж., № 11-12, 55-құжат; № 18, 84-құжат; № 23, 100-құжат; 
2010 ж., № 1-2, 5-құжат; № 5, 23-құжат; № 24, 146-құжат; 2011 ж., № 1, 2, 3, 
7-құжаттар; № 5, 43-құжат; № 11, 102-құжат; № 12, 111-құжат; № 16, 
129-құжат; № 21, 161-құжат; 2012 ж., № 3, 27-құжат; № 8, 64-құжат; № 14, 92, 
95-құжаттар; № 15, 97-құжат; № 21-22, 124-құжат; 2013 ж., № 9, 51-құжат; 
№ 12, 57-құжат; № 14, 72, 75-құжаттар; 2014 ж., № 1, 4-құжат; № 2, 10-құжат; 
№ 7, 37-құжат; № 10, 52-құжат; № 12, 82-құжат; № 14, 84-құжат; № 19-I, 19-II, 96-құжат; № 21, 122-құжат; № 23, 143-құжат; № 24, 145-құжат; 2015 ж., № 8, 42-құжат; № 11, 57-құжат; № 20-IV, 113-құжат; № 20-VII, 115-құжат; № 22-I, 141-құжат; № 22-II, 144-құжат; № 22-V, 156-құжат; 2016 ж., № 1, 2-құжат; 
№ 6, 45-құжат; № 7-II, 56, 57-құжаттар; № 8-II, 71, 72-құжаттар; № 24, 
124-құжат; 2017 ж., № 4, 7-құжат; № 7, 14-құжат):
1) 32-баптың 2-тармағы мынадай мазмұндағы екінші бөлікпен толықтырылсын: 

«Ауыл шаруашылығы өнімін, балық өнімдерін, жабайы өсетін өсімдіктерден алынған өнім мен оларды қайта өңдеу өнімдерін, оның ішінде тамақ өнімін экологиялық таңбалау «Органикалық өнім өндіру туралы» Қазақстан Республикасының Заңына сәйкес жүзеге асырылады.»;

2) 213-баптың 4-тармағы мынадай редакцияда жазылсын: 

«4. Орман қоры жерлерiн басқа санаттағы жерлерге ауыстыруға орман орналастыру және жерге орналастыру материалдары негiзiнде Қазақстан Республикасының орман және жер заңнамасының талаптарына сәйкес мемлекеттiк экологиялық сараптаманың оң қорытындысы болған кезде жол берiледi.»;
3) 239-бап мынадай редакцияда жазылсын:
«239-бап. Өсiмдiктердi қорғау құралдарын, минералдық тыңайтқыштар мен шаруашылық және өзге де қызметте пайдаланылатын басқа да препараттарды тасымалдау, сақтау мен қолдану, жаңа препараттар жасау кезiнде қойылатын экологиялық талаптар

1. Өсiмдiктердi қорғау құралдарын, минералдық тыңайтқыштар мен шаруашылық және өзге де қызметте пайдаланылатын басқа да препараттарды тасымалдау, сақтау мен қолдану, жаңа препараттар жасау кезiнде жеке және заңды тұлғалар аталған препараттарды тасымалдау, сақтау мен қолдану ережелерiн сақтауға және жануарлардың ауыруы мен қырылуын болдырмауды қамтамасыз ету жөнiндегi iс-шараларды жүзеге асыруға мiндеттi.

2. Жаңа препараттар жасаған кезде оларды қоршаған ортада қолданудың нормативтерi әзiрленуге тиiс.

3. Жануарлардың қырылуын және олардың тiршiлiк ету ортасының нашарлауын болдырмау мақсатында қоршаған ортаны қорғау саласындағы уәкiлеттi орган жануарлар дүниесiн қорғау, өсiмiн молайту және пайдалану саласындағы уәкiлеттi мемлекеттiк органның ұсынысы бойынша пестицидтердiң қолданылуы шектелетiн немесе оған тыйым салынатын жекелеген аумақтарды айқындай алады.

4. Қоршаған ортаны қорғау саласындағы уәкiлеттi органмен және халықтың санитариялық-эпидемиологиялық саламаттылығы саласындағы мемлекеттiк органмен келiсе отырып, өсiмдiктердi қорғау және олардың карантинi саласындағы уәкiлеттi мемлекеттiк орган бекiткен пестицидтер тiзiмiне енгiзiлген пестицидтердi қолдануға рұқсат етiледi.

5. Қазақстан Республикасының халықаралық шарттарында көзделген, құрамында төзімді органикалық ластағыштары бар пестицидтерді өндіруге және пайдалануға тыйым салынады. Аталған заттардың экспорты мен импортына оларды жою мақсатында ғана рұқсат етіледі.
6. Пестицидтердi осы баптың 4-тармағында көрсетілген тiзiмге қосуға токсикологиялық зерттеулер, олармен жұмыс iстеудің гигиеналық регламенттелуі жүргiзiлгеннен, гигиеналық және экологиялық нормативтер белгiленгеннен және осы пестицидтердi мемлекеттiк тiркеу жүзеге асырылғаннан кейiн жол берiледi.

7. Пестицидтердi мемлекеттiк тiркеу өсiмдiктердi қорғау және олардың карантинi саласындағы уәкiлеттi мемлекеттiк орган қоршаған ортаны қорғау саласындағы уәкiлеттi органмен және халықтың санитариялық-эпидемиологиялық саламаттылығы саласындағы мемлекеттiк органмен келiсе отырып, белгiлеген тәртiппен жүргiзiледi.

8. Минералдық тыңайтқыштар мен басқа да препараттарда ықтимал қауiптi химиялық және биологиялық заттар болған кезде, өсiмдiктердi қорғау және олардың карантинi саласындағы уәкiлеттi мемлекеттiк орган жануарлар дүниесiн қорғау, өсiмiн молайту және пайдалану саласындағы уәкiлеттi мемлекеттiк органның немесе қоршаған ортаны қорғау саласындағы уәкiлеттi органның ұсынысы бойынша уыттылық зерттеулерiн жүргiзiп, соның негiзiнде осы минералдық тыңайтқыштар мен басқа да препараттар бойынша экологиялық нормативтер белгiленедi.
9. Мыналарға:

1) дала кемiргiштерiн құрту кезiнде, сондай-ақ жануарлардың жаппай құтыру iндетi және басқа аурулары болған жағдайларда жануарлар дүниесiн қорғау, өсiмiн молайту және пайдалану саласындағы уәкiлеттi мемлекеттiк органмен келiсiм бойынша улы химикаттар қолдануды қоспағанда, жануарлар дүниесi объектiлерiн улы химикаттар қолдана отырып аулауға;

2) пестицидтердi, минералдық тыңайтқыштар мен басқа да препараттарды:
ерекше қорғалатын табиғи аумақтардағы қорық режимi аймақтарында;

өрiс аудару және көбею кезеңiнде жануарлар жаппай топтасатын жерлердегi белгi қойылған тыныштық аймақтарында, сондай-ақ жабайы жануарлардың тiршiлiк ету ортасы ретiнде ерекше құнды болып табылатын учаскелерде;

жануарлардың сирек кездесетін және құрып кету қаупі төнген түрлерінің белгі қойылған тіршілік ету және қолдан өсіру орындарында қолдануға;

3) ауыл шаруашылығы және басқа да алқаптарда топыраққа сіңірілмеген және жабайы жануарлардың қоректенуі мүмкін уланған тұқымдарды жер бетінде қалдыруға тыйым салынады.

10. Балық ресурстарын және басқа да су жануарларын олардың тіршілік ету орталарының пестицидтермен ластануынан қорғау мақсатында балық шаруашылығы су айдындарының және (немесе) учаскелерінің қазіргі бар жағалауларынан екі километр шегінде:
1) өсімдік зиянкестерімен, ауруларымен және арам шөптермен күресте авиация арқылы тозаңдату тәсілін қолдануға;
2) пестицидтер, минералдық тыңайтқыштар мен мұнай өнімдерін сақтауға арналған қоймаларды салуға, авиахимиялық жұмыстар жүргізу үшін ұшу-қону жолақтарын, сондай-ақ жерүсті аппаратурасын пестицидтермен толтыруға арналған алаңдар және қой тоғытуға арналған әуіттер орнатуға тыйым салынады.».
6. 2008 жылғы 4 желтоқсандағы Қазақстан Республикасының Бюджет кодексіне (Қазақстан Республикасы Парламентiнiң Жаршысы, 2008 ж., № 21, 93-құжат; 2009 ж., № 23, 112-құжат; № 24, 129-құжат; 2010 ж., № 5, 23-құжат; № 7, 29, 32-құжаттар; № 15, 71-құжат; № 24, 146, 149, 150-құжаттар; 2011 ж., № 2, 21, 25-құжаттар; № 4, 37-құжат; № 6, 50-құжат; № 7, 54-құжат; № 11, 
102-құжат; № 13, 115-құжат; № 15, 125-құжат; № 16, 129-құжат; № 20, 
151-құжат; № 24, 196-құжат; 2012 ж., № 1, 5-құжат; № 2, 16-құжат; № 3, 
21-құжат; № 4, 30, 32-құжаттар; № 5, 36, 41-құжаттар; № 8, 64-құжат; № 13, 
91-құжат;№ 14, 94-құжат; № 18-19, 119-құжат; № 23-24, 125-құжат; 2013 ж., 
№ 2, 13-құжат; № 5-6, 30-құжат; № 8, 50-құжат; № 9, 51-құжат; № 10-11, 
56-құжат; № 13, 63-құжат; № 14, 72-құжат; № 15, 81, 82-құжаттар; № 16,
83-құжат; № 20, 113-құжат; № 21-22, 114-құжат; 2014 ж., № 1, 6-құжат; № 2, 10, 12-құжаттар; № 4-5, 24-құжат; № 7, 37-құжат; № 8, 44-құжат; № 11, 63, 
69-құжаттар; № 12, 82-құжат; № 14, 84, 86-құжаттар; № 16, 90-құжат; № 19-I, 19-II, 96-құжат; № 21, 122-құжат; № 22, 128, 131-құжаттар; № 23, 143-құжат; 2015 ж., № 2, 3-құжат; № 11, 57-құжат; № 14, 72-құжат; № 15, 78-құжат; 
№ 19-І, 100-құжат; № 19-II, 106-құжат; № 20-IV, 113-құжат; № 20-VII, 
117-құжат; № 21-I, 121, 124-құжаттар; № 21-II, 130, 132-құжаттар; № 22-I, 140, 143-құжаттар; № 22-II, 144-құжат; № 22-V, 156-құжат; № 22-VI, 159-құжат; 
№ 23-II, 172-құжат; 2016 ж., № 7-II, 53-құжат; № 8-I, 62-құжат; № 12, 
87-құжат; № 22, 116-құжат; № 23, 119-құжат; № 24, 126-құжат; 2017 ж., № 4, 
7-құжат; № 6, 11-құжат; № 9, 18-құжат; № 10, 23-құжат):

1) 53-баптың 1-тармағының 8) тармақшасында:

жиырма сегізінші абзац мынадай редакцияда жазылсын:

«пестицидтердің қорын, оларды жеткізуге, сақтауға және қолдануға байланысты көрсетілетін қызметтерді қоса алғанда, пестицидтерді сатып алу»;

отыз бесінші абзац алып тасталсын;

мынадай мазмұндағы қырқыншы абзацпен толықтырылсын:

«агроөнеркәсіптік кешенді бағыттары бойынша Қазақстан Республикасының заңдарына сәйкес субсидиялау;»; 

2) 54-баптың 1-тармағы 8) тармақшасының бірінші және бесінші абзацтары мынадай редакцияда жазылсын:

«агроөнеркәсіптік кешен, су, орман, балық шаруашылығы, ерекше қорғалатын табиғи аумақтар, қоршаған ортаны және жануарлар дүниесін қорғау, жер қатынастары:»;

«бюджет қаражаты есебінен сатып алынған пестицидтерді залалсыздандыру;»;

3) 55-баптың 1-тармағы 8) тармақшасының бесінші абзацы мынадай редакцияда жазылсын:

«бюджет қаражаты есебінен сатып алынған пестицидтерді залалсыздандыру;»;

4) 70-баптың 1-тармағы мынадай редакцияда жазылсын:

«1. Білім беру, сорт сынау, ауылшаруашылығы өндірісіне агрохимиялық қызмет көрсету, суармалы жерлердің мелиорациялық жай-күйін мониторингтеу және бағалау, ветеринария, орман шаруашылығы, ерекше қорғалатын табиғи аумақтар, спорт саласында маманданатын Қарулы Күштер салаларындағы мемлекеттік мекемелер, сондай-ақ мемлекеттік кітапханалар, мемлекеттік музейлер мен музей-қорықтар өндіретін тауарларды (жұмыстарды, көрсетілетін қызметтерді) өткізуден түсетін ақшаны қоспағанда, Қазақстан Республикасының заңдарында кіріс келтіретін қызметті жүзеге асыруға құқық берілген мемлекеттік мекемелердің тауарларды (жұмыстарды, көрсетілетін қызметтерді) өткізуінен түсетін ақша Қазақстан Республикасының заңдарына сәйкес тиісті бюджет есебіне жатқызылуға жатады.»;

7. 2008 жылғы 10 желтоқсандағы «Салық және бюджетке төленетін басқа да міндетті төлемдер туралы» Қазақстан Республикасының Кодексіне (Салық кодексі) (Қазақстан Республикасы Парламентiнiң Жаршысы, 2008 ж., № 22-I, 22-II, 112-құжат; 2009 ж., № 2-3, 16, 18-құжаттар; № 13-14,  63-құжат; № 15-16, 74-құжат; № 17, 82-құжат; № 18, 84-құжат; № 23,
100-құжат; № 24, 134-құжат; 2010 ж., № 1-2, 5-құжат; № 5, 23-құжат; № 7, 28, 29-құжаттар; № 11, 58-құжат; № 15, 71-құжат; № 17-18, 112-құжат; № 22, 130, 132-құжаттар; № 24, 145, 146, 149-құжаттар; 2011 ж., № 1, 2, 3-құжаттар; № 2, 21, 25-құжаттар; № 4, 37-құжат; № 6, 50-құжат; № 11, 102-құжат; № 12, 
111-құжат; № 13, 116-құжат; № 14, 117-құжат; № 15, 120-құжат; № 16, 
128-құжат; № 20, 151-құжат; № 21, 161-құжат; № 24, 196-құжат; 2012 ж., № 1, 5-құжат; № 2, 11, 15-құжаттар; № 3, 21, 22, 25, 27-құжаттар; № 4, 32-құжат; 
№ 5, 35-құжат; № 6, 43, 44-құжаттар; № 8, 64-құжат; № 10, 77-құжат; № 11,
80-құжат; № 13, 91-құжат; № 14, 92-құжат; № 15, 97-құжат; № 20, 121-құжат; № 21-22, 124-құжат; № 23-24, 125-құжат; 2013 ж., № 1, 3-құжат; № 2, 7, 
10-құжаттар; № 3, 15-құжат; № 4, 21-құжат; № 8, 50-құжат; № 9, 51-құжат; 
№ 10-11, 56-құжат; № 12, 57-құжат; № 14, 72-құжат; № 15, 76, 81, 
82-құжаттар; № 16, 83-құжат; № 21-22, 114, 115-құжаттар; № 23-24, 
116-құжат; 2014 ж., № 1, 9-құжат; № 4-5, 24-құжат; № 7, 37-құжат; № 8, 44, 
49-құжаттар; № 10, 52-құжат; № 11, 63, 64, 65, 69-құжаттар; № 12, 82-құжат; 
№ 14,84-құжат; № 16, 90-құжат; № 19-I, 19-II, 96-құжат; № 21, 122-құжат; 
№ 22, 128, 131-құжаттар; № 23, 143-құжат; № 24, 145-құжат; 2015 ж., № 7, 
34-құжат; № 8, 44, 45-құжаттар; № 11, 52-құжат; № 14, 72-құжат; № 15,
 78-құжат; № 19-I, 99, 100, 101-құжаттар; № 20-I, 110-құжат; № 20-IV,
 113-құжат; № 20-VII, 115, 119-құжаттар; № 21-I, 124-құжат; № 21-II, 
130-құжат; № 21-III, 136, 137-құжаттар; № 22-I, 140, 143-құжаттар; № 22-II, 144, 145-құжаттар; № 22-III, 149-құжат; № 22-V, 156, 158-құжаттар; № 22-VI, 159-құжат; № 22-VII, 161-құжат;  № 23-I, 169-құжат; 2016 ж., № 1, 4-құжат; 
№ 6, 45-құжат; № 7-II, 53, 55, 57-құжаттар; № 8-I, 62-құжат; № 8-II, 66,
72-құжаттар; № 12, 87-құжат; № 22, 116-құжат; № 24, 124-құжат; 2017 ж., № 4, 7-құжат; № 9, 22-құжат; № 10, 23-құжат):

471-баптың кестесінің 1.20-жолы мынадай редакцияда жазылсын:

«

	1.20.
	Пестицидтерді өндіру (формуляциялау), пестицидтерді өткізу, пестицидтерді аэрозольдік және фумигациялық тәсілдермен қолдану

».

8. 2014 жылғы 3 шілдедегі Қазақстан Республикасының Қылмыстық кодексіне (Қазақстан Республикасы Парламентiнiң Жаршысы, 2014 ж., № 13-I, 13-II, 83-құжат; № 21, 122-құжат; 2015 ж., № 16, 79-құжат; № 21-III,             137-құжат; № 22-I, 140-құжат; № 22-III, 149-құжат; № 22-V, 156-құжат;           № 22-VI, 159-құжат; 2016 ж., № 7-II, 55-құжат; № 8-II, 67-құжат; № 12,          87-құжат; 2016 ж., № 24, 126-құжат, 2017 ж., № 8, 16-құжат; № 9, 21-құжат):

3-баптың 2)-тармағы мынадай редакцияда жазылсын: 

«2) айтарлықтай залал және айтарлықтай мөлшер – 198 және                199-баптарда – айлық есептік көрсеткіштен бір жүз есе асатын залал мөлшері немесе зияткерлік меншік объектілерін пайдалану құқықтарының құны не авторлық құқық және (немесе) сабақтас құқықтар объектілері даналарының немесе өнертабыстар, пайдалы модельдер, өнеркәсіптік үлгілер, селекциялық жетiстiктер немесе интегралдық микросхемалар топологиялары қамтылған тауарлардың құны; 202-бапта – айлық есептік көрсеткіштен бір жүз есе асатын сомадағы залал; 214-бапта – құны бір мың айлық есептік көрсеткіштен асатын тауарлар саны; 233-бапта – айлық есептік көрсеткіштен бес жүз есе асатын сомада келтірілген залал; 325, 326, 328, 335, 337 және 342-баптарда – қоршаған ортаны және табиғи ресурстардың тұтынушылық қасиеттерін қалпына келтіру үшін қажетті шығындардың бір жүз айлық есептік көрсеткіш не одан асатын мөлшердегі құндық көрінісі; өзге баптарда – айлық есептік көрсеткіштен бір жүз есе асатын сомадағы залал мөлшері; 366 және 367-баптарда – елуден үш мың айлық есептік көрсеткішке дейінгі ақша сомасы, бағалы қағаздардың, өзге де мүліктің немесе мүліктік сипаттағы пайданың құны;».

9. 2014 жылғы 5 шілдедегі «Әкімшілік құқық бұзушылық туралы» Қазақстан Республикасының кодексіне (Қазақстан Республикасы Парламентiнiң Жаршысы, 2014 ж., № 18-I, 18-II, 92-құжат; № 21, 122-құжат; 
№ 23, 143-құжат; № 24, 145, 146-құжаттар; 2015 ж., № 1, 2-құжат; № 2, 
6-құжат; № 7, 33-құжат; № 8, 44, 45-құжаттар; № 9, 46-құжат; № 10, 50-құжат; № 11, 52-құжат; № 14, 71-құжат; № 15, 78-құжат; № 16, 79-құжат; № 19-I, 
101-құжат; № 19-II, 102, 103, 105-құжаттар; № 20-IV, 113-құжат; № 20-VII, 115-құжат; № 21-I, 124, 125-құжаттар; № 21-II, 130-құжат; № 21-III, 137-құжат; № 22-I, 140, 141, 143-құжаттар; № 22-II, 144, 145, 148-құжаттар; № 22-III, 
149-құжат; № 22-V, 152, 156, 158-құжаттар; № 22-VI, 159-құжат; № 22-VII, 161-құжат; № 23-I, 166, 169-құжаттар; № 23-II, 172-құжат; 2016 ж., № 1, 
4-құжат; № 2, 9-құжат; № 6, 45-құжат; № 7-I, 49, 50-құжаттар; № 7-II, 53, 
57-құжаттар; № 8-I, 62, 65-құжаттар; № 8-II, 66, 67, 68, 70, 72-құжаттар; № 12, 87-құжат; № 22, 116-құжат; № 23, 118-құжат; № 24, 124, 126, 131-құжаттар; 2017 ж., № 1-2, 3-құжат, № 9, 17, 18, 21, 22-құжаттар):

1) мазмұнында:

377-баптың тақырыбы мынадай редакцияда жазылсын:

«377-бап. Пестицидтерді және басқа да препараттарды заңсыз тасымалдау, сақтау және қолдану»;

717-баптың тақырыбы алып тасталсын;

2) 228-баптың үшінші бөлігі мынадай редакцияда жазылсын:

«3. Өзара сақтандыру қоғамының (облыстың, республикалық маңызы бар қаланың және астананың) жергілікті атқарушы органына есептілікті не «Өсімдік шаруашылығындағы міндетті сақтандыру туралы» Қазақстан Республикасының Заңына сәйкес облыстың, республикалық маңызы бар қаланың және астананың уәкілетті органы сұратқан өзге де ақпаратты уақтылы ұсынбауы, ұсынбауы не дұрыс емес есептілік ұсынуы – 
елу айлық есептiк көрсеткiш мөлшерiнде айыппұл салуға әкеп соғады.»;

3) 337-баптың екінші бөлігінің бірінші абзацы мынадай редакцияда жазылсын:

«2. Сақтау, пайдалану немесе тасымалдау кезiнде пестицидтермен, тыңайтқыштармен, өсiмдiктердi өсіру стимуляторларымен және өзге де қауiптi химиялық, биологиялық және радиоактивтi заттармен жұмыс істеу қағидаларын бұзу салдарынан шаруашылық немесе өзге де қызметтiң зиянды өнiмдерiмен жердi уландыру, ластау немесе өзге де бүлдiру, сол сияқты, бактериялық-паразиттiк немесе ерекше зиянды организмдермен, бiрақ адамның денсаулығына немесе қоршаған ортаға зиян тигiзуге әкеп соқпаған залалдануы –»;

4) 377-бапта:

377-баптың тақырыбы мен бірінші бөлігінің бірінші абзацы мынадай редакцияда жазылсын:

«377-бап. Пестицидтерді және басқа да препараттарды заңсыз тасымалдау, сақтау және қолдану

1. Осы Кодекстің 416-бабында көзделген жағдайларды қоспағанда, қоршаған ортаны ластауға не жануарлар дүниесiне залал келтiруге әкеп соққан немесе әкеп соғуы мүмкiн пестицидтерді және басқа да препараттарды заңсыз тасымалдау, сақтау және қолдану –»;

5) 384-баптың 5) тармақшасы мынадай редакцияда жазылсын: 
«5) су объектілерінің су жинау алаңында пестицидтерді, тыңайтқыштарды қолдану;»;

6) 403-баптың үшінші бөлігі мынадай редакцияда жазылсын:

«3. Пестицидтерді залалсыздандыруды жүргізбеу және арнайы сақтау орындарын (көмінділерді):

1) пестицидтерді және олардың ыдыстарын залалсыздандыруға арналған арнайы сақтау орындарының (көмінділердің) болмауы;

2) пестицидтерді жеткізушілер (өндірушілер, импорттаушылар, сатушылар) әзірлеген және беретін, жарамсыз болып қалған пестицидтерді және олардың ыдыстарын залалсыздандыру әдістері мен технологияларының болмауы;

3) қауіптілігі бірінші сыныпты, мақсаты бойынша одан әрі пайдалануға жарамсыз болып қалған пестицидтерді саңылаусыздықты қамтамасыз етпейтін және қоршаған ортаның пестицидтермен ластану мүмкіндігін жоққа шығармайтын сыйымдылықтарда сақтау;

4) қауіптілігі екінші сыныпты пестицидтерді, қажет болған жағдайда, арнайы қалташалары (пестицидтің ерекшелігіне қарай) жоқ полимер материалдардан жасалған көп қабатты ыдысқа буып-түю;

5) бүтіндігі бұзылған орамадағы пестицидтерді қайта буып-түю;

6) пестицидтердің қағаз немесе ағаш ыдыстарын жағып жіберу жолымен жою үшін экологиялық бақылау және халықтың санитариялық-эпидемиологиялық салауаттылығы жөніндегі мемлекеттік органдар заңнамаға сәйкес айқындаған орындарда жағылатын қосылыстардың уытты емес (қауіпсіз) заттарға айналғанға дейін ыдырауын қамтамасыз ететін жоғары температуралық қондырғылардың болмауы;

7) тыйым салынған, жарамсыз болып қалған пестицидтерді және олардың ыдыстарын тиеуге, тасымалдауға және түсіруге арналған механикаландыру құралдарының болмауы түрінде жасалған тиiсінше жай-күйде ұстамау –

жеке тұлғаларға – бес, лауазымды адамдарға, шағын кәсіпкерлік субъектілеріне – он, орта кәсіпкерлік субъектілеріне – он бес, iрi кәсiпкерлiк субъектiлерiне елу айлық есептік көрсеткіш мөлшерiнде айыппұл салуға әкеп соғады.»;

7) 404-баптың екінші бөлігінде:

бірінші абзац мынадай редакцияда жазылсын: 

«2. Біліктілік талаптарын, шитті мақтаның сапасына сараптама жүргізу және шитті мақтаның сапасы туралы куәлік беру қағидаларын, шитті мақтаның сапасы туралы куәлік нысанын (үлгісін), сондай-ақ мақта талшығының сапасына сараптама жүргізу және мақта талшығының сапасын куәландыратын құжат беру қағидаларын:»;

11) және 12) тармақшалар алып тасталсын; 

13) тармақша мынадай редакцияда жазылсын:

«13) мақта талшығының сынақтардан кейін мақта талшығының иесі партияны тиеп жөнелткенге дейін сақталу мерзімін бұзу;»;

8) 407-баптың бірінші бөлігінің 4) тармақшасы мынадай редакцияда жазылсын: 

«4) асыл тұқымды мал шаруашылығы саласындағы мемлекеттік инспектордың актілерін бюджет субсидияларын алушы асыл тұқымды мал шаруашылығы саласындағы субъектілердің, жеке және заңды тұлғалардың орындамауы;»;

9) 705-баптың екінші бөлігінің 2) және 3) тармақшалары мынадай редакцияда жазылсын: 

«2) тиісті облыстардың, республикалық маңызы бар қаланың, астананың, аудандардың, облыстық маңызы бар қаланың өсiмдiктер карантинi жөнiндегi бас мемлекеттiк инспекторлары;

3) өсiмдiк карантинi жөнiндегi мемлекеттiк инспекторлар құқылы.»;

10) 707-баптың бірінші бөлігі мынадай редакцияда жазылсын:   

«1. Өсiмдiктердi қорғау саласындағы уәкiлеттi орган мен оның жергiлiктi жердегi бөлiмшелерi осы Кодекстiң 297, 377, 403, 415 (пестицидтер айналымы саласындағы техникалық регламенттер талаптарының бұзылуы жөніндегі бірінші бөлігінің 1) тармақшасында) - баптарында көзделген әкiмшiлiк құқық бұзушылық туралы iстердi қарайды.»; 

11) 717-бап алып тасталсын;

12) 729-баптың бірінші бөлігі мынадай редакцияда жазылсын:

«1. Облыстың, республикалық маңызы бар қаланың, астананың, ауданның, облыстық маңызы бар қаланың жергiлiктi атқарушы органы осы Кодекстің 75 (үшінші және төртінші бөліктерінде), 144 (бірінші бөлігінде көзделген электр энергиясын қоспағанда), 172 (бірінші, үшінші, төртінші және бесінші бөліктерінде (барлық қуаттағы қазандықтар, жылу желілері және жылу энергиясы бөлігінде), 199 (бірінші, үшінші және төртінші бөліктерінде), 202, 204, 228 (үшінші және жетінші бөлiктерiнде) (өзара сақтандыру қоғамдарының өсiмдiк шаруашылығында жасаған құқық бұзушылықтары бөлiгiнде), 230 (екiншi бөлiгiнде) (өсiмдiк шаруашылығы өнiмiн өндiрушiлер жасаған құқық бұзушылықтар бөлiгiнде), 250, 300 (барлық қуаттағы қазандықтар, жылу желілері және жылу энергиясын тұтынушылар бөлігінде), 301 (барлық қуаттағы қазандықтар және жылу желілері бөлігінде), 
301-2 (барлық қуаттағы қазандықтар және жылу желілері бөлігінде), 
303 (барлық қуаттағы қазандықтар және жылу энергиясы бөлігінде), 
304, 305 (жылу желілерінің күзет аймақтары бөлігінде), 306 (бірінші және екінші бөліктерінде), 320 (бесінші, алтыншы және жетінші бөліктерінде), 
382 (бірінші бөлігінде), 383 (бірінші және екінші бөліктерінде), 401 (үшінші, төртінші, бесінші, жетінші, оныншы және он бірінші бөліктерінде), 
402 (бірінші, екінші және үшінші бөліктерінде), 404 (бірінші, екінші, үшінші, төртінші, бесінші, алтыншы, жетінші және сегізінші бөліктерінде), 405 (екінші бөлігінде), 406 (бірінші, жетінші және сегізінші бөліктерінің 2) тармақшасын (ветеринариялық препараттар мен жемшөп қоспаларын өндіру жөніндегі ұйымдарда жасалған құқық бұзушылықтар бөлігінде), 3) және 5) тармақшаларын қоспағанда), 408-1, 409 (сегізінші, тоғызыншы, оныншы және он бірінші бөліктерінде), 454 (бiрiншi бөлiгiнде), 455 (бірінші, екінші және үшінші бөліктерінде), 464 (бiрiншi бөлiгiнде), 488-1, 491-баптарында көзделген әкiмшiлiк құқық бұзушылық туралы iстердi қарайды.»;

13) 786-баптың бірінші бөлігінің 2) тармақшасы мынадай редакцияда жазылсын:

«2) орман бұзушылықтары немесе аң аулау қағидаларын, балық аулау және балық запастарын қорғау қағидаларын бұзушылықтар және жануарлар дүниесiн қорғау мен пайдалану туралы заңнаманы басқа да бұзушылықтар жасалған кезде – орман шаруашылығы, жануарлар дүниесі, ерекше қорғалатын табиғи аумақтар органдарының мемлекеттiк бақылау мен қадағалауды жүзеге асыратын қызметкерлері, сондай-ақ уәкілетті орган мен жергілікті атқарушы органдардың мамандандырылған ұйымдарының қызметкерлері, басқа да органдардың жануарлар дүниесінің қорғалуы мен пайдаланылуына мемлекеттік және ведомстволық бақылауды жүзеге асыратын лауазымды адамдары, ерекше қорғалатын табиғи аумақтардың лауазымды адамдары, iшкi iстер органдарының (полицияның) қызметкерлерi iшкi iстер органдарына (полицияға) немесе жергiлiктi басқару органына;»;

14) 787-баптың 6) тармақшасы мынадай редакцияда жазылсын: 

«6) орман заңнамасы, жануарлар дүниесін қорғау, өсімін молайту және пайдалану туралы, ерекше қорғалатын табиғи аумақтар туралы заңнама саласында құқық бұзушылықтар жасалған кезде – мемлекеттiк бақылау мен қадағалауды жүзеге асыратын   орман шаруашылығы, жануарлар дүниесі, ерекше қорғалатын табиғи аумақтар органдары, сондай-ақ уәкілетті органның және жергілікті атқарушы органдардың мамандандырылған ұйымдары;»; 

15) 804-баптың бірінші бөлігінің 7) және 15) тармақшалары мынадай редакцияда жазылсын: 

«7) су қорын пайдалану мен қорғау саласындағы уәкiлеттi органның (299 (екінші бөлігі) (өнеркәсіптік қауіпсіздікті қоспағанда), 360 (бірінші бөлiгi), 462-баптар);»;

«15) өсiмдiктер карантинi және оларды қорғау жөнiндегi органдардың (400 (екінші бөлігі), 415 (екінші бөлігі, пестицидтер айналымы саласындағы техникалық регламенттер талаптарын бұзушылықтар бойынша), 
416 (пестицидтер айналымы саласындағы техникалық регламенттер талаптарын бұзушылықтар бойынша), 462-баптар);».

10. 2015 жылғы 29 қазандағы Қазақстан Республикасының Кәсіпкерлік кодексіне (Қазақстан Республикасы Парламентінің Жаршысы, 2015 ж., 
№ 20-II, 20-III, 112-құжат; 2016 ж., № 1, 4-құжат; № 6, 45-құжат; № 7-II, 
55-құжат; № 8-I, 62, 65-құжаттар; № 8-II, 72-құжат; № 12, 87-құжат; № 23, 
118-құжат; № 24, 124, 126-құжаттар, 2017 ж., № 9, 21-құжат):
1) 116-баптың 3-тармағының 3) тармақшасы мынадай редакцияда жазылсын:

«3) мемлекеттік монополияға жатқызылған, мемлекеттік монополия субъектілері өндіретін және өткізетін тауарларға, жұмыстарға, көрсетілетін қызметтерге;»;
2) 140-баптың 3-тармағының 2) тармақшасы мынадай редакцияда жазылсын:

«2) Еуразиялық экономикалық одақтың кедендiк шекарасы және (немесе) Қазақстан Республикасының Мемлекеттiк шекарасы арқылы, халықаралық шарттарға сәйкес айқындалатын еркін экономикалық аймақтарда(дан) және (немесе) жеткізу орындарында, кедендік ресімдеуді аяқтау орындарында орын ауыстырумен байланысты өсiмдiктер карантинi, санитариялық-карантиндiк, ветеринариялық бақылау саласында бақылау мен қадағалау жүргiзуге;»;

3) 144-баптың 7-тармағы мынадай редакцияда жазылсын:

«7. Бұрмаланған пестицидтердi өндiру (формуляциялау), тасымалдау, сақтау, өткiзу және қолдану, сондай-ақ бұрмаланған дәрiлiк заттарды, медициналық мақсаттағы бұйымдар мен медициналық техниканы өндiру, сатып алу, тасымалдау, сақтау, өткiзу мәселелерi бойынша жоспардан тыс тексерулер тексерiлетiн субъектiні алдын ала хабардар етпестен жүргiзiледi.»;

4) 241-баптың 2-тармағының 4) тармақшасы алып тасталсын.
11. «Өсімдіктер карантині туралы» 1999 жылғы 11 ақпандағы Қазақстан Республикасының Заңына (Қазақстан Республикасы Парламентінің Жаршысы, 1999ж., №2-3, 34-құжат; № 23, 931-құжат; 2002 ж., № 4, 30-құжат; 2003 ж., 
№ 15, 121-құжат; 2004ж., № 23, 142-құжат; 2006 ж., № 1, 5-құжат; № 3, 
22-құжат; 2009 ж., № 18, 84, 85-құжаттар; 2010 ж., № 1-2, 1-құжат; № 5, 
23-құжат; № 15, 71-құжат; 2011 ж., № 1, 2, 3-құжаттар; № 6, 49-құжат;  № 11, 102-құжат; № 12, 111-құжат; 2012 ж., № 14, 95-құжат; № 15, 97-құжат; 2013 ж., № 9,51-құжат; № 14, 75-құжат; 2014 ж., № 19-I, 19-II, 94, 96-құжаттар; № 21, 123-құжат; № 23, 143-құжат; 2015 ж., № 13, 65-құжат; № 20-IV, 113-құжат):

1) 1-бапта: 

1), 6) және 9) тармақшалар мынадай редакцияда жазылсын:

«1) автомобиль өткізу пункттеріндегі уәкілетті орган – Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы автомобиль өткізу пункттерінде зертханалық сараптаманы қоспағанда, мемлекеттік карантиндік фитосанитариялық бақылауды жүзеге асыратын Қазақстан Республикасының мемлекеттік кіріс органдары;»;

«6) карантинді объект – өсімдіктер карантині жөніндегі іс-шаралар белгіленетін және жүзеге асырылатын, Еуразиялық экономикалық одақтың Карантинді объектілердің бірыңғай тізбесіне және (немесе) карантинді объектілер мен бөтен текті түрлер тізбесіне қосылған, Қазақстан Республикасының аумағында жоқ немесе шектеулі таралған, өсімдіктерге және өсімдік өніміне айтарлықтай зиян келтіруі мүмкін өсімдіктер зиянкесі, ауруын қоздырғыш немесе арамшөп;»;

«9) уақытша карантиндік фитосанитариялық шаралар – Қазақстан Республикасының аумағын карантинді объектілердің енуінен және (немесе) одан әрі таралуынан қорғауды не олар келтіретін шығынды азайтуды қамтамасыз ету мақсатында қолданылатын басқа мемлекеттерден карантинге жатқызылған өнім әкелуге және (немесе) республика аумағы бойынша карантинге жатқызылған өнім транзитіне тыйым салу немесе оларды шектеу;»;

мынадай мазмұндағы 9-6) және 9-7) тармақшалармен толықтырылсын:

«9-6) карантиндік режим – карантинді объектінің таралу ошағын жоюға, карантинді объектінің таралуын болдырмау мақсатында шаруашылық қатынастарды шектеуге немесе тоқтатуға және карантиндік аймақ аумағынан карантинге жатқызылған өнімді тасымалдауды (оның орнын ауыстыруды) тоқтата тұруға бағытталған өсімдіктер карантині жөніндегі іс-шаралардың міндетті түрде жүргізілуін көздейтін құқықтық режим;

9-7) шұғыл шаралар – Қазақстан Республикасының аумағында алғаш рет немесе жаңадан анықталған карантинді объектілер ошақтарын дереу оқшаулау және жою жөніндегі іс-шаралар;»;

15) тармақша мынадай редакцияда жазылсын:

«15) фитосанитариялық бақылау бекеті – уәкілетті орган ведомствосының шекаралық және кедендік пункттер (автомобиль өткізу пункттерін қоспағанда, Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы өткізу пункттері) аумағында, сондай-ақ Қазақстан Республикасының аумағында автомобильдік қатынас шегінде орналасқан Еуразиялық экономикалық одақтың кедендік шекарасы арқылы карантинге жатқызылған өнімнің орнын ауыстырудың өзге де орындарында және уәкілетті орган айқындаған өзге де орындарда орналасқан, қажетті жабдықпен және аспаптармен жарақталған, мемлекеттік карантиндік фитосанитариялық қадағалауды және (немесе) карантинге жатқызылған өнімнің әкелінуі, транзиті туралы алдын ала ақпарат қабылдауды жүзеге асыратын бөлімшесі;»;

2) 7-бапта:

1-тармақта:

5) тармақша мынадай редакцияда жазылсын:

«5) карантиндік фитосанитариялық талаптарды әзірлейді және бекітеді;»;

мынадай мазмұндағы 7-1), 7-2) және 8-1) тармақшалармен толықтырылсын:

«7-1) жеке және (немесе) заңды тұлғаларға жемісті дақылдардың бактериялық күйігімен залалданған, жойылған жеміс-жидек дақылдарын отырғызу мен өсіруге жұмсалған шығындарын өтеу қағидаларын әзірлейді және бекітеді;

7-2) фитосанитариялық тәуекелге талдау жүргізу қағидаларын әзірлейді және бекітеді;»;
«8-1) таралу ошақтарын оқшаулау мен жою жөніндегі іс-шаралар бюджет қаражаты есебінен жүзеге асырылатын карантинді объектілер мен бөтен текті түрлердің тізбесін әзірлейді және бекітеді;»;

9) және 10) тармақшалар мынадай редакцияда жазылсын:

«9) екі немесе одан көп облыс аумағында (облыс аумағында карантинді объектінің оқшау таралуы жағдайларын қоспағанда) карантиндік режимді енгізе отырып, карантин аймағын белгілеу немесе оны жою туралы шешім қабылдайды, сондай-ақ осы аумақтарда өсімдіктер карантині жөніндегі 
іс-шараларды жүргізу тәртібін әзірлейді және бекітеді және олардың жүргізілуін қадағалау мен бақылауды жүзеге асырады;

10) өсімдіктер карантині жөніндегі іс-шараларды жүргізуге арналған пестицидтер запасын құру мен сақтау тәртібін әзірлейді және бекітеді;»;

мынадай мазмұндағы 19-1) тармақшамен толықтырылсын:

«19-1) уәкілетті орган бекітетін қағидаларға сәйкес уақытша карантиндік фитосанитариялық шараларды енгізеді және олардың күшін жояды;»;
20), 21) және 22) тармақшалар мынадай редакцияда жазылсын:
«20) өсімдіктер карантині жөніндегі іс-шараларды жүргізу үшін пестицидтерді, оларды сақтау, тасымалдау, қолдану жөніндегі жұмыстар мен көрсетілетін қызметтерді Қазақстан Республикасының мемлекеттік сатып алу туралы заңнамасында белгіленген тәртіппен мемлекеттік сатып алуды жүзеге асырады;

21) өсімдіктер карантині жөніндегі іс-шараларды жүргізу үшін Қазақстан Республикасының заңнамасында белгіленген тәртіппен пестицидтер запасын құрады;

22) өсімдіктер карантині жөніндегі іс-шараларды жүргізу үшін бюджет қаражаты есебінен сатып алынған пестицидтерді Қазақстан Республикасының аумағы бойынша бөледі;»;

2-тармақтың екінші бөлігі мынадай редакцияда жазылсын:

«Облыстық (республикалық маңызы бар қаланың, астананың), аудандық, облыстық маңызы бар қаланың, ведомствоның аумақтық бөлімшелерінің басшылары тиісті облыстардың (республикалық маңызы бар қаланың, астананың), аудандардың, облыстық маңызы бар қаланың бас мемлекеттік инспекторлары болып табылады.»;

4-тармақ мынадай редакцияда жазылсын:

«4. Уәкілетті органның, уәкілетті орган ведомствосының және оның аумақтық бөлімшесінің өз өкiлеттiктерi шегiнде қабылдаған шешiмi лауазымды адамдардың, жеке және заңды тұлғалардың орындауы үшiн мiндеттi болып табылады.»;

3) 7-1-бапта:

1-тармақта:

мынадай мазмұндағы 3-1), 3-2) және 3-3) тармақшалармен толықтырылсын:

«3-1) өсімдіктер карантині жөніндегі іс-шараларды жүзеге асырудың тәртібі мен тәсілдерін регламенттейтін әдістерді, әдістемелерді, ұсынымдарды әзірлейді;

3-2) уәкілетті органға фитосанитариялық тәуекелге жүргізілген талдау негізінде карантинді объектілер мен бөтен текті түрлердің тізбесінен алып тастау немесе оны толықтыру туралы ұсыныстар енгізеді;

3-3) өсімдіктер карантині жөніндегі мемлекеттік инспекторлар мен мүдделі адамдарды оқытуды жүргізеді;»;

5) тармақша мынадай редакцияда жазылсын:

«5) уәкілетті органға карантиндік фитосанитариялық талаптарды әзірлеуде әдістемелік көмек көрсетеді;»;
2-тармақ мынадай редакцияда жазылсын:

«2. Республикалық фитосанитариялық диагностика және болжамдар әдістемелік орталығы:

1) карантинді объектілер мен бөтен текті түрлер ошақтарының таралуын анықтау мақсатында аумаққа зерттеп-қарау жүргізеді;
2) карантинді объектілер мен бөтен текті түрлердің таралу ошақтарының шекарасы мен алаңын анықтайды;
3) карантинді объектілер мен бөтен текті түрлердің таралу ошақтарын есепке алуды жүргізеді;
4) уәкілетті органның ведомствосына карантинді объектілер мен бөтен текті түрлер таралуының қысқа мерзімді және ұзақ мерзімді болжамын береді;
5) Қазақстан Республикасының заңнамасында көзделген өзге де өкілеттіктерді жүзеге асырады.»;

4) 7-2-бап мынадай редакцияда жазылсын:

«7-2-бап. Өсiмдiктер карантинi саласындағы мемлекеттiк монополия

1. Бюджет қаражаты есебінен карантинді объектілердің таралу ошақтарын оқшаулау және жою жөніндегі іс-шаралар жүзеге асырылатын карантиндiк объектiлер мен бөтен текті түрлердің тізбесіне қосылған карантинді объектілердің таралу ошақтарын оқшаулау мен жою және (немесе) шұғыл шаралар қабылдау мемлекеттік монополияға жатады және оларды өсімдіктер карантинін қамтамасыз ету жөніндегі республикалық мемлекеттік кәсіпорын жүзеге асырады. 
Карантинге жатқызылған өнімге карантиндік фитосанитариялық сараптама жүргізу жөніндегі қызмет бюджет қаражаты есебінен жүзеге асырылатын карантинді объектілердің таралу ошақтарын оқшаулау және жою жөніндегі іс-шаралар және (немесе) шұғыл шаралар жүргізу жөніндегі 
іс-шараларға қатысты каратиндік объектілер мен бөтен текті түрлердің тізбесіне қосылған каратиндік объектілердің таралу ошақтарын оқшаулау мен жою бойынша қызметпен технологиялық тұрғыдан байланысты болып табылады.

Карантинді объектілердің таралу ошақтарын оқшаулау мен жоюды, сондай-ақ шұғыл шараларды жүргізу уәкілетті орган бекітетін қағидаларға сәйкес жүзеге асырылады.
2. Мемлекеттік монополияға жататын, мемлекеттік монополия субъектісі өндіретін және (немесе) өткізетін тауарлардың (жұмыстардың, көрсетілетін қызметтердің) бағаларын уәкілетті орган монополияға қарсы органымен келісе отырып белгілейді.»;
5) мынадай мазмұндағы 7-4-баппен толықтырылсын:

«7-4-бап. 
Өсімдіктер карантині жөніндегі мемлекеттік инспекторлардың құзыреті

1. Өсімдіктер карантині жөніндегі мемлекеттік инспекторлардың құзыретіне:

1) мемлекеттік карантиндік фитосанитариялық бақылау мен қадағалауды жүзеге асыру;

2) карантинді объектілердің таралу ошақтарында және көлікте өсімдіктер карантині жөніндегі іс-шараларды орындау туралы берілген нұсқамалардың атқарылуын бақылау;

3) Қазақстан Республикасының заңнамасына сәйкес өсімдіктер карантині саласындағы мемлекеттік қызметтерді көрсету;

4) Қазақстан Республикасының әкімшілік құқық бұзушылықтар туралы кодексінде белгіленген тәртіппен әкімшілік құқық бұзушылық туралы істерді қарау және әкімшілік жазалар қолдану;

5) соттар қарайтын әкімшілік құқық бұзушылықтар туралы істер бойынша хаттамаларды ресімдеу;

6) фитосанитариялық карантиндік бекеттерде қарап тексеру, жете тексеру, сараптама және, қажет болған жағдайда, зарарсыздандыру, жою жүргізу кезеңінде, сондай-ақ карантиндік не фитосанитариялық сертификатсыз тасымалданған кезде немесе карантиндік фитосанитариялық талаптарға сәйкес келмеген жағдайларда көлік құралдарын тоқтату және карантинге жатқызылған өнімді және мемлекеттік карантиндік фитосанитариялық бақылау мен қадағалау объектілерін кідірту;

7) уәкілетті орган бекітетін қағидаларға сәйкес шұғыл шаралар жүргізуді ұйымдастыру және олардың жүргізілуін бақылау;
8) Қазақстан Республикасының заңнамасында көзделген басқа да өкілеттіктерді жүзеге асыру кіреді.
2. Жеке және заңды тұлғалар өсімдіктер карантині жөніндегі мемлекеттік инспекторлардың әрекеттері (әрекетсіздігі) бойынша жоғары тұрған органдарға және (немесе) сотқа шағымдана алады.»;

6) 8-баптың 1) және 1-1) тармақшалары мынадай редакцияда жазылсын:

«1) карантинге жатқызылған өнім мен мемлекеттік карантиндік фитосанитариялық бақылау және қадағалау объектілерін қарап-тексеру, жете тексеру, карантиндік фитосанитариялық және зертханалық сараптама жүргізу және қажет болған жағдайда, зарарсыздандыру, жою кезеңінде, сондай-ақ оларды фитосанитариялық не карантиндік сертификатсыз тасымалдау кезінде немесе карантиндік фитосанитариялық талаптарға сәйкес келмеген жағдайларда, Қазақстан Республикасының заңнамасында белгіленген тәртіппен кідіртуге;
1-1) карантиндік фитосанитариялық талаптарға және (немесе) Қазақстан Республикасының өсімдіктер карантині саласындағы заңнама талаптарына сәйкес келмейтін карантинге жатқызылған өнімді әкелуге, әкетуге және транзиттеуге тыйым салуға;»;

7)  8-1-бап мынадай редакцияда жазылсын:

«8-1-бап. Карантинді объектілердің таралу ошақтарын оқшаулауға және жоюға арналған пестицидтер қоры

1. Карантинді объектілердің таралу ошақтарын оқшаулауға және жоюға арналған пестицидтер қоры пестицидтердің ұдайы жаңартылып отыратын белгілі бір көлемін білдіреді және ол уәкілетті органның қарауындағы (билігіндегі) мемлекеттік меншік болып табылады.

2. Пестицидтер  қоры карантинді объектілердің анықталған таралу ошақтарын оқшаулауға және жоюға арналады және бюджет қаражаты есебiнен сатып алынатын пестицидтер көлемiнен қалыптастырылады.»;
8) 9-бапта:

тақырыбы, бірінші абзац және 1) тармақша мынадай редакцияда жазылсын:
«9-бап. Карантинді объектілерді, бөтен текті түрлерді әкелу және (немесе) олардың таралуының алдын алу бойынша жеке және заңды тұлғалардың міндеттері

Жеке және заңды тұлғалар:
1) Қазақстан Республикасының өсімдіктер карантині саласындағы заңнамасының талаптарын және өсімдіктер карантині жөніндегі мемлекеттік инспектордың өсімдіктер карантині бойынша тиісті іс-шараларды жүргізу туралы нұсқамаларын сақтауға және орындауға;»;

мынадай мазмұндағы 5), 6), 7) және 8) тармақшалармен толықтырылсын:

«5) өсімдіктер карантині бойынша іс-шараларды жүргізу кезінде тосқауылдар мен кедергілер келтірмеуге;

6) карантинді объектілер мен бөтен текті түрлердің таралу ошақтарын оқшаулауды және жоюды жүргізуге жәрдем көрсетуге;
7) өсімдіктер карантині бойынша іс-шаралар жүзеге асырылатын карантинді объектілер мен бөтен текті түрлердің тізбесіне қосылған карантинді объектілердің таралу ошақтарын оқшаулау және жою жөніндегі іс-шараларды өз қаражаты есебінен жүргізуге;

8) енгізілген уақытша карантиндік фитосанитариялық шаралардың талаптарын сақтауға міндетті.»;

9) 9-1-баптың 3) тармақшасы мынадай редакцияда жазылсын:

«3) уәкiлеттi орган ведомствосы аумақтық бөлімшелерінің ұсынуы негізінде тиiстi аумақтарда карантиндiк режим енгiзе отырып, он жұмыс күні ішінде карантиндi аймақты белгiлеу немесе оның күшiн жою туралы шешiм қабылдайды;»;

10) 12-баптың 5) тармақшасы мынадай редакцияда жазылсын:

«5) өсiмдiктерден алынатын өнiмдi өсiретiн, дайындайтын, жинайтын, қайта өңдейтiн, зарарсыздандыратын және өткiзетiн ұйымдардың, шаруа немесе фермер, үй жанындағы және саяжай қожалықтарының аумағы мен үй-жайлары, ауыл шаруашылығы, орман, су және басқа мақсаттағы жерлер;»;

11) мынадай мазмұндағы 12-1-баппен толықтырылсын:

«12-1-бап. Өсімдіктер карантині саласындағы рұқсаттар және хабарламалар, мемлекеттік көрсетілетін қызметтер
1.
Фитосанитариялық сертификат алу үшін жеке және заңды тұлғалар карантинге жатқызылған өнім бар ауданның, облыстық маңызы бар қаланың, республикалық маңызы бар қаланың, астананың тиісті аумағындағы уәкілетті орган ведомствосының аумақтық бөлімшесіне өтініш береді. Өсімдіктер карантині жөніндегі мемлекеттік инспекторға карантиндік жай-күйді анықтау үшін карантинге жатқызылған өнімді ұсынады.

Фитосанитариялық сертификатты уәкілетті орган бекітетін Қазақстан Республикасының аумағын карантиндi объектiлерден және бөтен тектi түрлерден қорғау жөнiндегi қағидаларға сәйкес өсiмдiктер карантинi жөнiндегi мемлекеттiк инспектор бередi және жеке қолын қойып, белгiленген үлгiдегi мөрмен (мөртабанмен) куәландырады. Фитосанитариялық сертификат карантинге жатқызылған өнiмнiң әрбiр партиясына берiледi және оның карантиндiк жай-күйiн куәландыруға, жүргiзiлген зарарсыздандыру, осы өнiмдi жеткiзу жөнiндегi басқа да қосымша карантиндiк талаптарды орындау туралы мәлiметтерi болуға тиiс.

Фитосанитариялық сертификатты немесе оны беруден дәлелді бас тарту оны алуға арналған өтініш берілген күннен бастап бес жұмыс күнінен аспайтын мерзімде ресімделеді.

Фитосанитариялық сертификатты беруден дәлелді бас тартуға: 

1) өтінім берушінің карантинге жатқызылған өнімді жете тексеруге ұсынбауы;

2) импорттаушы елдің талаптарымен карантинге жатқызылған өнімде анықталған карантинді объектілердің болуына жол берілетін жағдайларды (экспорт кезінде) қоспағанда, карантинге жатқызылған өнімде карантинді объектілердің анықталуы;

3) импорттаушы елдің  талаптарына сәйкессіздіктің анықталуы (экспорт кезінде);

4) Еуразиялық экономикалық одаққа мүше мемлекеттің уәкілетті органының лауазымды адамына карантинге жатқызылған өнімнің келгені туралы бірнеше (2 және одан көп) мәрте хабарламау немесе оны жете тексеруге ұсынбау, межелі жердің өзгеруі жағдайларын қоспағанда, Еуразиялық экономикалық одаққа мүше мемлекеттің тиісті уәкілетті мемлекеттік органынан ақпарат алғаннан кейін күнтізбелік отыз күн ішінде фитосанитариялық сертификат беруден бас тартуға негіз болып табылады;

5) «Мемлекеттік көрсетілетін қызметтер туралы», «Рұқсаттар және хабарламалар туралы» Қазақстан Республикасының заңдарында көзделген өзге де негіздемелер негіз болып табылады.

2.
Карантиндік сертификатты алу үшін жеке және заңды тұлғалар карантинге жатқызылған өнім бар ауданның, республикалық маңызы бар қаланың, астананың тиісті аумағындағы уәкілетті орган ведомствосының аумақтық бөлімшесіне өтініш береді. Өсімдіктер карантині жөніндегі мемлекеттік инспекторға карантиндік жай-күйін анықтау үшін карантинге жатқызылған өнімді ұсынады.

Карантиндік сертификатты уәкілетті орган бекітетін Қазақстан Республикасының аумағын карантиндi объектiлерден және бөтен тектi түрлерден қорғау жөнiндегi қағидаларға сәйкес өсiмдiктер карантинi жөнiндегi мемлекеттiк инспектор бередi және жеке қолын қойып, белгiленген үлгiдегi мөрмен (мөртабанмен) куәландырады. 

Карантиндік сертификатты немесе оны беруден дәлелді бас тарту оны алуға арналған өтініш берілген күннен бастап үш жұмыс күнінен аспайтын мерзімде ресімделеді.

Карантиндік сертификатты беруден дәлелді бас тартуға: 

1) өтінім берушінің карантинге жатқызылған өнімді жете тексеруге ұсынбауы;

2) осы Заңның 13-бабы 5-тармағының екінші бөлігінде көзделген жағдайларды қоспағанда, карантинге жатқызылған өнімде карантинді объектілердің анықталуы;
3) уәкілетті орган ведомствосы аумақтық бөлімшесінің өсімдіктер карантині жөніндегі мемлекеттік инспекторына карантинге жатқызылған өнімнің келгені туралы бірнеше (2 және одан көп) мәрте хабарламау немесе оны жете тексеруге ұсынбау, межелі жердің өзгеруі жағдайларын қоспағанда, уәкілетті орган ведомствосының аумақтық бөлімшесінен ақпарат алғаннан кейін күнтізбелік отыз күн ішінде карантиндік сертификат беруден бас тартуға негіз болып табылады;

4) «Мемлекеттік көрсетілетін қызметтер туралы», «Рұқсаттар және хабарламалар туралы» Қазақстан Республикасының заңдарында көзделген өзге де негіздемелер негіз болып табылады.

3. Карантинді объектілердің бекітілген тізбесіне сәйкес ғылыми-зерттеу мақсатында карантинді объектілерді (карантинді зиянды организмдерді) әкелу үшін жеке және заңды тұлғалар ғылыми-зерттеу мақсатында карантинді объектілер әкелуге келісімхат алуға карантинге жатқызылған өнім бар ауданның, республикалық маңызы бар қаланың, астананың тиісті аумағындағы уәкілетті орган ведомствосының аумақтық бөлімшесіне өтінім береді.

Карантинді объектілерді ғылыми-зерттеу мақсатында әкелуге келісімхат әрбір карантинді объектіге беріледі және берілген күннен бастап алты ай ішінде қолданыста болады.

Карантинді объектілерді ғылыми-зерттеу мақсатында әкелуге арналған  келісімхат бір реттен артық пайдаланыла алмайды.

Карантинді объектілерді ғылыми-зерттеур мақсатында әкелуге арналған келісімхат уәкілетті орган бекітетін Қазақстан Республикасының аумағын карантиндi объектiлерден және бөтен тектi түрлерден қорғау жөнiндегi қағидаларға сәйкес беріледi.

Карантинді объектілерді ғылыми-зерттеу мақсатында әкелуге арналған келісімхат немесе оны беруден дәлелді бас тарту оны алуға өтінім берілген күннен бастап он жұмыс күнінен аспайтын мерзімде ресімделеді.

Келісімхатты беруден дәлелді бас тартуға биологиялық қауіпсіздіктің түрлі деңгейіндегі карантинді объектілерді оқшаулау жөніндегі талаптарға сәйкес келмеу және «Мемлекеттік көрсетілетін қызметтер туралы», «Рұқсаттар және хабарламалар туралы» Қазақстан Республикасының заңдарында көзделген өзге де негіздемелер негіз болып табылады.»;
12) 13-бап мынадай редакцияда жазылсын:

«13-бап. 
Карантинге жатқызылған өнiмдi әкелу, әкету, транзиттеу, мемлекет iшінде тасымалдау, жете тексеру және зарарсыздандыру тәртiбi

1. Карантинге жатқызылған өнімді жеткізуге немесе транзиттеуге арналған шарттарды жасасу кезінде жеткізуші уәкілетті органнан карантиндік шаралар туралы қажетті ақпарат алуға және карантинді обьектілерді әкелудің алдын алуды қамтамасыз ететін жағдайларды көздеуге міндетті. 

Құпия сипаттағы ақпарат қамтылып жасалған шарт жеткізушінің жазбаша келісімінсіз жария етілмеуге тиіс.

2. Карантинге жатқызылған өнімді Қазақстан Республикасының аумағына әкелуге, Қазақстан Республикасының аумағы бойынша транзитті бастауға және аяқтауға фитосанитариялық бақылау бекеттері және Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасындағы автомобиль өткізу пункттері арқылы ғана рұқсат етіледі.

Карантинге жатқызылған өнімге кедендік құжаттарды ресімдеу мемлекеттік карантиндік фитосанитариялық бақылау және қадағалау аяқталғаннан кейін жүргізіледі.

Межелі пунктте әкелінетін карантинге жатқызылған өнімге кедендік құжаттарды ресімдеу қайталама карантиндік фитосанитариялық бақылаудан және қадағалаудан кейін жүргізіледі.

Басқа мемлекеттердің карантиндік фитосанитариялық шараларының баламалылығын тану Қазақстан Республикасының халықаралық шарттарына сәйкес жүзеге асырылады.

Әкелінетін және транзиттік карантинге жатқызылған өнім карантиндік фитосанитариялық талаптарға және Қазақстан Республикасының өсімдіктер карантині саласындағы заңнама талаптарына сәйкес келуге тиіс.

Әкелінетін және транзиттік карантинге жатқызылған өнім Қазақстан Республикасының аумағы бойынша жабық немесе изотермиялық, ақаусыз және пломбаланған контейнерлермен, саңылаусыз орамалармен, вагондармен, автофургондармен, авторефрижераторлармен және басқа да көлік құралдарымен тасымалданады.

Қазақстан Республикасының аумағындағы шетелдік дипломатиялық өкілдіктердің, консулдық мекемелердің, халықаралық ұйымдар өкілдіктерінің, сондай-ақ артықшылықтар мен иммунитетті пайдаланатын адамдардың карантинге жатқызылған өнімді әкелуі Қазақстан Республикасының заңнамасына және (немесе) Қазақстан Республикасы ратификациялаған халықаралық шарттарға сәйкес жүргізіледі.

Карантинге жатқызылған өнімді экспорттаушы елге кері қайтару жағдайларын қоспағанда, фитосанитариялық тәуекелі жоғары карантинге жатқызылған өнімнің межелі орындарында өсімдіктер карантині жөніндегі мемлекеттік инспектор карантиндік фитосанитариялық бақылауды және қадағалауды жүзеге асыруы кезінде жөнелту орны мемлекетінің фитосанитариялық сертификатының түпнұсқасын алуға тиіс.

3. Қазақстан Республикасы аумағына:

1) экспорттаушы елдердің ұлттық карантиндік қызметтерінің фитосанитариялық сертификаттарынсыз фитосанитариялық тәуекелі жоғары карантинге жатқызылған өнімді;

2) Еуразиялық экономикалық одақтың бірыңғай карантиндік фитосанитариялық талаптарымен көзделген жағдайларды қоспағанда, карантинді обьектілермен және бөтен текті түрлермен жұқтырған карантинге жатқызылған өнімді;

3) карантинді объектілердің таралу ошақтары бар өндіріс аймақтарынан, орындарынан және (немесе) учаскелерінен топырақты, тамыр жайған өсімдіктерді топырағымен қоса;

4) уәкілетті органмен келісу бойынша ғылыми-зерттеу мақсаттары үшін әкелінетін үлгілерді қоспағанда, өсімдік ауруларын қоздырғыш тірі саңырауқұлақ өскіндерін, бактерияларды, вирустарды, сондай-ақ өсімдіктерді зақымдайтын жәндіктерді, кенелерді, нематодтарды, карантиндік арамшөп тұқымдарын;

5) уақытша карантиндік фитосанитариялық шаралар енгізілген карантинге жатқызылған өнімді әкелуге тыйым салынады.

4. Карантинге жатқызылған өнімді әкетуге уәкілетті орган ведомствосының аумақтық бөлімшелері беретін фитосанитариялық немесе карантиндік сертификаттар болған жағдайда:

1) Қазақстан Республикасынан тыс жерлерге – Қазақстан Республикасының өсімдіктер карантині саласындағы заңнама талаптары сақталған, импорттаушы елдің карантиндік фитосанитариялық талаптарына сәйкес фитосанитариялық сертификаттар болған жағдайда;

2) Қазақстан Республикасының ішінде – Қазақстан Республикасының өсімдіктер карантині саласындағы заңнама талаптары сақталған, фитосанитариялық тәуекелі жоғары карантинге жатқызылған өнімге арналған карантиндік сертификаттар болған жағдайда рұқсат етіледі.

Қазақстан Республикасының аумағынан тыс жерлерге әкетiлетiн карантинге жатқызылған өнiмнiң карантиндiк жай-күйiнің импорттаушы елдің карантиндік фитосанитариялық талаптарына сәйкес келуін өсімдіктер карантині жөніндегі мемлекеттік инспекторлар бастапқы тиеп-жөнелту орындарында және кейіннен экспорттық партияларды қайта тиеу (қалыптастыру) кезiнде теңiз және өзен порттарында (айлақтарында), әуежайларда, темiржол станцияларында, пошта операторларының өндірістік объектілерінде, ішкі сауда объектілерінде, автовокзалдарда (автостансаларда) және өзге де объектiлерде куәландырады. Қазақстан Республикасының аумағынан тыс жерлерге шекара пунктінде (бекетінде) қайта тиеместен әкету кезінде тиеп-жөнелту орнында берілген фитосанитариялық сертификаттың дұрыс ресімделуін ғана қадағалау жүзеге асырылады.

5. Фитосанитариялық тәуекелі жоғары карантинге жатқызылған өнiмдi облысаралық тасымалдау уәкілетті орган ведомствосы аумақтық бөлімшесінің өсiмдiктер карантинi жөнiндегi мемлекеттiк инспекторы беретiн карантиндiк сертификаттар болған кезде жүзеге асырылады.

Қараөрік шаркасының (шешегінің) (Plum Pox Potyvirus) вирусы бар жемістер мен жидектерге, жалған қалқаншалы шымыр мен қалқаншалы шымырлардың карантиндік түрлеріне карантиндік сертификат берілуі мүмкін.
Карантинге жатқызылған өнiмдi жүретiн жолында немесе межелі пунктiнде басқа мекенжайға жіберу уәкілетті орган ведомствосының осы операция жүзеге асырылатын аумағындағы аумақтық бөлімшесінің рұқсатымен жүргiзiледi.

Қазақстан Республикасының карантиндi аймағынан әкетiлген карантинге жатқызылған өнiмдi жүретін жолында басқа мекенжайға жiберуге тыйым салынады.

Орны ауыстырылатын карантинге жатқызылған өнiм оның межелі пунктiнде қайта карантиндiк жете тексерілуге тиіс.

Фитосанитариялық тәуекелі жоғары карантинге жатқызылған өнімнің межелі орындарында карантиндік сертификаттың түпнұсқасын өсімдіктер карантині жөніндегі мемлекеттік инспектор карантиндік фитосанитариялық бақылауды және қадағалауды жүргізу кезінде алып қоюға тиіс.

6. Карантинге жатқызылған өнiмдi және көлiк құралдарын жете тексеру мен зарарсыздандыру, карантиндік фитосанитариялық және зертханалық сараптама, карантиндік құжаттарды беру олардың иелерi қаражатының есебiнен Қазақстан Республикасының өсiмдiктер карантинi саласындағы заңнамасына сәйкес және онда белгiленген тәртiппен жүзеге асырылады.

Қазақстан Республикасының аумағына әкелiнетiн карантинге жатқызылған өнiм, карантинге жатқызылған өнiм тасымалданатын көлiк өсiмдiктер карантинi саласындағы мемлекеттік қадағалауға және қажет болған жағдайда, тиiстi актiлер ресiмделе отырып, фитосанитариялық бақылау бекеттерінде карантиндiк жете тексерілуі, сондай-ақ карантинге жатқызылған өнімнің межелі орнында карантиндiк жете тексерілуге тиіс.

Өсімдіктер карантині жөніндегі мемлекеттік инспектор карантинге жатқызылған өнім иелерiне Қазақстан Республикасының өсiмдiктер карантинi саласындағы заңнамасын түсiндiредi, фитосанитариялық тәуекелі жоғары карантинге жатқызылған өнімнің фитосанитариялық, карантиндік сертификатының бар-жоғын анықтайды, көлiкті, карантинге жатқызылған өнiмді сырттай қарап-тексеруді жүргiзедi, өсiмдiктер зиянкестерiн, ауруларын және арамшөптердi анықтау мақсатында карантинге жатқызылған өнiмнен үлгiлер iрiктеп алуды, оларға сол жерде зерттеу жүргiзедi. Қажет болған жағдайда, үлгiлер мен объектiлер уәкілетті ұйымға объектiлердiң карантиндiк түрлерге түр жағынан тиесілілігін растауға берiледi.

Егер тасымалдаушы карантинге жатқызылған өнiмдi мемлекеттік карантиндік фитосанитариялық бақылау және қадағалау жүргізу үшін ұсынудан бас тартқан жағдайда, бұл өнім оның иесiнiң қаражаты есебiнен экспорттаушы елге немесе карантинге жатқызылған өнімді облысаралық тасымалдауды жүзеге асырған кезде жөнелтушіге қайтарылуға жатады, бұл жөнінде өсiмдiктер карантинi жөнiндегi мемлекеттiк инспектор уәкілетті орган ведомствосының аумақтық бөлімшесін немесе карантинге жатқызылатын өнімді экспорттаушы елге кері қайтаруды жүзеге асырған кезде Қазақстан Республикасының шекара органдарын және мемлекеттік кіріс органдарын хабардар етедi.

Карантиндi объектiлер табылған карантинге жатқызылған өнiм кері қайтарылуға, зарарсыздандырылуға, карантиндiк арамшөптерден тазартылуға немесе техникалық қайта өңделуге, жойылуға жатады. Карантинге жатқызылған өнiмдi зарарсыздандыруға, тазартуға немесе қайта өңдеуге, жоюға байланысты шығыстарды оның иелерi төлейдi.

Карантиндi объектiлермен жұқтырған, ғылыми немесе өзге де құндылығы бар егіс және отырғызылатын материалдар олардың иелерi өтініш жасаған жағдайда, уәкілетті ұйымға зерттеу үшiн берiледі. Карантиндi объектiлермен жұқтыру жойылған кезде егіс және отырғызылатын материалдар олардың иелерiне қайтарылады.

Карантинге жатқызылған өнiмдi алып қоюды (оның iшiнде, пошта жөнелтiлiмдерінен, қол жүгiнен және багаждан) өсiмдiктер карантинi жөнiндегi мемлекеттiк инспектор жүзеге асырады, ол туралы алып қою актiсi жасалады.

Карантинге жатқызылған өнім карантиндік жете тексеруден өткізілгеннен және өсімдіктер карантині бойынша қажетті іс-шаралар жүргізілгеннен кейін өсімдіктер карантині жөніндегі мемлекеттік инспектор ілеспе тауар-көлік құжаттарына мемлекеттік карантиндік фитосанитариялық бақылаудан және қадағалаудан өткені туралы белгіленген үлгідегі тиісті мөртабан басады және оның иесіне карантиндік фитосанитариялық бақылау және қадағалау актісін береді.

Фитосанитариялық бақылау бекеттерінде карантинге жатқызылған өніммен жүк операцияларын (басқа көлік құралдарына қайта тиеу) оның иесі мемлекеттік карантиндік фитосанитариялық бақылау мен қадағалау және міндетті карантиндік жете тексеру жүргізілгеннен кейін өсімдіктер карантині жөніндегі мемлекеттік инспектордың рұқсаты бойынша жүргізеді.

Фитосанитариялық қадағалау бекеттерінде немесе автомобиль өткізу пункттерінде карантиндік жете тексеруден өткен әкелінетін карантинге жатқызылған өнім, сондай-ақ көлік құралдары карантинге жатқызылған өнiмнің түпкілікті межелі пунктінде қайта карантиндік фитосанитариялық бақылаудан өткізу үшін өсімдіктер карантині жөніндегі мемлекеттік инспекторға беріледі.

Карантинге жатқызылған өнімнің межелі пунктінде карантинге жатқызылған өнімді және көлік құралдарын жете тексеруді, талдау мен сараптама жасау үшiн үлгiлердi iрiктеп алуды уәкілетті орган ведомствосы аумақтық бөлімшесінің өсiмдiктер карантинi жөнiндегi мемлекеттiк инспекторлары жүзеге асырады, морфологиялық белгілері бойынша карантинді объектілерге, бөтен текті түрлерге ұқсайтын организмдер, өсімдік тер ауруларының белгілері, карантинге жатқызылған өнімнің карантинді объектілермен зақымдану белгілері табылған жағдайда, үлгілер зиянкестердің, өсімдіктер ауруларының және арамшөптердің түрлік құрамын анықтау үшін зертханалық сараптамаға жіберіледі. Карантиндік фитосанитариялық бақылау және қадағалау нәтижелері бойынша бұл өнімді пайдалану талаптары туралы жазбасы бар акт жасалады.

7. Карантиндiк объектiлермен жұқтырған көлiк құралдары мен карантинге жатқызылған өнiм, зарарсыздандыру көзделген өнiм, сондай-ақ Қазақстан Республикасының Өсiмдiктер карантинi жөнiндегi бас мемлекеттiк инспекторының ұйғарымы бойынша карантиндiк тұрғыдан ықтимал қаупi бар көлiк құралдары мен карантинге жатқызылған өнiм зарарсыздандырылуға тиіс. 

Карантиндiк жете тексеру нәтижелерi бойынша өсімдіктер карантині жөніндегі мемлекеттік инспекторлардың ұйғарымдарында көзделген карантинге жатқызылған өнiмдi зарарсыздандыруды карантинге жатқызылған өнім иелерiнің қаражаты есебінен жүргiзіледi.

Фитосанитариялық бақылау бекеттерінде карантинге жатқызылған өнiмнен карантиндi объектiлер анықталған кезде зарарсыздандыру жөніндегі жұмыстар Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттiк шекарасы арқылы өткiзу пункттерiнде, фумигациялық камераларда, штабельдерде, кемелер мен баржалардың трюмдерінде, вагондарда, контейнерлерде және басқа да көлiк түрлерiнде жүргiзiледi.

Көлік құралдарының барлық түрлері карантинге жатқызылған импорттық өнімді, сондай-ақ Қазақстан Республикасының карантиндiк аймақтарынан өнiмдi тасымалдаудан кейiн өсiмдiктер карантинi жөнiндегi мемлекеттiк инспектор белгiлеген жерлерде қалдықтары жойыла отырып, мiндеттi түрде тазартылуға, ал қажет болған жағдайда, фумигациялануға тиіс.»;

13) 18-бапта:

1-тармақ мынадай редакцияда жазылсын:

«1. Осы Заңның 7-бабы 1-тармағының 8-1) тармақшасына сәйкес уәкілетті орган айқындаған карантинді объектілердің таралу ошақтарын оқшаулау және жою бойынша іс-шараларды қаржыландыру, сондай-ақ шұғыл шараларды жүргізу бюджет қаражаты есебiнен жүзеге асырылады.»;

2-тармақтың 1) тармақшасы мынадай редакцияда жазылсын:

«1) осы баптың 1-тармағында көрсетілген жағдайларды қоспағанда, жеке және заңды тұлғалардың меншігіндегі және (немесе) жер пайдалануындағы жер учаскелерінде карантинді объектілер мен бөтен текті түрлердің таралу ошақтарын оқшаулау және жою бойынша іс-шаралар;».

12. «Селекциялық жетістіктерді қорғау туралы» 1999 жылғы 
13 шілдедегі Қазақстан Республикасының Заңына (Қазақстан Республикасы Парламентінің Жаршысы, 1999ж., № 19, 655-құжат; 2004 ж., № 17, 100-құжат; 2005 ж., № 21-22, 87-құжат; 2007 ж., № 5-6, 37-құжат; 2009 ж., № 24, 
129-құжат; 2011 ж., № 1, 7-құжат; № 11, 102-құжат; 2012 ж., № 2, 13,
16 -құжаттар; № 14, 95-құжат; 2014 ж., № 2, 10-құжат; № 19-I, 19-II, 96-құжат; 2015 ж., № 7, 34-құжат):

1) 2-баптың 5), 13) және 17) тармақшалары мынадай редакцияда жазылсын:

«5) Ауыл шаруашылығы дақылдарының сортын сынаудан өткізу жөніндегі мемлекеттік комиссия – өсімдік сорттарының патентке қабілеттілігі мен шаруашылыққа пайдалылығына сараптама жасауды және сынауды жүзеге асыратын агроөнеркәсіптік кешенді дамыту саласындағы уәкілетті органның қарамағындағы ұйым;»;

«13) селекциялық жетістік – адамның шығармашылық қызметінің нәтижесі болып табылатын өсімдіктің патент берілген жаңа сорты, жануарлардың жаңа (мал шаруашылығының қосымша салаларын: аң шаруашылығын, қоян шаруашылығын, марал шаруашылығын, қашыр шаруашылығын, бұғы шаруашылығын, есек шаруашылығын, құс шаруашылығын, бал ара шаруашылығын, балық өсіру шаруашылығын, ит шаруашылығын  қоса алғанда) тұқымы;»;

«17) сорт – ең төменгі ботаникалық таксондар шеңберіндегі ауыл шаруашылығы өсімдіктерінің тобы, осы генотипті немесе генотиптер комбинациясын сипаттайтын белгілердің айқындылық дәрежесі бойынша анықталады, осы ботаникалық таксонның басқа ауыл шаруашылығы өсімдіктері топтарынан бір немесе бірнеше белгілерімен не белгілердің айқындылық дәрежесімен ерекшеленеді және тұрақты болып табылады. Сорттың қорғалатын санаттары клон, желі, бірінші ұрпақ буданы, популяция болып табылады;»;

2) 4-баптың 2-тармағының екінші және үшінші бөліктері мынадай редакцияда жазылсын:

«Селекциялық жетiстiктердiң мемлекеттік тiзiлiмiне тиiстi тек және түр енгізілген күні пайдалануға ұсынылатын Селекциялық жетiстiктердiң мемлекеттік тiзiлiмiнде тiркелген тұқым тұқымға жаңа болуы жөнінде талап қойылмай-ақ патентке қабiлеттi деп танылуы мүмкін. 

Мұндай селекциялық жетiстiктерге осы Заңның 3-бабында аталған патенттiң қолданылу мерзiмi пайдалануға жол берілген жылдан бастап патент берiлген жыл аралығындағы мерзiмге қысқартылады. Осы Заңның 9-бабында көзделген уақытша құқықтық қорғау осындай селекциялық жетiстiктерге қатысты қолданылмайды.»;

3) 10-бапта:

тақырыбы мынадай редакцияда жазылсын:

«10-бап. Селекциялық жетiстiктiң патентке қабiлеттілігiне сараптама және сынау»;

2-тармақтың үшінші бөлігі мынадай редакцияда жазылсын:

«Өтiнiш берушi сараптама және сынау үшiн ұрықтың немесе асыл тұқымды материалдың қажеттi мөлшерiн ұсынуға мiндеттi.»;

4) 17-бап мынадай мазмұндағы 4) тармақшамен толықтырылсын:

«4) селекциялық жетістіктерді тұқымдық мақсаттарда өткізу құқығынсыз, өз мұқтаждықтары үшін пайдалану жөнiндегi iс-қимылдар патент иеленушiнiң құқықтарын бұзу болып танылмайды.».

13. «Қазақстан Республикасының Патент Заңы» 1999 жылғы 
16 шілдедегі Қазақстан Республикасының Заңына (Қазақстан Республикасы Парламентінің Жаршысы, 1999 ж., № 20, 718-құжат; 2004 ж., № 17, 100-құжат; 2005 ж., № 21-22, 87-құжат; 2007 ж., № 5-6, 37-құжат; 2009 ж., № 15-16, 
75-құжат; 2011 ж., № 11, 102-құжат; 2012 ж., № 2, 13-құжат; № 14, 95-құжат; 2014 ж., № 19-I, 19-II, 96-құжат; 2015 ж., № 7, 34-құжат):

5-баптың 3-тармағының екінші бөлігі мынадай редакцияда жазылсын:

«Қолданылуы үшін Қазақстан Республикасының рұқсаттар және хабарламалар туралы заңнамасында белгіленген тәртіппен рұқсаттар алу талап етілетін дәрілік затқа, пестицидке жататын өнертабысқа қатысты айрықша құқықтың және осы құқықты куәландыратын патенттің қолданылу мерзімі патент иеленушiнiң өтiнiшхаты бойынша, бiрақ бес жылдан аспайтын мерзімге ұзартылуы мүмкiн.».

14. «Этил спирті мен алкоголь өнімінің өндірілуін және айналымын мемлекеттік реттеу туралы» 1999 жылғы 16 шілдедегі Қазақстан Республикасының Заңына (Қазақстан Республикасы Парламентінің Жаршысы, 1999 ж., № 20, 720-құжат; 2004 ж., № 5, 27-құжат;  № 23, 140, 142-құжаттар; 2006 ж., № 23, 141-құжат; 2007 ж., № 2, 18-құжат; № 12, 88-құжат; 2009 ж., 
№ 17, 82-құжат; 2010 ж., № 15, 71-құжат; № 22, 128-құжат; 2011 ж., № 11, 
102-құжат; № 12, 111-құжат; 2012 ж., № 15, 97-құжат; 2013 ж., № 14, 72-құжат; 2014 ж., № 10, 52-құжат; № 11, 65-құжат; № 19-I, 19-II, 96-құжат; 2015 ж., 
№ 19-I, 101-құжат; № 23-I, 169-құжат; 2016 ж., № 22, 116-құжат):

3-баптың 6-тармағы мынадай редакцияда жазылсын:

«6. Осы Заңның 3-бабында көзделген этил спиртiнің өндірілуін және айналымын мемлекеттік реттеу «Биоотын өндірісін және айналымын мемлекеттік реттеу туралы» Қазақстан Республикасының Заңымен регламенттелетін биоэтанол өндірісіне және айналымына қолданылмайды.».

15. «Астық туралы» 2001 жылғы 19 қаңтардағы Қазақстан Республикасының Заңына (Қазақстан Республикасы Парламентінің Жаршысы, 2001 ж., № 2, 12-құжат; № 15-16, 232-құжат; 2003 ж., № 19-20, 148-құжат; 
2004 ж., № 23, 142-құжат; 2006 ж., № 1, 5-құжат; № 24, 148-құжат; 2007 ж., 
№ 2, 18-құжат; № 3, 20-құжат; № 9, 67-құжат; № 18, 145-құжат; 2008 ж., 
№ 13-14, 58-құжат; № 20, 89-құжат; 2009 ж., № 18, 84-құжат; № 24, 129-құжат; 2010 ж., № 5, 23-құжат; № 15, 71-құжат; 2011 ж., № 1, 2-құжат; № 11,
102-құжат; № 12, 111-құжат; 2012 ж., № 2, 14-құжат; № 14,  94-құжат; № 15, 97-құжат; № 21-22, 124-құжат; 2013 ж., № 9, 51-құжат; № 14, 75-құжат;       2014 ж., № 1, 4-құжат; № 4-5, 24-құжат; № 10, 52-құжат; № 19-I, 19-II, 
96-құжат; № 21, 122-құжат; № 23, 143-құжат; 2015 ж., № 11, 52-құжат; 
№ 20-IV, 113-құжат; № 23-II, 172-құжат):

1) 1-бапта: 

7) және 10-1) тармақшалар мынадай редакцияда жазылсын:

«7) астық қоймасы (элеватор, астық қабылдау пунктi) – экспорттың кедендік рәсімімен орналастырылған астықты көліктің бір түрінен көліктің екінші түріне ауыстырып тиеуге арналған техникалық құрылыстарды қоспағанда, астық сақтауға арналған мамандандырылған техникалық құрылысжай;»;

«10-1) астық қолхаты – астық қолхатын шығару кезінде анықталған көлемде және сапада астықты астық қабылдау кәсіпорнынан алуға оны ұстаушының құқығын куәландыратын, құжатсыз борыштық эмиссиялық емес бағалы қағаз түріндегі қоймалық куәлік;»;

27) тармақша алып тасталсын;

2) 6-1-бапта:

тақырып мынадай редакцияда жазылсын:

«6-1-бап. 
Облыстың, республикалық маңызы бар қаланың және астананың жергілікті атқарушы органының құзыреті»;

1-тармақтың 17-13) тармақшасы алып тасталсын;

мынадай мазмұндағы 3-тармақпен толықтырылсын:

«3. Республикалық маңызы бар қаланың және астананың жергілікті атқарушы органының құзыретіне мыналар:

1) астық қолхаттарын шығара отырып, қойма қызметі бойынша қызметтер көрсету жөніндегі қызметті лицензиялау;

2) астық қабылдау кәсіпорындарының астықтың сандық-сапалық есебін жүргізу, астықты сақтау, астық қолхаттарын беру, олардың айналымы және өтелуі, Қазақстан Республикасының Кәсіпкерлік кодексіне сәйкес астық қолхаттарын ұстаушылардың мемлекеттік электрондық тізілімін қалыптастыру және жүргізу қағидаларын сақтауын бақылау;

3) Қазақстан Республикасының астық туралы заңнамасының бұзылуы туралы нұсқамалар беру, Қазақстан Республикасының әкімшілік құқық бұзушылық туралы заңнамасына сәйкес әкімшілік құқық бұзушылық туралы істерді қарау;

4) әкімшілік-аумақтық бірлік шегінде астық нарығының мониторингін жүзеге асыру кіреді.»;

3) 18-бап алып тасталсын;

4) 19-бапта:

1-тармақтың бірінші бөлігінде:

1) және 2) тармақшалар мынадай редакцияда жазылсын:

«1) ұн және жарма өнiмiн, құрама-жем, нан-бөлке, макарон өнімдерін өндiру және өткізу, майлы тұқымдарды қайта өңдеу және олардың қайта өңделген өнімдерін өткізу;

2) бәсекелес кірме жол болмаған жағдайда, кірме жолдарды беру бойынша қызметтер, сондай-ақ жанар-жағармай материалдарын, қатты отынды сақтау бойынша қызметтер көрсету;»;

мынадай мазмұндағы 5) және 6) тармақшалармен толықтырылсын:

«5) астықты, астық қалдықтарын және астық/астық қалдықтарын сақтау бойынша қызметтер көрсету жөніндегі қызметті жүзеге асыру процесінде алынатын өзге де мүлікті өткізу; 

6) астық қалдықтарын сақтау бойынша қызметтер көрсету.»;

2-тармақта:

1) тармақша алып тасталсын;

2) тармақша мынадай редакцияда жазылсын:

«2) көрсетілетiн қызметтерге қол жеткiзу талаптарын күштеп тануына немесе көрсетiлетiн қызметтердiң тұтынушыларын кемсiтуге алып келетін өзге де әрекеттер жасауына тыйым салынады.»;

5) 33-2-баптың 2-тармағының 6) тармақшасы мынадай редакцияда жазылсын:

«6) Қазақстан Республикасының астық туралы заңнамасын бұзушылықтар анықталған жағдайда, астық қабылдау кәсіпорындарына, акредиттелген зертханаларға және жергілікті атқарушы органдарға нұсқамалар беруді;»;

6) 39-1-баптың 2-тармағы мынадай редакцияда жазылсын:

«2. Астық қабылдау кәсіпорны астық қабылданған күннен бастап үш жұмыс күнінен кешіктірілмейтін мерзімде астық қолхаттарын шығарады.».

16. «Қазақстан Республикасындағы сәулет, қала құрылысы және құрылыс қызметі туралы» 2001 жылғы 16 шілдедегі Қазақстан Республикасының Заңына (Қазақстан Республикасы Парламентінің Жаршысы, 2001 ж., № 17-18, 243-құжат; 2004 ж., № 23, 142-құжат; 2005 ж., № 6,
10-құжат; № 7-8, 19-құжат; 2006 ж., № 1, 5-құжат; № 3, 22-құжат; № 15,
95-құжат; № 23, 144-құжат; № 24, 148-құжат; 2007 ж., № 1, 4-құжат; № 2,
18-құжат; № 16, 129-құжат; 2008 ж., № 21, 97-құжат; № 24, 129-құжат; 2009 ж., № 15-16, 76-құжат; № 18, 84-құжат; 2010 ж., № 5, 23-құжат; 2011 ж., № 1,
2-құжат; № 6, 50-құжат; № 11, 102-құжат; № 12, 111-құжат; 2012 ж., № 3, 21, 27-құжаттар; № 4, 32-құжат; № 8, 64-құжат; № 14, 92, 95-құжаттар; № 15,
97-құжат; 2013 ж., № 9, 51-құжат; № 13, 63-құжат; № 14, 72, 75-құжаттар;
№ 21-22, 114-құжат; 2014 ж., № 1, 4, 6-құжаттар; № 2, 10, 12-құжаттар; № 7, 37-құжат; № 8, 44-құжат; № 10, 52-құжат; № 14, 86-құжат; № 19-I, 19-II, 
96-құжат; № 23, 143-құжат; 2015 ж., № 19-I, 99, 101-құжаттар; № 19-II,        103-құжат; № 20-IV, 113-құжат; № 21-I, 128-құжат; № 22-V, 156-құжат; 
№ 23-II, 170-құжат; 2016 ж., № 6, 45-құжат; № 7-II, 53-құжат; 2017 ж., № 4, 
7-құжат):

68-баптың 6-тармағының бірінші бөлігі мынадай редакцияда жазылсын:

«6. Мыналар:
1) аудандардың (қалалардың) жергiлiктi атқарушы органдарының жерге тиiстi құқық беру туралы шешiмi;

2) мемлекеттік орман қорында – орман шаруашылығы саласындағы уәкілетті мемлекеттік органның нобайды (нобайлық жобаны) келісуі;
3) ерекше қорғалатын табиғи аумақтарда – Қазақстан Республикасының ерекше қорғалатын табиғи аумақтар саласындағы заңнамасына сәйкес жеке және заңды тұлғалардың ерекше қорғалатын табиғи аумақтың әкімшілігімен жасасқан ұзақ мерзімді пайдалану шарты;
4) сәулет-жоспарлау тапсырмасы тапсырыс берушінің белгiленген объектiнi жобалауға арналған тапсырмасын жасауға негіз болып табылады.».
17. «Өсiмдiктердi қорғау туралы» 2002 жылғы 3 шiлдедегi Қазақстан Республикасының Заңына (Қазақстан Республикасы Парламентiнiң Жаршысы, 2002 ж., №13-14, 140-құжат; 2004 ж., № 17, 98-құжат; № 23, 142-құжат;                2006 ж., № 1, 5-құжат; № 3, 22-құжат; № 24, 148-құжат; 2007 ж., № 2,                     18-құжат; 2009 ж., № 18, 84, 85-құжаттар; 2010 ж., № 5, 23-құжат; № 15,                 71-құжат; 2011 ж., № 1, 2, 7-құжаттар; № 11, 102-құжат; № 12, 111-құжат;  2012 ж., № 14, 95-құжат; № 15, 97-құжат; 2013 ж., № 9, 51-құжат; № 14,                    75-құжат; 2014 ж., № 1, 4-құжат; № 10, 52-құжат; № 19-I, 19-II, 94, 96-құжат; № 23, 143-құжат; 2015 ж., № 20-IV, 113-құжат):

1) бүкіл мәтін бойынша «(улы химикаттар)», «(улы химикаттарды)», «(улы химикаттардың)», «(улы химикаттарға)», «(улы химикаттармен)», «(улы химикаттың)», «(улы химикатты)» деген сөздер алып тасталсын;

2) 1-бапта:

7) тармақша мынадай редакцияда жазылсын:

«7) өсімдіктерді қорғау саласындағы мемлекеттік бақылау (бұдан әрі – мемлекеттік фитосанитариялық бақылау) – уәкілетті органның нәтижелері бойынша құқық шектеу сипатындағы шаралар қолданылуы мүмкін, Қазақстан Республикасының өсімдіктерді қорғау саласындағы заңнамасының талаптарын жеке және заңды тұлғалардың, сондай-ақ лауазымды адамдардың сақтауын тексеру және байқау жөніндегі қызметі;»;

мынадай мазмұндағы 8-1) тармақшамен толықтырылсын:

«8-1) өсiмдiктердi қорғау құралдары – пестицидтер, сондай-ақ өсімдіктерді қорғау мақсатында қолданылатын биологиялық, техникалық, механикалық және басқа да құралдар;»;

10), 11), 12) және 16-1) тармақшалар мынадай редакцияда жазылсын:

«10) пестицидтер – зиянды және аса қауіпті зиянды организмдерге, карантинді объектілерге және бөтен текті түрлерге, сақтаулы ауыл шаруашылығы өнімінің зиянкестеріне қарсы күрес үшін, сондай-ақ тұқымдарды дәрілеу, егінді жинау алдында құрғатып алу, жапырақтарды түсіру және өсімдіктердің өсуін реттеу үшін пайдаланылатын химиялық және (немесе) биологиялық препараттар (инсектицидтер, родентицидтер, фунгицидтер, гербицидтер, өнуге қарсы құралдар және өсімдіктердің өсуін реттеуіштер, дефиолианттар, десиканттар);

11) пестицидтердi залалсыздандыру – тыйым салынған немесе жарамсыз болып қалған пестицидтердi және олардың ыдыстарын, сондай-ақ пайдаланылған пестицидтердің ыдыстарын Қазақстан Республикасының заңнамасына сәйкес кәдеге жаратуға, жоюға бағытталған iс-шаралар;

12) пестицидті мемлекеттік тіркеу – нәтижесі бойынша тіркелушіге (өтінім берушіге) Қазақстан Республикасының заңнамасына сәйкес пестицидке арналған тіркеу куәлігі берілетін рәсім;»;

«16-1) пестицидтерді тіркеу (ұсақмөлдекті және өндірістік) сынақтары – ұсақмөлдекті тәжірибелерде немесе өндірістік жағдайларда жүзеге асырылатын, уәкілетті орган бекіткен қағидаларға сәйкес пестицидтерді биологиялық, шаруашылық, уыттылық, гигиеналық және экологиялық бағалауды қамтитын, пестицидтерді пайдаланудың тиімділігі мен қауіпсіздігін растау рәсімі;»;

мынадай мазмұндағы 16-2) тармақшамен толықтырылсын:

«16-2) тіркелуші (өтінім беруші) – тіркеу куәлігін алу үшін пестицидтерді тіркеу (ұсақмөлдекті және өндірістік) сынақтарын, сондай-ақ оларды мемлекеттік тіркеуді жүргізуге өтінім берген жеке немесе заңды тұлға;»;

22) тармақша мынадай редакцияда жазылсын:

«22) фитосанитариялық iс-шаралар – зиянды және аса қауiптi зиянды организмдердi жоюды немесе олардың саны мен зияндылығын азайтуды қамтамасыз ететiн ұйымдастыру-шаруашылық, агротехникалық, химиялық және өзге де іс-шараларды қамтитын шаралар кешенi.»;

3) 4-баптың 2) тармақшасы мынадай редакцияда жазылсын:

«2) уәкiлеттi орган, уәкілетті органның ведомствосы мен оның аумақтық бөлiмшелерi;»;

4) 6-баптың 1-тармағында:

5-1) тармақша мынадай редакцияда жазылсын:

«5-1) Еуразиялық экономикалық комиссия Алқасының шешімдеріне сәйкес тіркеу (ұсақмөлдекті және өндірістік) сынақтарын және (немесе) ғылыми зерттеулер жүргізу үшін өсімдіктерді қорғаудың тіркелмеген құралдарының (пестицидтердің) үлгілерін әкелуге қорытынды (рұқсат беру құжатын) беру;»;

мынадай мазмұндағы 5-2) тармақшамен толықтырылсын:

«5-2) пестицидті импорттауға лицензия беру;»;

7) тармақша мынадай редакцияда жазылсын:

«7) пестицидтердi тiркеу (ұсақмөлдекті және өндірістік) сынақтарын жүргiзу және мемлекеттiк тiркеу қағидаларын әзірлеу және бекіту;»;

10) тармақша алып тасталсын;

17) және 24) тармақшалар мынадай редакцияда жазылсын:

«17) пестицидтердi тiркеу (ұсақмөлдекті және өндірістік) сынақтарын және мемлекеттiк тiркеудi ұйымдастыру;»;

«24) қоршаған ортаны қорғау және халықтың санитариялық-эпидемиологиялық саламаттылығы саласындағы уәкілетті мемлекеттік органдармен келісу бойынша пестицидтерді залалсыздандыру тәртібін айқындау;»;

5) 7-бап мынадай редакцияда жазылсын:

«7-бап. Өсiмдiктердi қорғау жөнiндегi мемлекеттiк инспекторлардың құзыретi

1. Ведомство басшысы Қазақстан Республикасының өсімдіктерді қорғау жөніндегі бас мемлекеттік инспекторы болып табылады.

Ведомствоның тиісті аумақтық бөлімшелерінің басшылары Қазақстан Республикасының тиісті әкімшілік-аумақтық бірліктерінің өсімдіктерді қорғау жөніндегі бас мемлекеттік инспекторлары болып табылады. 

Ведомствоның мемлекеттік фитосанитариялық бақылауды тікелей орындайтын өзге де лауазымды адамдары өсімдіктерді қорғау жөніндегі мемлекеттік инспекторлар болып табылады.

2. Қазақстан Республикасының өсiмдiктердi қорғау жөнiндегi бас мемлекеттiк инспекторының құзыретiне:

1) Қазақстан Республикасының аумағында өсімдіктерді қорғау саласындағы заңнама талаптарының сақталуына мемлекеттiк фитосанитариялық бақылауды ұйымдастыру және жүзеге асыру;

2) жеке және заңды тұлғаларға анықталған Қазақстан Республикасының өсімдіктерді қорғау туралы заңнамасын бұзушылықтарды жою туралы нұсқамалар шығару және олардың орындалуын бақылау;

3) фитосанитариялық есепке алу мен есептілікті жүргізуді ұйымдастыру;

4) мемлекеттік фитосанитариялық бақылауды жүзеге асыру кезінде үлгілерді іріктеп алу;

5) Қазақстан Республикасының өсімдіктерді қорғау туралы заңнамасы бұзылған жағдайда, әкімшілік құқық бұзушылықтар туралы істерді қарау және әкімшілік жазалар қолдану;

6) Қазақстан Республикасының заңнамасында көзделген өзге де өкілеттіктерді жүзеге асыру кіреді.

3. Тиiстi әкiмшiлiк-аумақтық бірліктің Өсiмдiктердi қорғау жөнiндегi бас мемлекеттiк инспекторының құзыретiне:

1) тиiстi аумақта өсімдіктерді қорғау саласындағы заңнама талаптарының сақталуын мемлекеттiк фитосанитариялық бақылауды ұйымдастыру және жүзеге асыру;

2) жеке және заңды тұлғаларға анықталған Қазақстан Республикасының өсімдіктерді қорғау туралы заңнамасын бұзушылықтарды жою туралы нұсқамалар шығару және олардың орындалуын бақылау;

3) тиісті аумақта фитосанитариялық есепке алу мен есептілікті ұйымдастыру, жүргізу және Қазақстан Республикасының заңнамасында белгіленген тәртіппен есеп беру;

4) мемлекеттік фитосанитариялық бақылауды жүзеге асыру кезінде үлгілерді іріктеп алу;

5) Қазақстан Республикасының өсімдіктерді қорғау туралы заңнамасы бұзылған жағдайда, әкімшілік құқық бұзушылықтар туралы істерді қарау және әкімшілік жазалар қолдану кіреді.

4. Өсiмдiктердi қорғау жөнiндегi мемлекеттiк инспектордың құзыретiне:

1) тиiстi аумақта өсімдіктерді қорғау саласындағы заңнама талаптарының сақталуына мемлекеттiк фитосанитариялық бақылауды ұйымдастыру және жүзеге асыру;

2) белгіленген нысан бойынша фитосанитариялық есепке алу мен есептілікті жүргізу және оларды уәкілетті органға ұсыну;

3) мемлекеттік фитосанитариялық бақылауды жүзеге асыру кезінде үлгілерді іріктеп алу;

4) Қазақстан Республикасының өсімдіктерді қорғау туралы заңнамасы бұзылған жағдайда, әкімшілік құқық бұзушылықтар туралы істерді қарау және әкімшілік жазалар қолдану;

5) жеке және заңды тұлғаларға анықталған Қазақстан Республикасының өсімдіктерді қорғау туралы заңнамасын бұзушылықтарды жою туралы нұсқамалар шығару және олардың орындалуын бақылау кіреді.»;
6) 9-бапта:

1) тармақша мынадай редакцияда жазылсын:

«1) қоршаған ортаны қорғау және халықтың санитариялық-эпидемиологиялық саламаттылығы саласындағы уәкілетті мемлекеттік органдармен келісу бойынша пестицидтерді залалсыздандыру жөніндегі жұмыстарды ұйымдастыру;»;

мынадай мазмұндағы 4-1) тармақшамен толықтырылсын:

«4-1) зиян тигізудің экономикалық шегінен көп саяқ шегіртке тектестерге қарсы күрес жөніндегі фитосанитариялық іс-шараларды ұйымдастыру және жүргізу;»;

7) 10-баптың 1-тармағы мынадай редакцияда жазылсын:

«1. Қазақстан Республикасының Үкіметі өсімдіктерді қорғау саласындағы қызметті жүзеге асыратын мемлекеттік ұйымдарды мынадай қызмет түрлерін орындау мақсатында құрады:
1) зиянды және аса қауіпті зиянды организмдер қоныстанған орындарды анықтау бойынша фитосанитариялық мониторинг жүргізу;

2) зиянды және аса қауіпті зиянды организмдер таралымының фитосанитариялық болжамын жасауды және уәкілетті органның ведомствосына беру;

3) тіркеуге ұсынылатын пестицидтерді өндірістік жағдайларда байқаудан өткізу үшін оларға тіркеу (өндірістік) сынақтарын жүргізу;

4) ауыл шаруашылығы өнімінде пестицидтердің қалдық мөлшерінің бар-жоғын талдау және сараптау;
5) Қазақстан Республикасының заңнамасында көзделген өзге де өкілеттіктерді жүзеге асыру.»;

8) 12-бап мынадай редакцияда жазылсын:

«12-бап. Пестицидтерді сақтау, тасымалдау және қолдану

1. Пестицидтерді сақтау, өткізу және қолдану пестицидтердің адам денсаулығына және қоршаған ортаға зиянды әсерiнiң болмауын қамтамасыз ететiн жағдайларда жүзеге асырылуға тиiс.

2. Пестицидтерді сақтау, өткізу және қолдану жағдайларына қойылатын мiндеттi талаптар пестицидтер айналымы саласындағы техникалық регламенттерде белгiленедi.»;

9) 14-бап мынадай редакцияда жазылсын:

«14-бап. Өсімдіктерді қорғау саласындағы қызметті лицензиялау

Өсімдіктерді қорғау саласындағы қызметті лицензиялау Еуразиялық экономикалық одақтың тарифтік емес реттеу саласындағы заңнамасына сәйкес, сондай-ақ Қазақстан Республикасының рұқсаттар және хабарламалар туралы, мемлекеттік көрсетілетін қызметтер туралы заңнамасына сәйкес жүзеге асырылады.

Қазақстан Республикасының заңнамасына сәйкес алынатын тиісті лицензиясы болмаса, жеке және заңды тұлғалардың пестицидтерді өндіру (формуляциялау), пестицидтерді өткізу, пестицидтерді аэрозольдік және фумигациялық тәсілдермен қолдану жөніндегі, сондай-ақ пестицидтерді импорттау жөніндегі қызметіне тыйым салынады.»;

10) 14-1-бап мынадай редакцияда жазылсын:

«14-1-бап. Пестицидтерді зиянсыздандыру

1. Тыйым салынған, жарамсыз болып  қалған пестицидтер, олардың ыдыстары, сондай-ақ пайдаланылған пестицидтердің ыдыстары залалсыздандырылуға тиіс. Пестицидтердi залалсыздандыру тәртiбiн уәкiлеттi орган қоршаған ортаны қорғау және халықтың санитариялық-эпидемиологиялық саламаттылығы саласындағы уәкілетті мемлекеттік органдармен келiсу бойынша айқындайды.
2. Пестицидтердi зиянсыздандыру үшiн арнаулы сақтау орындары (көмiндiлер) пайдаланылады.

3. Арнаулы сақтау орындарын (көмiндiлердi) салуға, сондай-ақ пестицидтердi залалсыздандыруға рұқсатты қоршаған ортаны қорғау саласындағы уәкілетті мемлекеттік орган бередi.
4. Өңірлерде арнаулы сақтау орындарын (көмінділерді) орналастырудың орындылығын және олардың санын облыстардың, республикалық маңызы бар қалалардың және астананың жергілікті атқарушы органдары қоршаған ортаны қорғау және халықтың санитариялық-эпидемиологиялық саламаттылығы саласындағы уәкілетті мемлекеттік органдармен келісу бойынша айқындайды.»; 

11) 14-2-баптың 1-тармағы мынадай редакцияда жазылсын:

«1. Пестицидтердiң запасы дегенiмiз пестицидтердiң  ұдайы жаңартылып отыратын белгiлi бiр көлемi және ол уәкiлеттi орган ведомствосының қарауындағы (билiгiндегi) мемлекеттiк меншiк болып табылады.»;

12) 14-5-бапта:

1) және 4) тармақшалар мынадай редакцияда жазылсын:

«1) фитосанитариялық мониторинг пен фитосанитариялық iс-шараларды жүргiзуге және зиянды және аса қауіпті зиянды организмдердiң зиян тигізудің экономикалық шегiнен көп дамуы мен таралуына жол бермеуге;»; 

«4) пестицидтердi тiркеу (ұсақмөлдекті және өндiрістік) сынақтарын уәкілетті орган бекіткен қағидаларға сәйкес жүргiзуге;»;

мынадай мазмұндағы 7-1) тармақшамен толықтырылсын:

«7-1) мемлекеттік фитосанитариялық бақылау объектілеріне өсімдіктерді қорғау жөніндегі мемлекеттік инспекторлардың кіруін қамтамасыз етуге;»;

13) 14-6-бап мынадай редакцияда жазылсын:

«14-6-бап. Пестицидтерді мемлекеттік тіркеу

1. Пестицидтерді мемлекеттік тіркеу уәкілетті орган бекіткен қағидаларға сәйкес жүргізіледі.

Мыналар:

1) тіркеу (ұсақмөлдекті және өндірістік) сынақтарын жүргізу үшін мәлімделген пестицидтердің химиялық құрамының, рецептурасының және өндіру технологиясының пестицидтерді мемлекеттік тіркеуге ұсынылған пестицидтердің химиялық құрамына, рецептурасына және өндіру технологиясына сәйкес келмеуі;

2) пестицидтерге жататын өнертабыстарға арналған патент иеленушілер құқықтарының бұзылуы;

3) «Мемлекеттік көрсетілетін қызметтер туралы», «Рұқсаттар және хабарламалар туралы» Қазақстан Республикасының заңдарында көзделген өзге де негіздер пестицидтерді мемлекеттік тіркеуден дәлелді бас тартуға негіз болып табылады.

Мемлекеттік тіркеуден өткен пестицидтерді қолдануға рұқсат етіледі және оларды уәкілетті орган пестицидтер тізіміне енгізеді.

Егер қажетті мақсаттағы пестицидтер болмаса, таралуы өсімдіктер мен өсімдік өніміне айтарлықтай зиян келтіруге, фитосанитариялық жағдайдың нашарлауына алып келуі мүмкін жекелеген зиянды және аса қауiптi зиянды организмдерге, сондай-ақ Қазақстан Республикасының аумағында алғаш рет анықталған карантинді объектілерге қарсы күрес үшін уәкілетті орган белгілеген тәртіппен пестицидтерді екі жылдан аспайтын мерзімге уақытша тіркеуге жол беріледі.

2. Пестицидке арналған тіркеу куәлігінен айыру (кері қайтарып алу) мынадай:

1)
қоршаған ортаны қорғау және халықтың санитариялық-эпидемиологиялық саламаттылығы саласындағы уәкілетті органдар растаған, адам өмірі немесе қоршаған орта үшін пестицидтің қауіптілігі туралы бұрын белгісіз болған мәліметтер алынған;

2) пестицидті өндірісте қолдану кезінде зиянды және аса қауіпті зиянды организмдер санының зиян тигізудің экономикалық шегінен төмен азаюын, сондай-ақ карантинді объектілер санының рұқсат етілетін деңгейге дейін азаюын қамтамасыз етпейтін, тіркелген пестицидтің биологиялық тиімділігі жеткіліксіз болған;

3) пестицид 2001 жылғы 22 мамырдағы Орнықты органикалық ластағыштар туралы Стокгольм конвенциясының А және В қосымшаларының қолданысына кіретін, Еуразиялық экономикалық одақтың кедендік аумағына әкелуге тыйым салынған өсімдіктерді қорғау құралдарының тізбесіне енгізілген жағдайда жүзеге асырылады.

3. Осы баптың 2-тармағының 2) тармақшасында көрсетілген жағдайларды белгілеу:

1)
мемлекеттік фитосанитариялық бақылау жүргізу нәтижелері бойынша өндірісте қолданылатын тіркелген пестицидтің биологиялық тиімділігінің жеткіліксіздігін көрсететін фактіні анықтау;

2)
өсімдіктерді қорғау жөніндегі мемлекеттік инспектор іріктеп алған пестицид үлгілерін пестицидті мемлекеттік тіркеу кезінде тіркеу дерекнамасында мәлімделген әрекет етуші заттың химиялық құрамы мен санына сәйкестігі тұрғысынан өндірісте қолданылатын пестицидтің әрекет етуші затының химиялық құрамы мен санын анықтау мақсатында аккредиттелген зертханаларға жіберу; 

3)
уәкілетті орган ведомствосының және өсімдіктер карантині және оларды қорғау саласындағы ғылыми мекемелердің қызметкерлерін тарта отырып, өндірісте қолданылатын тіркелген пестицидке оның нақты биологиялық тиімділігін анықтауға бағытталған өндірістік сынақтар жүргізу тәртібімен жүзеге асырылады. Тіркелген пестицидтің өндірістік сынақтары уәкілетті орган бекітетін қағидаларға сәйкес жүзеге асырылады және нәтижелері тиісті актімен ресімделеді. 

4. Осы баптың 3-тармағының 3) тармақшасында көрсетілген 
іс-шараларды жүргізу қорытындылары бойынша алынған нәтижелер негізінде өндірісте қолданылатын тіркелген пестицидтің биологиялық тиімділігі жеткіліксіз болу фактісі расталған кезде пестицидке арналған тіркеу куәлігінен айыру (кері қайтарып алу) және оны мемлекеттік тіркеуді тоқтату туралы шешім қабылданады.

5. Пестицидті мемлекеттік тіркеу кезінде тіркеу дерекнамасында мәлімделген әрекет етуші заттың химиялық құрамы мен санына өндірісте қолданылатын тіркелген пестицидтің әрекет етуші затының химиялық құрамы мен санының сәйкес келмеу фактісі белгіленген кезде, пестицидке арналған тіркеу куәлігінің қолданысын 6 айға дейінге мерзімге тоқтата тұру туралы шешім қабылданады.

Тіркеу куәлігінің қолданысын қайта бастау Қазақстан Республикасының рұқсаттар және хабарламалар туралы заңнамасында белгіленген тәртіппен жүзеге асырылады.

6. Еуразиялық экономикалық комиссия Алқасының шешімдеріне сәйкес тіркеу (ұсақмөлдекті және өндірістік) сынақтарын және (немесе) ғылыми зерттеулер жүргізу үшін өсімдіктерді қорғаудың тіркелмеген құралдарының (пестицидтердің) үлгілерін әкелуге арналған қорытынды (рұқсат беру құжаты) негізінде тіркеу (ұсақмөлдекті және өндірістік) сынақтарын және (немесе) ғылыми зерттеулер үшін әкелінетін тәжірибелік үлгілерді қоспағанда, мемлекеттік тіркеуден өтпеген пестицидтерді, сондай-ақ тіркелмеген пестицидтерді өндіруге арналған бастапқы құрамбөліктерді өндіруге (формуляциялауға), әкелуге, сақтауға, тасымалдауға, өткізуге және қолдануға тыйым салынады. Тіркеу (ұсақмөлдекті және өндірістік) сынақтары және (немесе) ғылыми зерттеулер үшін әкелінетін пестицидтердің санын уәкілетті орган айқындайды.

Пестицидтердің тіркеу (ұсақмөлдекті және өндірістік) сынақтарын жүргізу жоспарларында тіркелмеген пестицидтердің болмауы, ғылыми зерттеулер жүргізуге арналған шарттың болмауы, сондай-ақ Қазақстан Республикасының заңнамасында көзделген өзге де негіздер тіркеу (ұсақмөлдекті және өндірістік) сынақтарын және (немесе) ғылыми зерттеулер жүргізуге арналған пестицидтердің тіркелмеген үлгілерін әкелуге дәлелді бас тарту үшін негіз болып табылады.»;

14) 17-баптың 2) және 4) тармақшалары мынадай редакцияда жазылсын: 

«2) пестицидтерді сақтау, өткізу және қолдану кезінде техникалық регламенттер талаптарының сақталуына;»; 

«4) пестицидтерді тiркеу (ұсақмөлдекті және өндiрістік) сынақтарының жүргiзiлуiне;»;

15) 19-бап мынадай редакцияда жазылсын:

«19-бап. Пестицидтердi сақтау, өткізуді және қолдануды бақылау

1. Пестицидтердi сақтау, өткізуді және қолдануды бақылау пестицидтер айналымы саласындағы техникалық регламенттердің міндетті талаптарына пестицидтерді сақтау, өткізу және қолдану нысанына сәйкестігі тұрғысынан жүзеге асырылады. Пестицидтер айналымы саласындағы техникалық регламенттердің міндетті талаптарына сәйкестікті айқындау үшін үлгілер іріктеліп алынады.

2. Пестицидтердi сақтауды, өткізуді және қолдануын бақылау жылына екі реттен аспайтын кезеңділікпен және ұзақтығын бес жұмыс күнінен асырмай және бес жұмыс күніне дейін ұзарту арқылы жүзеге асырылады.»;

16) 19-2-бап мынадай редакцияда жазылсын:

«19-2-бап. Пестицидтердi тiркеу (ұсақмөлдекті және өндiрістік) сынақтарының жүргiзiлуiн бақылау

1. Пестицидтердi тiркеу (ұсақмөлдекті және өндiрістік) сынақтарының жүргiзiлуiн бақылау әдiстемелiк орындылығы мәніне жүргiзiледi.

2. Тiркеу (ұсақмөлдекті және өндiрістік) сынақтарын жүргiзу тәртiбiн уәкiлеттi орган қоршаған ортаны қорғау және халықтың санитариялық-эпидемиологиялық саламаттығы саласындағы уәкілетті мемлекеттік органдармен келісу бойынша белгiлейдi.

3. Тiркеу (ұсақмөлдекті және өндiрістік) сынақтарының жүргiзiлуiн бақылау оларды жүргiзу кезеңiнде жылына екі реттен аспайтын кезеңділікпен және ұзақтығын бес жұмыс күнінен асырмай және бес жұмыс күніне дейін ұзарту арқылы жүзеге асырылады.»;

17) 19-3-баптың 2-тармағы мынадай редакцияда жазылсын:

«2. Пестицидтердi (улы химикаттарды) зиянсыздандыру тәртiбiн, сондай-ақ арнаулы сақтау орындарын (көмiндiлердi) тиiстi жағдайда күтіп-ұстау шарттарын уәкiлеттi орган қоршаған ортаны қорғау және халықтың санитариялық-эпидемиологиялық саламаттылығы саласындағы уәкілетті мемлекеттік органдармен келісу бойынша айқындайды.»;

18) 19-10-бап алып тасталсын;

19) 20-бап мынадай редакцияда жазылсын:

«20-бап. 
Өсiмдiктердi қорғау жөнiндегi iс-шараларды қаржыландыру көздерi

1. Бюджет қаражаты есебiнен жүзеге асырылатын iс-шараларға мыналар кіреді:

1) зиянды және аса қауіпті зиянды организмдер мекендейтін орындарды анықтау бойынша фитосанитариялық мониторинг жүргізу;

2) саны зияндылықтың экономикалық шегінен жоғары үйірлі шегірткелерге (азиялық, марокколық және итальяндық прус) қарсы химиялық өңдеу жүргізу үшін пестицидтер сатып алу, сондай-ақ пестицидтер запасын қалыптастыру, сақтау және жаңарту; 

3) саны зияндылықтың экономикалық шегінен жоғары үйірлі шегірткелерге (азиялық, марокколық және итальяндық прус) қарсы пестицидтерді кедендік декларациялау, оларды сақтау мен тасымалдау жөніндегі көрсетілетін қызметтерді сатып алу;

4) саны зияндылықтың экономикалық шегінен жоғары үйірлі шегірткелердің (азиялық, марокколық және итальяндық прус) мекендейтін орындарына химиялық өңдеу жүргізу жөніндегі көрсетілетін қызметтерді сатып алу;

5) бюджет қаражаты есебінен сатып алынған пестицидтерді залалсыздандыруды жүргізу;

6) өсімдіктерді қорғау саласындағы қолданбалы ғылыми зерттеулерді жүргізу;

7) арнайы сақтау орындарын (қорымдарды) ұстау, салу және жөндеу;
8) саны зияндылықтың экономикалық шегінен жоғары саяқ шегірткелерге қарсы пестицидтерді, оларды сақтау, тасымалдау, мекендейтін орындарын химиялық өңдеу жөніндегі көрсетілетін қызметтерді сатып алу. 

2. Қызметі мемлекеттік фитосанитариялық бақылау объектілерімен байланысты жеке және заңды тұлғалардың қаражаты есебінен жүзеге асырылатын іс-шараларға мыналар кіреді:

1) өз қаражаты есебінен сатып алынған пестицидтерді өсімдіктерді қорғау жөніндегі мемлекеттік инспекторлардың нұсқамасы бойынша залалсыздандыру;

2) осы баптың 1-тармағының 2), 3), 4) және 8) тармақшаларында көрсетілген іс-шараларды қоспағанда, зиянды, аса қауіпті зиянды организмдерге қарсы фитосанитариялық іс-шаралар жүргізу;

3) ауыл шаруашылығы өнімінде пестицидтердің қалдық мөлшерінің 
бар-жоғына талдау және сараптама жүргізу.
3. Пестицидтердi тіркеу (ұсақмөлдекті және өндiрістік) сынақтары пестицидтердi тіркеушілердің (өтінім берушілердің) қаражаты есебiнен Қазақстан Республикасының уәкілетті органы белгілеген тәртіппен жүргiзiледi.».

18. «Ветеринария туралы» 2002 жылғы 10 шілдедегі Қазақстан Республикасының Заңына (Қазақстан Республикасы Парламентiнiң Жаршысы, 2002 ж., № 15, 148-құжат; 2004 ж., № 23, 142-құжат; 2005 ж., № 7-8, 23-құжат; 2006 ж., № 1, 5-құжат; № 3, 22-құжат; № 24,  148-құжат; 2007 ж., № 2, 
18-құжат; № 20, 152-құжат; 2008 ж., № 24, 129-құжат; 2009 ж., № 18, 84, 
86-құжаттар; 2010 ж., № 1-2, 1-құжат; № 15, 71-құжат; 2011 ж., № 1, 2, 3, 
7-құжаттар; № 6, 49-құжат; № 11, 102-құжат; № 12, 111-құжат; 2012 ж., № 2, 16-құжат; № 8, 64-құжат; № 14, 95-құжат; № 15, 97-құжат; 2013 ж., № 9, 
51-құжат; № 14, 72, 75-құжаттар; 2014 ж., № 2, 10-құжат; № 10, 52-құжат; 
№ 19-I, 19-II, 94, 96-құжаттар; № 21, 123-құжат; 23-құжат, 143-құжат; 2015 ж., № 20-IV, 113-құжат; № 22-II, 145-құжат): 

1) 1-бапта: 

7), 9), 10) және 38-1) тармақшалар мынадай редакцияда жазылсын:

«7) ветеринариялық бақылау бекеті – шекаралас және кеден пункттерінің (Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы автомобиль өткізу пункттерін қоспағанда, Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы өткізу пункттерінің) аумағында, сондай-ақ автомобиль қатынасы шегінде Қазақстан Республикасының аумағында орналасқан Еуразиялық экономикалық одақтың кедендік шекарасы арқылы тауарлардың орны ауыстырылатын және уәкілетті орган айқындаған, қажетті жабдықтармен және аспаптармен жарақтандырылған өзге де орындарда орналасқан, орны ауыстырылатын (тасымалданатын) объектілерді мемлекеттік ветеринариялық-санитариялық бақылауды және қадағалауды және (немесе) орны ауыстырылатын (тасымалданатын) объектілердің әкелінуі, транзиті туралы алдын ала ақпаратты қабылдауды жүзеге асыратын уәкілетті орган ведомствосының бөлімшесі;»;

«9) ветеринариялық құжаттар – уәкілетті орган бекіткен тәртіппен мемлекеттік ветеринариялық-санитариялық бақылау және қадағалау объектілеріне республикалық маңызы бар қаланың, астананың, ауданның, облыстық маңызы бар қаланың мемлекеттік ветеринариялық-санитариялық инспекторлары беретін ветеринариялық сертификат; мемлекеттік ветеринариялық дәрігерлер беретін ветеринариялық-санитариялық қорытынды; тиісті әкімшілік-аумақтық бірлік аумағындағы эпизоотиялық ахуал туралы, жануарға, жануарлардан алынатын өнімге және шикізатқа жергілікті атқарушы органдар құрған мемлекеттік ветеринариялық ұйымдардың ветеринария саласындағы маманы, сондай-ақ жануарлардың, жануарлардан алынатын өнімнің және шикізаттың ветеринариялық нормативтерге сәйкестігін айқындау жөнінде өндірістік бақылау бөлімшесінің ветеринариялық дәрігері беретін ветеринариялық анықтама;

10) ветеринариялық паспорт – уәкілетті орган белгілеген нысандағы құжат, онда жануарларды есепке алу мақсатында: жануарлардың иесі, түрі, жынысы, түсі, жасы (тyған күні), жеке нөмiрі көрсетіледі;»;

«38-1) құжаттамалық мемлекеттік ветеринариялық-санитариялық бақылау – бақылауға жататын тауарлардың қауіпсіздігін, әкелуге (әкетуге) немесе олардың транзитіне рұқсаттардың бар-жоғын, сондай-ақ берілген құжаттар мазмұнының Еуразиялық экономикалық одақтың Бірыңғай ветеринариялық (ветеринариялық-санитариялық) талаптарына сәйкестігін растайтын құжаттарды тексеру;»;

39-2) тармақша алып тасталсын;
2) 8-бапта:

13) тармақша мынадай редакцияда жазылсын:

«13) ветеринариялық препараттарды, азық қоспаларын, аспаптарды, құрал-саймандарды бақылауды жүзеге асыру, сондай-ақ ветеринариялық препараттарды, азық қоспаларын байқаудан, тiркеу сынақтарынан өткiзудi және олардың мемлекеттiк тiзiлiмін жүргізуді ұйымдастыру;»;

46-8) тармақша алып тасталсын;
46-20) тармақша мынадай редакцияда жазылсын:

«46-20) ветеринариялық препараттарды, азық қоспаларын байқаудан және тіркеу сынақтарынан өткізу қағидаларын әзірлеу және бекіту;»;

мынадай мазмұндағы 46-25), 46-26), 46-27), 46-28), 46-29) және 46-30) тармақшалармен толықтырылсын:

«46-25) Қазақстан Республикасының заңнамасына сәйкес ветеринария саласындағы әкімшілік құқық бұзушылықтар туралы хаттаманың нысанын, сондай-ақ оларды толтыру және шығару тәртібін әзірлеу және бекіту;

46-26) ветеринария саласында қызметін жүзеге асыратын жергілікті атқарушы органдар қызметінің тиімділігін бағалауға арналған ветеринария саласындағы нысаналы индикаторларды есептеу әдістемесін әзірлеу және бекіту;

46-27) өңірлер бөлінісінде ветеринария саласындағы нысаналы индикаторлардың жоспарлы мәндерін бекіту;

46-28) Микроорганизмдер штамдарының ұлттық коллекциясын сақтауға беру, жүргізу қағидаларын әзірлеу және бекіту;

46-29) мал қорымдарының (биотермиялық шұңқырлардың) тізілімін жүргізу қағидаларын әзірлеу және бекіту;

46-30) мал қорымдарының (биотермиялық шұңқырлардың) тізілімін жүргізу;»;

3) 10-бапта:

1-тармақта:

7) тармақша мынадай редакцияда жазылсын:

«7) тиісті әкімшілік-аумақтық бірліктің аумағында ветеринариялық-санитариялық қауіпсіздікті қамтамасыз ету бойынша ветеринариялық іс-шаралар ұйымдастыруды және жүргізуді үйлестіру;»;

мынадай мазмұндағы 11-9) және 17-4) тармақшалармен толықтырылсын: 

«11-9) ветеринариялық (ветеринариялық-санитариялық) қағидаларда белгіленген тәртіппен ветеринариялық анықтама беруге құқығы бар өндірістік бақылау бөлімшелерінің ветеринариялық дәрігерлерін есепке алу;»;

«17-4) мал қорымдарының (биотермиялық шұңқырлардың) тізіліміне қосу үшін деректерді (мәліметтерді) жинауды және жинақтауды ұйымдастыру;»;

1-1-тармақ мынадай мазмұндағы 11-10) және 11-11) тармақшалармен толықтырылсын:
«11-10) ветеринариялық (ветеринариялық-санитариялық) қағидаларда белгіленген тәртіппен ветеринариялық анықтама беруді жүзеге асыратын өндірістік бақылау бөлімшелерінің ветеринариялық дәрігерлерін есепке алу;

11-11) мал қорымдарының (биотермиялық шұңқырлардың) тізіліміне қосу үшін деректерді (мәліметтерді) жинауды және жинақтауды ұйымдастыру;»;
2-тармақта:

20-3) тармақша мынадай редакцияда жазылсын:

«20-3) тиісті әкімшілік-аумақтық бірліктің аумағында ветеринариялық-санитариялық қауіпсіздікті қамтамасыз ету бойынша ветеринариялық 
іс-шаралар жүргізуді ұйымдастыру;»;

мынадай мазмұндағы 20-8) және 20-9) тармақшалармен толықтырылсын:

«20-8) ветеринариялық анықтама беруге құқығы бар өндірістік бақылау бөлімшелерінің ветеринариялық дәрігерлерінің тізімін облыстың жергілікті атқарушы органына енгізу;
20-9) мал қорымдарының (биотермиялық шұңқырлардың) тізіліміне қосу үшін деректерді (мәліметтерді) ұйымдастыру және облыстардың жергілікті атқарушы органдарына ұсыну;»;

4) 11-бапта:

1-тармақтың 3) тармақшасы мынадай редакцияда жазылсын:

«3) мынадай функцияларды:

жануарлар ауруларының диагностикасы жөніндегі референттік функцияны;

эпизоотиялық мониторингті;

Микроорганизмдердің сақталған штамдарының ұлттық коллекциясын жүргізуді;

ветеринариялық препараттарды, азық қоспаларын тіркеу сынақтары, байқаудан өткізу, сондай-ақ препараттарға шағым түскен кезде олардың серияларын (партияларын) бақылауды;

тамақ өнімдерінің қауіпсіздігін қамтамасыз ету жөніндегі мемлекеттік мониторинг, референцияны;

ветеринариялық препараттардың, азық пен азық қоспаларының қауіпсіздік мониторингін;

микроорганизмдер штаммдарын сақтауды жүзеге асыру мақсатында республикалық мемлекеттік кәсіпорын нысанында мемлекеттік ветеринариялық ұйымдар құрады.»;

1-1-тармақ мынадай редакцияда жазылсын:

«1-1. Мемлекеттік монополияға жатқызылған, мемлекеттік монополия субъектісі өндіретін және (немесе) өткізетін тауарлардың (жұмыстардың, көрсетілетін қызметтердің) бағаларын монополияға қарсы органмен келісу бойынша уәкілетті орган белгілейді.»;
4-тармақ мынадай мазмұндағы үшінші бөлікпен толықтырылсын:

«Жергілікті атқарушы органдар құрған мемлекеттік ветеринариялық ұйымдар Қазақстан Республикасының заңнамасында белгіленген тәртіппен осы Заңның 13-бабында көрсетілген ветеринария саласында кәсіпкерлік қызметке жатқызылған функцияларды жүзеге асыра алады.»;

5) мынадай мазмұндағы 12-1 және 12-2-баптармен толықтырылсын:

«12-1-бап. Ветеринария саласындағы қызметке арналған лицензияны және (немесе) лицензияға қосымшаны тоқтата тұру, одан айыру (оны қайтарып алу) 

1. Ветеринария саласындағы қызметке арналған лицензияның және (немесе) лицензияға қосымшаның қолданысы мынадай: 

1) ветеринария саласындағы лицензияланатын қызметті жүзеге асыру кезінде біліктілік, ветеринариялық (ветеринариялық-санитариялық) талаптар мен қағидаларды бұзушылықтың(тардың) белгіленуі (мәлім болуы, анықталуы);

2) Қазақстан Республикасының рұқсаттар және хабарламалар, мемлекеттік көрсетілетін қызметтер саласындағы заңнамалық актілерде көзделген өзге де негіздердің бірі бойынша тоқтатыла тұрады.
Ветеринария саласындағы қызметке арналған лицензияның және (немесе) лицензияға қосымшаның қолданысы қызметтің лицензияланатын түрін (кіші түрін) тоқтата тұру туралы сот шешімінің негізінде тоқтатылады. 

2. Ол бойынша ветеринария саласындағы қызметке арналған лицензияның және (немесе) лицензияға қосымшаның қолданысы тоқтатыла тұрған негіздер алты айдан артық емес уақыт ішінде жойылуы тиіс.

3. Мынадай негіздердің бірі: 
1) лицензияның және (немесе) лицензияға қосымшаның қолданысын тоқтата тұруға негіз болған мән-жайлардың, себептердің белгіленген мерзімдерде жойылмауы;

2) лицензияның және (немесе) лицензияға қосымшаның қолданысының соңғы екі жыл ішінде бірнеше (екі реттен артық) рет тоқтатыла тұруы;

3) лицензияның және (немесе) лицензияға қосымшаның қолданысы жаңартылған күннен бастап соңғы күнтізбелік он екі ай ішінде қайталап жасалған, Қазақстан Республикасы заңнамасын ұқсас бұзушылықтардың белгіленуі (мәлім болуы, анықталуы);

4) лицензияны және (немесе) лицензияға қосымшаны беруге негіз болған құжаттарда дұрыс емес ақпараттарды ұсыну фактілерінің белгіленуі;

5) соңғы екі жыл ішінде лицензияланатын қызметтің жүзеге асырылмауы;

6) қызметтің лицензияланатын түрін (кіші түрін) тоқтата тұру туралы сот шешімінің қабылдануы;

7) Қазақстан Республикасының рұқсаттар және хабарламалар, мемлекеттік көрсетілетін қызметтер саласындағы заңнамалық актілерде көзделген өзге де негіздер ветеринария саласындағы қызметке арналған лицензиядан және (немесе) лицензияға қосымшадан айыру (оны қайтарып алу) бойынша жүзеге асырылады.
4. Ветеринария саласындағы қызметке арналған лицензияның және (немесе) лицензияға қосымшаның қолданысын тоқтата тұру, жаңарту, одан айыру (оны қайтарып алу) «Рұқсаттар және хабарламалар туралы» Қазақстан Республикасының Заңында белгіленген тәртіппен жүзеге асырылады.

12-2-бап. 
Ветеринария саласындағы қызметке арналған рұқсатты және     (немесе) рұқсатқа қосымшаны беруден бас тарту, қолданысын тоқтата тұру, қолданысын жаңарту, тоқтату.

1. Осы заңда көзделмеген ветеринария саласындағы қызметке арналған рұқсатты және (немесе) рұқсатқа қосымшаны беруден бас тарту, қолданысын тоқтата тұру, жаңарту,  қолданысын тоқтату Қазақстан Республикасының рұқсаттар және хабарламалар, мемлекеттік қызмет туралы заңнамасына сәйкес жүзеге асырылады.

2. Екінші санаттағы  рұқсаттың қолданысын тоқтата тұру үшін мыналар: 

1) жануарлардың аса қауіпті және жұқпалы аурулары бойынша мемлекеттік ветеринариялық-санитариялық бақылау және қадағалау объектісінің шығу (болу), жүру (бағыты) және (немесе) келу (межелі пункт) орнының эпизоотиялық ахуалының нашарлауы; 

2) жануарлардың саулығы мен адам денсаулығы қауіпсіздігіне қауіп төнген жағдайда, мемлекеттік ветеринариялық-санитариялық бақылау және қадағалау объектісінің қауіпсіздік мониторингінің теріс нәтижелерінің расталуы;

3) жануарлардың саулығы мен адам денсаулығы қауіпсіздігіне елеулі қауіп төндіретін, мемлекеттік ветеринариялық-санитариялық бақылау және қадағалау жүргізу қорытындысы бойынша осы баптың 3 және 
4-тармақтарында көрсетілген рұқсат беру құжаттарының қолданысына байланысты Қазақстан Республикасының ветеринария саласындағы заңнамасының талаптарын бұзушылықтың анықталуы;

4) Қазақстан Республикасының рұқсаттар және хабарламалар, мемлекеттік көрсетілетін қызметтер саласындағы заңнамалық актілерімен көзделген өзге де жағдайлар негіз болып табылады.

3. Қолдану мерзімі ішінде осы баптың 2-тармағының 2), 3) және 
4) тармақшаларында көрсетілген жағдайларда мынадай екінші санаттағы рұқсаттар: 
1) оларды мемлекеттік тіркей отырып, жемшөп қоспаларына тіркеу куәлігі;

2) ветеринариялық препараттарға тіркеу куәлігі тоқтатыла тұрады.

4. Екінші санаттағы рұқсаттың иелеріне оларды жүзеге асыруға қолданысы тоқтатыла тұрған рұқсат берілген қызметті немесе іс-қимылды (операцияны) жүзеге асыруға жол берілмейді.

5. Екінші санаттағы рұқсаттың қолданысын тоқтатуға арналған негіздер: 

1) рұқсаттың берілген қолданылу мерзімінің өтуі;

2) ол жүзеге асыру үшін берілген іс-қимылдың (операциялардың) толық көлемде жасалуы;

3) екінші санаттағы рұқсаттан айыру (қайтарып алу);

4) жеке тұлғаның қызметін тоқтату, заңды тұлғаның таратылуы;

5) өтініш берушінің рұқсаттың қолданысын тоқтату туралы ерікті түрде жүгінуі;

6) Қазақстан Республикасының аумағында жануарлардың аса қауіпті және жұқпалы ауруларының пайда болуы мен таралуының жоғары қауіп-қатері;

7) сот шешімінің күшіне енуі; 

8) Қазақстан Республикасының рұқсаттар және хабарламалар, мемлекеттік көрсетілетін қызметтер саласындағы заңнамалық актілерімен көзделген өзге де жағдайлар болып табылады.

Екінші санаттағы рұқсаттардың қолданысы тоқтатылған кезден бастап оларды жүзеге асыруға қолданысы тоқтатылған рұқсат берілген қызметтің және іс-қимылдың (операциялардың) түрлерін жүзеге асыруға жол берілмейді.

6. Екінші санаттағы рұқсаттан айыру (оны қайтарып алу) үшін мыналар: 
1) рұқсаттың қолданысын тоқтата тұру үшін негіз болып табылатын бұзушылықты белгіленген мерзімде жоймау;

2) соңғы он екі күнтізбелік ай ішінде рұқсат қолданысын тоқтата тұру үшін негіз болған және жануарлар саулығы мен адам денсаулығының қауіпсіздігіне қауіп-қатер төндіретін бұзушылықты қайта анықтау; 

3) мемлекеттік ветеринариялық-санитариялық бақылау объектісі өндірісінің процесінде жүйелік кідірістің (екі реттен артық) нәтижесі болып табылатын және жануарлар саулығы мен адам денсаулығы қауіпсіздігіне қауіп-қатер төндіретін бұзушылықтарды анықтау;

4) Қазақстан Республикасының рұқсаттар және хабарламалар, мемлекеттік көрсетілетін қызметтер саласындағы заңнамалық актілерімен көзделген өзге де жағдайлар негіз болып табылады.

Екінші санаттағы рұқсаттан айыруды (қайтарып алуды) осы рұқсатты берген уәкілетті орган жүзеге асырады.»; 

6) 13-1-баптың 7-тармағының екінші бөлігі алып тасталсын;

7) 14-1-бапта:

1-тармақтың 1) тармақшасы мынадай редакцияда жазылсын:
«1) жануарлар өсіруді, жануарларды, жануарлардан алынатын өнімдер мен шикізатты дайындауды (союды), сақтауды, қайта өңдеуді және өткізуді жүзеге асыратын өндіріс объектілерінде, сондай-ақ ветеринариялық препараттарды, жемшөп пен жемшөп қоспаларын өндіру (импорт және экспортпен байланысты), сақтау және өткізу жөніндегі ұйымдарда;»;
2-тармақтың 6) тармақшасы мынадай редакцияда жазылсын:

«6) экспортпен (импортпен) және транзитпен байланыстыларын қоспағанда, тасымалдау (орнын ауыстыру) маршруттары өтетін, мал айдайтын жолдарда, маршруттарда, мал жайылымдары мен суаттардың аумақтарында;»
4, 5, 10-тармақтар мынадай редакцияда жазылсын:

«4. Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы автомобиль өткізу пункттерінде мемлекеттік ветеринариялық-санитариялық бақылауды автомобиль өткізу пункттеріндегі уәкілетті органның лауазымды адамдары құжаттамалық және физикалық ветеринариялық-санитариялық бақылау нысанында жүзеге асырады. Зертханалық бақылауды уәкілетті орган ведомствосының аумақтық бөлімшелері жүзеге асырады.

5. Ішкі сауда объектілерінде, жануарларды, жануарлардан алынатын өнімдер мен шикізатты дайындауды (союды), сақтауды, қайта өңдеуді және өткізуді жүзеге асыратын өндіріс объектілерінде, шекаралық және кедендік пункттерде (Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы өткізу пункттерінде)  Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы және автомобильдік қатынас шегінде Қазақстан Республикасының аумағында орналасқан Еуразиялық экономикалық одақтың кедендік шекарасы арқылы тауарлардың орнын ауыстырудың өзге де орындарында және уәкілетті орган айқындайтын өзге де орындарда мемлекеттік ветеринариялық-санитариялық бақылауға және қадағалауға жататын жүктерді тасымалдау (орнын ауыстыру) кезінде, сондай-ақ жануарлар мен құстардың аса қауіпті аурулары бойынша карантин аймақтарында және қолайсыз пункттерде Қазақстан Республикасының ветеринария саласындағы заңнамасының жануарлардың жұқпалы ауруларының белең алуын, таралуын болғызбау, жануарлардан алынатын өнімдер мен шикізаттың ветеринариялық-санитариялық қауіпсіздігін қамтамасыз ету және Қазақстан Республикасының аумағын басқа мемлекеттерден жануарлардың жұқпалы және экзотикалық ауруларының әкелінуі мен таралуынан қорғау жөніндегі талаптарының сақталуы тұрғысынан мемлекеттік ветеринариялық-санитариялық бақылау және қадағалау күн сайын жүзеге асырылады.»;
«10. Мемлекеттік ветеринариялық-санитариялық бақылау және қадағалау актісі нөмірленген, тігілген және уәкілетті органның аумақтық бөлімшелерінің, ветеринария саласындағы қызметті жүзеге асыратын мемлекеттік органдардың ветеринариялық бөлімшелерінің мөрімен бекітілген арнайы тексеру нәтижелері туралы актілерді тіркеу журналында тіркеледі.»;
8) 15-бап мынадай мазмұндағы 10-1) тармақшамен толықтырылсын:

«10-1) мемлекеттік ветеринариялық ұйымдар;»;

9) 16-баптың 1-тармағының 4) тармақшасы мынадай редакцияда жазылсын:

«4) Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы автомобиль өткізу пункттерін қоспағанда, шекара және кеден пункттерінде (Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы өткізу пункттерінде) не Қазақстан Республикасының заңнамасында айқындалған өзге де орындарда мемлекеттік ветеринариялық-санитариялық бақылауды және қадағалауды ұйымдастыру мен жүзеге асыру кіреді.»;

10) 17-баптың 1-тармағының 1) тармақшасы мынадай редакцияда жазылсын:

«1) Қазақстан Республикасының ветеринария саласындағы заңнамасы нормаларының орындалуын тексеру, сондай-ақ ветеринария саласындағы жеке және заңды тұлғалардың қызметi туралы ақпарат алу мақсатында мемлекеттiк ветеринариялық-санитариялық бақылау және қадағалау объектiлерiне Қазақстан Республикасының заңнамасында белгiленген тәртiппен кедергiсiз  кiруiне;»;

11) 18-бапта:

1-тармақтың 2) тармақшасы мынадай редакцияда жазылсын:

«2) Қазақстан Республикасының ветеринария саласындағы заңнамасы бұзылған жағдайда Қазақстан Республикасының заңдарына сәйкес әкiмшiлiк жауапкершілікке тарту туралы қаулы;»;

3-тармақ мынадай редакцияда жазылсын:

«3. Мемлекеттік ветеринариялық-санитариялық инспекторлардың, мемлекеттік ветеринариялық дәрігерлердің актiлерi жеке және заңды тұлғалардың орындауы үшiн мiндеттi.»;

12) 20-баптың 1, 4 және 8-тармақтары мынадай редакцияда жазылсын:

«1. Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы өтетін, орны ауыстырылатын (тасымалданатын) объектілер мiндеттi мемлекеттік ветеринариялық-санитариялық бақылауға және қадағалауға жатады.»;

«4. Қазақстан Республикасының аумағына басқа мемлекеттерден жануарлардың жұқпалы және экзотикалық ауруларының әкелiнуi мен таралуының алдын алу мақсатында мемлекеттiк ветеринариялық-санитариялық бақылауды және қадағалауды жүзеге асыру үшiн уәкілетті орган шекара және кеден пункттерiнде (Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы автомобиль өткізу пункттерін қоспағанда, Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы өткiзу пункттерiнде) не Қазақстан Республикасының заңнамасында айқындалған өзге де орындарда уәкілетті орган белгiлеген тәртiппен ветеринариялық бақылау бекеттерiн ұйымдастырады.»;

«8. Орны ауыстырылатын (тасымалданатын) объектілерді Еуразиялық экономикалық одақтың кедендік шекарасымен тұспа-тұс келетін Қазақстан Республикасының Мемлекеттік шекарасы арқылы өткізу кезiндегi мемлекеттiк ветеринариялық-санитариялық бақылауды және қадағалауды жүзеге асыру тәртiбiн уәкілетті орган бекітеді.»;

13) 21-баптың 2-тармағы мынадай редакцияда жазылсын:

«2. Орны ауыстырылатын (тасымалданатын) объектілерді тасымалдау (орнын ауыстыру), тиеу, түсiру кезiнде оларға мемлекеттiк ветеринариялық-санитариялық бақылауды және қадағалауды тиеу, түсiру жүргiзiлетiн аумақтардың, сондай-ақ тасымалдау (орнын ауыстыру) маршруты өтетiн аумақтардың мемлекеттік ветеринариялық-санитариялық инспекторлары, мемлекеттік ветеринариялық дәрігерлері жүзеге асырады.»; 

14) 25-баптың 10) тармақшасы мынадай редакцияда жазылсын:

«10) мемлекеттік ветеринариялық-санитариялық инспекторлардың, мемлекеттік ветеринариялық дәрігерлердің актілерін орындауға;»;

15) 35-бапта: 

1-тармақтың 9) тармақшасы мынадай редакцияда жазылсын:

«9) ветеринариялық паспортты дайындау бойынша, ауыл шаруашылығы жануарларын электрондық тәсілмен бірдейлендіру үшін пайдаланылатындарын қоспағанда, ауыл шаруашылығы жануарларын бiрдейлендiрудi жүргiзуге арналған бұйымдарды (құралдарды) және атрибуттарды сатып алуға арналған шығыстар.»;

2-тармақта: 

2) тармақша алып тасталсын;

6) тармақша мынадай редакцияда жазылсын:

«6) түсетін қаражатты Қазақстан Республикасының заңнамасында белгіленген тәртіппен бюджет кірісі есебіне жатқыза отырып, ветеринариялық-санитариялық қорытындының, ветеринариялық сертификаттың бланкілерін беру, ауыл шаруашылығы жануарларын электрондық тәсілмен бірдейлендіруді жүргізу үшін бұйымдарды (құралдарды) және атрибуттарды сатып алу;»;

мынадай мазмұндағы 6-2) тармақшамен толықтырылсын:

«6-2) Микроорганизмдердің сақталған штаммдарының ұлттық коллекциясында сақталуға жатпайтын, ветеринарияда қолданылатын микроорганизмдердің штаммдарын сақтауға беру;».

19. «Тұқым шаруашылығы туралы» 2003 жылғы 8 ақпандағы Қазақстан Республикасының Заңына (Қазақстан Республикасы Парламентiнiң Жаршысы, 2003 ж., № 3, 16-құжат; 2004 ж., № 23, 142-құжат; 2006 ж., № 1, 5-құжат; № 3, 22-құжат; № 24, 148-құжат; 2009 ж., № 18, 84-құжат; № 24, 129-құжат; 2010 ж., № 5, 23-құжат; 2011 ж., № 1, 2, 7-құжаттар; № 11, 102-құжат; № 12, 111-құжат; 2012 ж., № 14, 92-құжат; № 15, 97-құжат; 2013 ж., № 9, 51-құжат; № 14, 
75-құжат; 2014 ж., № 10, 52-құжат; № 19-I, 19-II, 96-құжат; № 23, 143-құжат; 2015 ж., № 20-IV, 113-құжат; № 22-VII, 161-құжат; № 23-II, 172-құжат):

1) 1-бап мынадай мазмұндағы 26-1) тармақшамен толықтырылсын:

«26-1) тұқым аттестаты – бірегей және элиталық тұқымдардың сорттық және егу сапасын растайтын құжат;»;

2) 6-баптың 1-тармағы мынадай мазмұндағы 31-2) тармақшамен толықтырылсын:

«31-2) сортты сынақтан өткізу саласындағы мемлекеттік мекемелер өндіретін және (немесе) сататын тауарларға (жұмыстарға, көрсетілетін қызметтерге) бағаны белгілейді;»; 

3) 13-баптың 2-тармағы мынадай редакцияда жазылсын:

«2. Кондициясына жеткізілмеген тұқымдарды сатуға, сондай-ақ егу (отырғызу) үшiн пайдалануға тыйым салынады.»;

4) 14-1-баптың 2-тармағының 1) тармақшасы мынадай редакцияда жазылсын:

«1) байқаудан өткізушілер үшін:

аграрлық бейіндегі (агрономия және өсімдік шаруашылығы саласында) мамандықтар бойынша немесе өсімдік шаруашылығы өнімдерін сақтау және қайта өңдеу бойынша жоғары немесе орта білімнен кейінгі білімінің;

арнайы даярлығы (байқаудан өткізушілер курстары) туралы құжаттың болуы;»;

5) 19-бап мынадай мазмұндағы 8-тармақпен толықтырылсын:

«8. Қазақстан Республикасына әкелінетін тұқымдардың партиялары патент иесі құқығының сақталуын растайтын құжатпен (лицензиялық немесе қосалқы лицензиялық шарт) сүйемелденуі тиіс.»;

6) 23-3-бап мынадай редакцияда жазылсын:

«23-3-бап. Сұрыптардың патент қабілеттілігін және шаруашылыққа

                   пайдалылығын сараптау және сынау

1. Ауыл шаруашылығы өсімдіктері сорттарының патент қабілеттілігі және шаруашылыққа пайдалылығы уәкілетті орган бекітетін өсімдіктер тектері мен түрлерінің тізбесіне сәйкес мемлекеттік сынақ және (немесе) өтініш берушінің деректері бойынша бағаланады.

2. Дақылдар бөлінісінде сорттың шаруашылыққа пайдалылығына, ерекшелiгiне, бiртектілігіне және тұрақтылығына сорттық сынақ жүргiзу әдістемелерін Ауыл шаруашылығы дақылдарының сортын сынау жөніндегі мемлекеттік комиссия бекітеді.

3. Ауыл шаруашылығы дақылдарының сортын сынау жөніндегі мемлекеттік комиссия сорттың шаруашылыққа пайдалылығына сынақ жүргізумен қатар, сорттың ерекшелiгiне, бiртектілігіне, тұрақтылығына сынақ жүргізеді және морфологиялық белгілер бойынша ресми сипаттама жасайды.».

20. «Жануарлар дүниесін қорғау, өсімін молайту және пайдалану туралы» 2004 жылғы 9 шілдедегі Қазақстан Республикасының Заңына (Қазақстан Республикасы Парламентінің Жаршысы, 2004 ж., № 18, 107-құжат; 2006 ж., № 3, 22-құжат; 2007 ж., № 1, 4-құжат; 2008 ж., № 23, 114-құжат; 
2009 ж., № 18, 84-құжат; 2010 ж., № 1-2, 5-құжат; № 5, 23-құжат; 2011 ж., № 1, 2, 7-құжаттар; № 11, 102-құжат; № 12, 111-құжат; № 21, 161-құжат; 2012 ж., 
№ 3, 27-құжат; № 15, 97-құжат; 2013 ж., № 9, 51-құжат; № 12, 57-құжат; № 14, 
75-құжат; 2014 ж., № 10, 52-құжат; № 19-I, 19-II, 96-құжат; № 23, 143-құжат; 2015 ж., № 20-IV, 113-құжат; 2016 ж., № 6, 45-құжат):

1) 1-баптың 18-тармақшасы мынадай редакцияда жазылсын:

«18) балықтың қайда ауланғаны туралы анықтама – уәкілетті орган белгілеген, балық шаруашылығы су айдындарында және (немесе) учаскелерінде ауланған немесе балық өсіру шаруашылықтарында өсірілген балық ресурстары мен басқа да су жануарларының шығу тегін растайтын құжат;»;

2) 7-бап мынадай редакцияда жазылсын:
«7-бап. 
Балық ресурстарын және басқа да су жануарларын қорғау, өсiмiн молайту және пайдалану саласындағы мемлекеттiк басқарудың ерекшелiктерi

Балық ресурстарын және басқа су жануарларының пайдаланылуын мемлекеттiк есепке алу, оның кадастры, мониторингi және бақылау, сондай-ақ оларды зерттеу, қорғау мен өсiмiн молайту мемлекеттiк басқарудың бiрыңғай жүйесiн құрайды және балық шаруашылығы су айдындарында және (немесе) учаскелерiнде бассейндiк қағида бойынша жүзеге асырылады.

Балық және басқа да су жануарларының мемлекеттік мониторингі жануарлар дүниесiн қорғау, өсiмiн молайту және пайдалану саласындағы мемлекеттік мониторинг жүйесiнiң құрамдас бөлiгi болып табылады.

Балық және басқа да су жануарларының мемлекеттік мониторингі балықтың және басқа да су жануарларының заңсыз шығарылуын уақтылы анықтау, өткізуді болдырмау мақсатында ұсталған, сатып алынған, қолдан өсірілген балық, балықтар мен басқа да су жануарларының көтерме және бөлшек саудада өткізілуі, шикізат экспорты және импорты, жеткізу тетіктері туралы ақпараттың жинақталуын және өңделуін қамтамасыз етуге қабілетті жүйені білдіреді.  

Балық және басқа да су жануарлары мемлекеттік мониторингін уәкiлеттi орган жануарлар дүниесiн қорғау, өсiмiн молайту және пайдалану саласындағы уәкілетті мемлекеттік органмен, ветеринария саласындағы уәкiлеттi органмен, жергілікті атқарушы органмен бiрлесiп әзiрлеген қағидалар бойынша жүзеге асырады.»;

3) 9-баптың 1-тармағында:

9) тармақша мынадай редакцияда жазылсын: 

«9) Еуразиялық экономикалық одақтың кеден аумағынан жабайы тірі жануарларды әкетуге қорытынды (рұқсат беру құжатын) бередi;»;

мынадай мазмұндағы 20-1), 20-2) және 20-3) тармақшалармен толықтырылсын:

«20-1) балықтардың уылдырық шашуы кезеңінде энергетикалық объектілердің су қоймаларынан су жіберу өлшемдерін келіседі;

20-2) балықтардың уылдырық шашуы кезеңінде энергетикалық объектілердің су қоймаларынан су жіберу көлемі мен мерзімдерін келіседі;

20-3) ғылыми ұйымдардың биологиялық негіздемесінің негізінде балық шаруашылығының су айдындарына балық жіберу жоспарын әзірлейді және бекітеді;»;

мынадай мазмұндағы 77-9) тармақшамен толықтырылсын:

«77-9) балықтар және басқа да су жануарларын мониторингтеу қағидаларын әзірлейді және бекітеді;»;

4) 16-бап мынадай редакцияда жазылсын:

«16-бап. Пестицидтердi, минералдық тыңайтқыштар мен басқа да

               препараттарды қолдану кезiнде жануарларды қорғау

Пестицидтердi, минералдық тыңайтқыштарды және басқа препараттарды қолдану, сақтау және тасымалдау жануарлар дүниесi мен олар мекендейтiн ортаның қауiпсiздiгiн қамтамасыз етуге тиiс.

Жануарлар дүниесiн қорғау мақсатында пестицидтердi, минералдық тыңайтқыштарды және басқа препараттарды қолданудың шекті рұқсат етiлген нормалары белгiленедi.»;

5) 27-баптың 2-тармағының 9) тармақшасы мынадай редакцияда жазылсын: 

«9) уәкілетті орган бекіткен балық шаруашылығының су айдындарына балық жіберу жоспарының негізінде, балық ресурстарын және басқа да су жануарларын аулауға бөлінген квоталарға бара-бар көлемде шаруашылықішілік аңшылық ісін ұйымдастыруға және балық шаруашылығын ұйымдастыруға сәйкес жануарлар дүниесi объектiлерiнiң өсiмiн молайтуды қамтамасыз ететiн қажеттi iс-шараларды жүргiзуге;»;

6) 38-баптың 5-тармағының 10) тармақшасы мынадай редакцияда жазылсын: 

«10) қозғалтқышы iске қосылған авиа-, авто-, мотокөлiк құралдарын, қарда жүретiн техниканы, шағын көлемдi кемелердi, түнде көру құралдарын, лазерлiк нысана көрсеткiштерді, жарық беру және дыбыс шығару аспаптарын қолдана отырып, әуесқойлық (спорттық) мақсатта;».

21. «Агроөнеркәсіптік кешенді және ауылдық аумақтарды дамытуды мемлекеттік реттеу туралы» 2005 жылғы 8 шілдедегі Қазақстан Республикасының Заңына (Қазақстан Республикасы Парламентінің Жаршысы, 2005 ж., № 13, 52-құжат; 2007 ж., № 5-6, 42-құжат; № 18, 145-құжат; 2008 ж., № 23, 124-құжат; 2009 ж., № 17, 82-құжат; № 24, 129-құжат; 2010 ж., № 1-2, 
5-құжат; № 5, 23-құжат; № 15, 71-құжат; 2011 ж., № 1, 2, 7-құжаттар; № 2, 
26-құжат; № 11, 102-құжат; 2012 ж., № 2, 16-құжат; № 14, 94-құжат; № 15, 
97-құжат; 2013 ж., № 9, 51-құжат; № 14, 72, 75-құжаттар; 2014 ж., № 2, 
10-құжат; № 19-I, 19-II, 96-құжат; № 22, 131-құжат; № 23, 143-құжат; 2015 ж., № 11, 52-құжат; № 20-I, 110-құжат; № 20-IV, 113-құжат; № 22-V, 156-құжат; 
№ 22-VII, 161-құжат; № 23-II, 172-құжат; 2016 ж., № 8-І, 65-құжат; № 8-II, 
72-құжат):



1) 1-бапта:

мынадай мазмұндағы 4-1) тармақшамен толықтырылсын:

«4-1) ауыл шаруашылығы тауарын өндіруші – ауыл шаруашылығы өнімін өндірумен айналысатын жеке немесе заңды тұлға;»;

5) тармақша мынадай редакцияда жазылсын: 

«5) агроөнеркәсіптік кешенді дамыту саласындағы уәкілетті орган – агроөнеркәсіптік кешенді дамыту саласындағы мемлекеттік реттеуді жүзеге асыратын мемлекеттік орган;»;

6-2) және 6-3) тармақшалар алып тасталсын;

мынадай мазмұндағы 12-2) тармақшамен толықтырылсын:

«12-2) суармалы жерлердің мелиорациялық жай-күйін мониторингтеу және бағалау – суармалы жерлердегі топырақтық және гидрогеологиялық-мелиорациялық байқаулар кешені және олардың мелиорациялық жай-күйін бағалау;»;

2) 5-баптың 9) және 11) тармақшалары алып тасталсын;

3) 6-баптың 1-тармағында:

мынадай мазмұндағы 3-1), 3-2) және 6-1) тармақшалармен толықтырылсын:

«3-1) ауыл шаруашылығы дақылдары егіс алаңдарының құрылымын әртараптандыру мәселесі бойынша келісімнің (меморандумның) үлгі нысанын әзірлеу және бекіту;

3-2) ауыл шаруашылығы дақылдары егіс алаңдарының құрылымын әртараптандыру мәселесі бойынша келісім (меморандум) жасасу;»;

«6-1) зиянды организмдерге қарсы күрес жүргізу бюджет қаражаты есебінен жүзеге асырылатын зиянды организмдер тізбесін, және фитосанитариялық іс-шаралар жүргізу тәртібін әзірлеу және бекіту;»;

11) тармақша мынадай редакцияда жазылсын: 

«11) кепілдендірілген сатып алу бағасы мен сатып алу бағасы белгіленетін ауыл шаруашылығы өнімінің тізбесін әзірлеу және бекіту;»;
22-1) тармақша мынадай редакцияда жазылсын:
«22-1) бюджеттік жоспарлау жөніндегі орталық уәкілетті органмен келісу бойынша:

суармалы жерлердің мелиорациялық жай-күйіне мониторинг және бағалау жүргізуге арналған заттай нормаларды;

суармалы жерлердің мелиорациялық жай-күйін бағалау жөніндегі жұмыстарды орындау кезінде пайдалану шығындарына арналған материалдар шығыстарының заттай нормаларын әзірлеу және бекіту;»;

23) және 24) тармақшалар алып тасталсын;

28) және 34) тармақшалар мынадай редакцияда жазылсын: 

«28) агроөнеркәсiптiк кешендi ғылыми қамтамасыз ету және кадрлар даярлау саласындағы мемлекеттік саясатты iске асыру, оның ішінде ведомстволық бағыныстағы жоғары оқу орындарын, ғылыми-зерттеу және тәжірибелік-эксперименттік ұйымдарды дамыту бойынша іс-шараларды ұйымдастыру;»;

«34) «Агроөнеркәсіптік кешендегі үздік кәсіп иесі» конкурсын өткізу қағидаларын әзірлеу және бекіту;»;
мынадай мазмұндағы 40-1) және 40-2) тармақшалармен толықтырылсын:

«40-1) Суармалы жерлердің мелиорациялық жай-күйіне мониторинг және бағалау жүргізу кезінде мемлекеттік мекеменің ақылы қызмет түрлерін көрсету қағидаларын әзірлеу және бекіту;

40-2) суармалы жерлердің мелиорациялық жай-күйіне мониторинг және бағалау жүргізу кезінде мемлекеттік мекеменің ақылы қызмет түрлерін көрсетуіне арналған тарифтерді әзірлеу және бекіту;»;

41) тармақша мынадай редакцияда жазылсын:

«41) мыналарды:

тұқым шаруашылығын дамытуды;

мал шаруашылығының өнімділігін және өнім сапасын арттыруды;

асыл тұқымды мал шаруашылығын дамытуды;

акваөсіру (балық өсіру) өнімділігін және өнім сапасын арттыруды;

басым дақылдарды, оның ішінде көпжылдық екпелердің өндірісін дамытуды; 

тыңайтқыштардың (органикалық тыңайтқыштарды қоспағанда) құнын;

саны зиян тигізудің экономикалық шегінен жоғары зиянды және аса қауіпті зиянды организмдерге, карантинді объектілерге қарсы өңдеулер жүргізуге арналған пестицидтердің, биоагенттердiң (энтомофагтардың) құнын;

ауыл шаруашылығы тауарларын өндірушілерге су беру жөніндегі көрсетілетін қызметтердің құнын;

ауыл шаруашылығы дақылдарын қорғалған топырақта өңдеп өсіру шығындарының құнын;

отандық ауыл шаруашылығы өнімін қайта өңдеу үлесін ұлғайтуды;

агроөнеркәсіптік кешен субъектілеріне кредит беру, сондай-ақ ауыл шаруашылығы жануарларын, техника мен технологиялық жабдықты сатып алуға лизинг кезінде сыйақы мөлшерлемелерін;

шитті мақта сапасының сараптамасына жұмсалған шығындардың құнын;

ауыл шаруашылығы өнімін өндіруді басқару жүйелерін дамытуды;

агроөнеркәсіптік кешен субъектілерін қаржылық сауықтыру жөніндегі бағыт шеңберінде кредиттік және лизингтік міндеттемелер бойынша сыйақы мөлшерлемелерін субсидиялау қағидаларын әзірлеу және бекіту;»;

4) 7-бапта:

2-тармақта:

мынадай мазмұндағы 1-2) тармақшамен толықтырылсын:

«1-2) ауыл шаруашылығы дақылдары егіс алаңдарының құрылымын әртараптандыру мәселесі бойынша келісім (меморандум) жасасу;»;

11) тармақша мынадай редакцияда жазылсын:

«11) ауыл шаруашылығы жануарларын қолдан ұрықтандыратын, мал шаруашылығы өнiмi мен шикiзатын дайындайтын мемлекеттік пункттердi, сою алаңдарын (ауыл шаруашылығы жануарларын сою алаңдарын), пестицидтердi және олардың ыдыстарын арнайы сақтау орындарын (көмінділерді) салуды, күтіп-ұстауды және реконструкциялауды қамтамасыз ету;»;

12-2) тармақша мынадай редакцияда жазылсын: 

«12-2) агроөнеркәсіптік кешенді дамыту саласындағы уәкілетті орган айқындайтын тізбе мен тәртіпке сәйкес зиянды организмдерге қарсы күрес жөнінде іс-шаралар жүргізуді қамтамасыз ету;»; 

мынадай мазмұндағы 12-9), 12-10), 12-11), 12-12) және 12-13) тармақшалармен толықтырылсын:

«12-9) тыңайтқыштардың (органикалық тыңайтқыштарды қоспағанда) құнын субсидиялауды жүзеге асыру;

12-10) шитті мақта сапасының сараптамасына жұмсалған шығындардың құнын субсидиялауды жүзеге асыру;

12-11) басым дақылдарды, оның ішінде көпжылдық екпелердің өндірісін субсидиялауды жүзеге асыру;

12-12) саны зиян тигізудің экономикалық шегінен жоғары зиянды және аса қауіпті зиянды организмдерге және карантинді объектілерге қарсы өңдеу жүргізуге арналған пестицидтердің, биоагенттердiң (энтомофагтардың) құнын субсидиялауды жүзеге асыру;

12-13) жеке және заңды тұлғаларға жеміс дақылдарының бактериялық күйігін жұқтырған жойылған жеміс-жидек дақылдарын отырғызу мен өсіру шығындарын өтеу;»;

17-9) тармақша алып тасталсын;

мынадай мазмұндағы 17-10) және 17-11) тармақшалармен толықтырылсын:

«17-10) агроөнеркәсіптік кешен субъектілеріне кредит беру, сондай-ақ ауыл шаруашылығы жануарларын, техника мен технологиялық жабдықты сатып алуға лизинг кезінде сыйақы мөлшерлемелерін субсидиялауды жүзеге асыру;

17-11) агроөнеркәсіптік кешен субъектілерін қаржылық сауықтыру жөніндегі бағыт шеңберінде кредиттік және лизингтік міндеттемелер бойынша сыйақы мөлшерлемелерін субсидиялауды жүзеге асыру;»;

4-тармақтың 6) тармақшасы мынадай редакцияда жазылсын:

«6) уәкілетті орган белгілеген тәртіппен ауыл шаруашылығы жануарларын бірдейлендіруді жүргізуді, мал қорымдарын (биотермиялық шұңқырларды) салуды, ұстауды және реконструкциялауды ұйымдастыру;»; 

5-тармақтың 3) және 4) тармақшалары мынадай редакцияда жазылсын:

«3) ветеринария саласындағы уәкілетті орган белгілеген тәртіппен ауыл шаруашылығы жануарларын бiрдейлендiруді жүргізуге қатысу;
«4) ауыл шаруашылығы жануарларын қолдан ұрықтандыратын, мал шаруашылығы өнiмi мен шикiзатын дайындайтын мемлекеттік пункттердің, сою алаңдарының (ауыл шаруашылығы жануарларын сою алаңдарының), мал қорымдарының (биотермиялық шұңқырлардың), пестицидтердi және олардың ыдыстарын арнайы сақтау орындарының (көмінділердің) жұмыс iстеуiне жәрдемдесу;»;

5) 9-баптың 2-тармағы мынадай мазмұндағы 13) және 
14) тармақшалармен толықтырылсын: 

«13) агроөнеркәсіптік кешенде технологиялық міндеттердің мониторингі, болжамы және олардың технологияларының трансфертін ұйымдастыру;

14) қолданбалы ғылыми зерттеулерді және тәжірибелік-конструкторлық жұмыстарды жүргізу барысында агроөнеркәсіптік кешен субъектілерін  қоса қаржыландыруға тарту арқылы жүзеге асырылады.»;

6) 11-баптың 2-тармағында:

1) тармақша мынадай редакцияда жазылсын:

«1) агроөнеркәсіптік кешен субъектілеріне кредит беру, сондай-ақ ауыл шаруашылығы жануарларын, техника мен технологиялық жабдықты сатып алуға лизинг кезінде сыйақы мөлшерлемелерін арзандату;»;

1-2) тармақша алып тасталсын; 

мынадай мазмұндағы 1-3) тармақшамен толықтырылсын: 

«1-3) агроөнеркәсіптік кешен субъектілерін қаржылық сауықтыру жөніндегі бағыт шеңберінде кредиттік және лизингтік міндеттемелер бойынша сыйақы мөлшерлемелерін арзандату;»;

5), 5-2) және 5-4) тармақшалар мынадай редакцияда жазылсын: 

«5) басым дақылдардың, оның ішінде көпжылдық екпелердің өндірісін дамыту;»;
«5-2) ауыл шаруашылығы тауарын өндірушілерге саны зиян тигізудің экономикалық шегінен жоғары зиянды және аса қауіпті зиянды организмдерге, карантинді объектілерге қарсы өңдеулер жүргізуге арналған пестицидтердің, биоагенттердiң (энтомофагтардың) құнын арзандату;»;

«5-4) шитті мақта сапасының сараптамасына жұмсалған шығындардың құнын субсидиялау;»;

8) тармақша алып тасталсын; 

мынадай мазмұндағы 8-9) тармақшамен толықтырылсын: 

«8-9) жеке және заңды тұлғаларға жеміс дақылдарының бактериялық күйігін жұқтырған жойылған жеміс-жидек дақылдарын отырғызу мен өсіру шығындарын өтеу;»;

7) 13-баптың 2-тармағында:

2) және 3) тармақшалар мынадай редакцияда жазылсын:

«2) ветеринария саласындағы уәкiлеттi орган бекiтетiн тiзбе бойынша жануарлардың аса қауіпті ауруларының профилактикасы, диагностикасы және оларды жою;
3) ауыл шаруашылығы жануарларын қолдан ұрықтандыратын, мал шаруашылығы өнiмi мен шикiзатын дайындайтын мемлекеттiк пункттердi, сою алаңдарын (ауыл шаруашылығы жануарларын сою алаңдарын), мал қорымдарын (биотермиялық шұңқырларды), пестицидтердi, пестицидтердi және олардың ыдыстарын арнайы сақтау орындарын (көмінділерді) ұйымдастыру;»;

мынадай мазмұндағы 7) тармақшамен толықтырылсын:

«7) жеке және заңды тұлғаларға жеміс дақылдарының бактериялық күйігін жұқтырған жойылған жеміс-жидек дақылдарын отырғызу мен өсіру шығындарын өтеу іс-шараларын жүзеге асырады.»;

8) 13-1-бапта:

2-тармақтың бесінші абзацы алып тасталсын;

3-тармақта:

үшінші және төртінші абзацтар алып тасталсын; 

сегізінші абзац мынадай редакцияда жазылсын:

«топыраққа, өсімдік шаруашылығы өніміне және оны қайта өңдеуден алынған өнімдерге химиялық талдаулар жүргізудің, тыңайтқыштар жүйесін жасаудың, жер учаскелерін пайдаланудың әдістері мен қағидалары жөнінде консультациялық қызметтер көрсету бойынша ақылы қызметтер көрсетуге құқылы.»;
9) мынадай мазмұндағы 13-2-баппен толықтырылсын:

«13-2-бап. 
Суармалы жерлердің мелиорациялық жай-күйін мониторингтеуді және бағалауды қамтамасыз ету

1. Суармалы жерлердің мелиорациялық жай-күйін мониторингтеуді және бағалауды Қазақстан Республикасының Үкіметі айқындайтын республикалық мемлекеттік мекемелер жүзеге асырады.

2. Республикалық мемлекеттік мекемелердің функциялары: 

1) суармалы жерлерді агромелиорациялық зерттеп-қарау, олардың бар-жоғы мен пайдаланылуын мониторингтеу;

2) суармалы жерлердегі жерасты сулардың деңгейлік-тұздылық режиміне гидрогеологиялық байқаулар ұйымдастыру және жүргізу;

3) суармалы жерлерде топырақ-мелиорациялық ізденістер мен зерттеп-қараулар жүргізу;

4) коллекторлық-дренаждық сулардың ағысын айқындау және суару, жерасты және коллекторлық-дренаждық сулардың химиялығын байқау;

5) мемлекеттік байқау ұңғымаларының желісін бұрғылауды және жабдықтауды, топографиялық-геодезиялық, зертханалық және басқа да зерттеулер мен іздестіру жұмыстарын ұйымдастыру және жүргізу; 

6) суармалы жерлердің мелиорациялық жай-күйін бағалау және оларды жақсарту мен ұтымды пайдалану бойынша ұсынымдар әзірлеу;

7) суармалы жерлердің мелиорациялық жай-күйін мониторингтеу мен бағалауды жүргізу бойынша нормативтік және әдістемелік құжаттама әзірлеу болып табылады. 

3. Мемлекеттік мекемелер: 

1) суармалы жерлердің топырақ-мелиорациялық және тұздық түсірілімін жүргізу;

2) жерасты суларының деңгейіне гидрорежимдік байқаулар жүргізу;

3) топырақ пен су құрамындағы тұзды анықтауға талдаулар жүргізу;

4) жерүсті және жерасты суларына ирригациялық бағалау жүргізу және оларды суару үшін қолдану бойынша ұсынымдар әзірлеу; 

5) байқау ұңғымаларын жабдықтау және суға ұңғымаларды бұрғылау бойынша ақылы қызметтер көрсетуге құқылы.»;
10) 14-бапта:

тақырыбы пен бірінші абзац мынадай редакцияда жазылсын:

«14-бап. 
Агроөнеркәсіптік кешенді техникалық және технологиялық

қамтамасыз ету

Агроөнеркәсiптiк кешендi техникалық және технологиялық қамтамасыз етудi мемлекеттiк реттеу:»;

мынадай мазмұндағы 5) тармақшамен толықтырылсын: 

«5) технологияларды трансферттеу жөніндегі мамандандырылған ұйымның озық отандық және шетелдік технологияларды іздеуі, трансферттеуі және енгізуі арқылы жүзеге асырылады.»;

11) 14-1-бап алып тасталсын;

12) 16-бап мынадай редакцияда жазылсын:

«16-бап. 
Агроөнеркәсіптік кешен саласындағы мамандандырылған ұйымдар

1. Мамандандырылған ұйымдарды құру тәртібі, олардың ұйымдық-құқықтық нысандары мен міндеттері Қазақстан Республикасының заңнамасында айқындалады. 

2. Агроөнеркәсіптік кешен саласындағы технологиялық міндеттерді мониторингтеу, болжамдау жөніндегі, қазіргі заманғы отандық және шетелдік технологияларды іздеу, трансферттеу және енгізу, зерттеулер мен тәжірибелік-конструкторлық жұмыстарды жүргізуді ұйымдастыру, үйлестіру және бақылау жөніндегі мамандандырылған ұйымдар оның қызметінің тиімділігін арттыру мақсатында оның жарғылық капиталына мемлекет жүз пайыз қатысатын заңды тұлғалар және (немесе) оның еншілес ұйымдары болып табылады.»;
13) 17-бапта: 

2) тармақша мынадай редакцияда жазылсын:

«2) агроөнеркәсіптік кешен мен аграрлық ғылым дамуының басым бағыттары бойынша кадрларды, оның ішінде ведомстволық бағыныстағы жоғары оқу орындарын дамыту бағдарламаларын әзірлеуді және іске асыруды ұйымдастыру, олардың инфрақұрылымын жаңғырту, профессорлық-оқытушылық құрамның біліктілігін арттыру және жаңа білім беру бағдарламаларын әзірлеу арқылы даярлауды және қайта даярлауды, аттестаттауды;»;

мынадай мазмұндағы 6) тармақшамен толықтырылсын:

«6) ғылымды, білімді және өндірісті интеграциялауды ұйымдастыру арқылы жүзеге асырылады.».

22. «Ерекше қорғалатын табиғи аумақтар туралы» 2006 жылғы 
7 шілдедегі Қазақстан Республикасының Заңына (Қазақстан Республикасы Парламентінің Жаршысы, 2006 ж., № 16, 96-құжат; 2007 ж., № 1, 4-құжат; 
2008 ж., № 21, 95-құжат; № 23, 114-құжат; 2009 ж.,  № 18, 84-құжат; 2010 ж., № 1-2, 5-құжат; № 5, 23-құжат; 2011 ж., № 1, 2-құжат; № 5, 43-құжат; № 11, 102-құжат; № 13, 114-құжат; 2012 ж., № 3, 27-құжат; № 15, 97-құжат; 2013 ж., № 9, 51-құжат; № 14, 75-құжат; 2014 ж., № 19-I, 19-II, 96-құжат; 2015 ж.,                № 23-II, 172-құжат; 2017 ж., № 3, 6-құжат):

1) 7-баптың 2) тармақшасы мынадай редакцияда жазылсын:

«2) заңды тұлға мәртебесі бар ерекше қорғалатын табиғи аумақтар мен республикалық маңызы бар мемлекеттiк табиғи-қорық қорының объектiлерiн иелену, пайдалану және иелiк ету құқығы;»;

2) 32-баптың 2-тармағы мынадай мазмұндағы екінші бөлікпен толықтырылсын: 

«Жергілікті атқарушы органдардың қарамағындағы мемлекеттiк орман қорының жерінде орналасқан республикалық маңызы бар мемлекеттік табиғи қаумалдарды бекiтiп беру облыстардың, республикалық маңызы бар қаланың жергілікті атқарушы органдарымен келісу бойынша уәкілетті орган ведомствосының шешімімен жүргiзiледi.».
23. «Мақта саласын дамыту туралы» 2007 жылғы 21 шілдедегі Қазақстан Республикасының Заңына (Қазақстан Республикасы Парламентінің Жаршысы, 2007 ж., № 16, 130-құжат; 2009 ж., № 18, 84-құжат; № 24, 129-құжат; 2010 ж., № 5, 23-құжат; № 15, 71-құжат; 2011 ж., № 1, 2-құжат; № 11, 102-құжат; № 12, 111-құжат; 2012 ж., № 15, 97-құжат; № 21-22, 124-құжат; 2013 ж., № 9,                  51-құжат; 2014 ж., № 4-5, 24-құжат; № 19-I, 19-II, 96-құжат; № 23, 143-құжат; 2015 ж., № 14, 71-құжат; № 15, 78-құжат; № 20-I, 110-құжат; № 20-IV,                  113-құжат):

1) 1-бапта: 

19) және 20) тармақшалар мынадай редакцияда жазылсын:

«19) мақта талшығының сапасына сараптама жасау – сынаманы iрiктеу мен сынауды, мақта талшығының сапасын куәландыратын құжатты ресiмдеудi қамтитын мақта талшығы сапасының нақты көрсеткiштерiн анықтау мен растауға бағытталған шаралар кешенi;

20) мақта талшығының сапасын куәландыратын құжат - мақта талшығы сапасының нақты көрсеткiштерiн және олардың стандарттау жөнiндегi нормативтiк құжаттар және (немесе) келiсiмшарттар талаптарына сәйкестiгiн куәландыратын құжат;»;

2) 5-баптың 2) тармақшасының сегізінші абзацы алып тасталсын;

3) 7-бапта:

5) тармақша мынадай редакцияда жазылсын:

«5) мыналарға:

мақта қолхаттарын бере отырып, қойма қызметі бойынша қызметтер көрсету жөніндегі қызметке;

аккредиттелген сынақ зертханаларына (орталықтарына) қойылатын біліктілік талаптарын әзірлеу және бекіту;»;

6) тармақшаның төртінші абзацы алып тасталсын;

18) тармақшада:

екінші абзац мынадай редакцияда жазылсын:

«мақта талшығының сапасына сараптама жүргізу және мақта талшығының сапасын куәландыратын құжатты беру қағидаларын;»;
жетінші абзац алып тасталсын;

4) 8-баптың 4-1) және 8) тармақшалары алып тасталсын;

5) 11-бап мынадай редакцияда жазылсын:

«11-бап. Мақта талшығының сапасына сараптама жүргізу

1. Мақта талшығының сапасына сараптама өтінішке сәйкес мақта талшығының әрбір бумасы бойынша (бума бойынша) жүзеге асырылады.

2. Мақта талшығының сапасына сараптаманы осы Заңның 7-бабының   5) тармақшасына сәйкес бекітілген біліктілік талаптарына сәйкес ашық конкурс арқылы айқындалатын сараптама ұйымы бюджеттік қаражаты есебінен жүзеге асырады.

3. Сараптама ұйымының мақта талшығының сапасына сараптама жүргізу және мақта талшығының сапасын куәландыратын құжатты беру қағидаларын сақтау жөніндегі қызметіне бақылауды облыстың, республикалық маңызы бар қаланың және астананың жергілікті атқарушы органы техникалық реттеу жөніндегі уәкілетті мемлекеттік органмен бірлесіп жүзеге асырады».
24. «Тамақ өнімдерінің қауіпсіздігі туралы» 2007 жылғы 21 шілдедегі Қазақстан Республикасының Заңына (Қазақстан Республикасы Парламентінің Жаршысы, 2007 ж., № 17, 133-құжат; 2009 ж., № 18, 86-құжат; 2011 ж., № 1, 2, 7-құжаттар; № 11, 102-құжат; № 12, 111-құжат; 2012 ж., № 2, 16-құжат; 
2013 ж., № 14, 75-құжат; 2014 ж., № 1, 4-құжат; № 19-I, 19-II, 96-құжат; № 23, 143-құжат; № 20-IV, 113-құжат): 

1) 1-бапта:

22-1) тармақша алып тасталсын; 

27) тармақша мынадай редакцияда жазылсын:

«27) тамақ өнімдері – шикiзат, тамақ өнімдері, арнайы мақсаттағы тамақ өнiмi, ауыз су, адам тұтынатын тамақ қоспалары және тамаққа биологиялық белсенді қоспалар, адам үшiн тамақ көздерi болып табылатын жануарлар пайдаланатын азық және азық қоспалары;»;

48) және 49) тармақшалар алып тасталсын; 

2) 6-бапта:

3-тармақтың 5) тармақшасы мынадай редакцияда жазылсын:

«5) ветеринариялық-санитариялық бақылауға және қадағалауға жататын тамақ өнімдерінің қауіпсіздігі саласындағы ветеринарлық (ветеринариялық-санитариялық) қағидалар мен нормативтерді, нормативтік құжаттарды, ветеринариялық-санитариялық бақылауға және қадағалауға жататын тамақ өнімдерінің қауіпсіздігі саласындағы техникалық регламенттерді әзірлеу және бекіту;»;

4-тармақтың 1) тармақшасы мынадай редакцияда жазылсын:

«1) ветеринариялық-санитариялық бақылауға және қадағалауға жататын рәсімдерді қоспағанда, тамақ өнімінің қауіпсіздігі саласындағы техникалық регламенттердің талаптарына тамақ өнімінің сәйкестігін оны өткізу сатысында мемлекеттік бақылауды және қадағалауды жүзеге асыру;»;

3) 10-баптың 8) және 8-1) тармақшалары алып тасталсын; 

4) 26 және 26-1-баптар алып тасталсын.

25. «Биоотын өндірісін және айналымын мемлекеттік реттеу туралы» 2010 жылғы 15 қарашадағы Қазақстан Республикасының Заңына (Қазақстан Республикасы Парламентінің Жаршысы, 2010 ж., № 22, 127-құжат; 2011 ж., 
№ 1, 2-құжат; 2012 ж., № 15, 97-құжат; № 23-24, 125-құжат; 2014 ж., № 1, 
4-құжат; № 19-I, 19-II, 96-құжат; № 23, 143-құжат):

1) 1-баптың 2) және 10) тармақшалары мынадай редакцияда жазылсын:

«2) биоотын – биологиялық туынды шикізатты қайта өңдеу арқылы алынған отын, оның ішінде биоэтанол;»;
«10) биоэтанол – міндетті түрде мұнай өнімдерімен араластыруға немесе отын құрамбөліктерін, октан арттырғыш қосымды, отын қоспасын, эфирлерді, сондай-ақ биоотынның басқа түрін өндіру мақсатында пайдалануға арналған биологиялық туынды шикізаттан өндірілген дегидратталған этил спирті;»;

2) 6-баптың 13-3) тармақшасы алып тасталсын;

3) 7-1-баптың 3) тармақшасы алып тасталсын;

4) 9-баптың 2-тармағының 1) тармақшасы мынадай редакцияда жазылсын:

«1) биоотын өндіруді және (немесе) мұнай өнімдерін компаундирлеуді жүзеге асыратын тұлғаларға;»;

5) 10-баптың 2-тармағының 2) және 3) тармақшалары мынадай редакцияда жазылсын:

«2) өндірілген биоотынның әрбір партиясының Қазақстан Республикасының техникалық реттеу туралы заңнамасына сәйкес белгіленген талаптарға сәйкестігін растауды қамтамасыз етуге;

3) биоотын құрамға сәйкес келмеген жағдайда оны кәдеге жаратуды (жоюды) жүргізуге;»;

6) 11-бапта: 

1-тармақтың 3) және 4) тармақшалары мынадай редакцияда жазылсын:

«3) құрамға сәйкес келмейтін биоотынды өткізуді жүзеге асыруға;

4) отын құрамбөліктерін, октан арттырғыш қосымды, отын қоспасын, эфирлерді өндіру жөніндегі кәсіпорынға жеткізу үшін немесе биоотынның басқа түрлеріне қайта өңдеу үшін биоотын өндіру жөніндегі зауытқа немесе мұнай өңдейтін зауытқа денатуратталмаған биоэтанолды жеткізу жағдайларын қоспағанда, оның айналымын жүргізуге;»;

2-тармақ мынадай редакцияда жазылсын:

«2. Тиісті құжаттар болған кезде биоотынды экспорттауды қоспағанда, биоотын өндіруді және (немесе) мұнай өнімдерін компаундирлеуді жүзеге асырмайтын тұлғаларға биоотынды сақтауға тыйым салынады.»;

7) 13-бап мынадай редакцияда жазылсын:

«13-бап. Биоотынның сәйкестігін растау

Биоотынның Қазақстан Республикасының техникалық реттеу саласындағы заңнамасына сәйкес белгіленген талаптарға сәйкестігін растау Қазақстан Республикасының заңнамасында белгіленген тәртіппен жүзеге асырылады.»;

8) 15-бап мынадай редакцияда жазылсын:

«15-бап. Биоотынға және оның өмірлік циклінің процестеріне

               қойылатын қауіпсіздік талаптары
Биоотын және оның өмірлік циклінің процестері адамның өмірі мен денсаулығы және қоршаған ортаны қорғау үшін қауіпсіз, Қазақстан Республикасының техникалық реттеу саласындағы заңнамасында белгіленген талаптарға жауап беруі тиіс.»;

9) 16-баптың 2-тармағы мынадай редакцияда жазылсын:

«2. Биоотынды сақтау кезіндегі қауіпсіздік талаптары тәуекелдерге байланысты Қазақстан Республикасының техникалық реттеу саласындағы заңнамасына сәйкес белгіленеді.»;

10) 18-бап мынадай редакцияда жазылсын:

«18-бап. 
Биоотынды кәдеге жарату және жою кезіндегі қауіпсіздік талаптары

Зертханалық зерттеу нәтижелері бойынша мақсатына қарай пайдалануға жарамсыз деп танылған биоотын Қазақстан Республикасының техникалық реттеу саласындағы заңнамасына сәйкес белгіленген тәртіппен оны одан әрі пайдалану немесе жою (кәдеге жарату) тұрғысынан сараптамаға жатады.».

26. «Мемлекеттік мүлік туралы» 2011 жылғы 1 наурыздағы Қазақстан Республикасының Заңына (Қазақстан Республикасы Парламентінің Жаршысы, 2011 ж., № 5, 42-құжат; № 15, 118-құжат; № 16, 129-құжат; № 17, 136-құжат; № 24, 196-құжат; 2012 ж., № 2, 11, 16-құжаттар; № 4, 30, 32-құжаттар; № 5, 
41-құжат; № 6, 43-құжат; № 8, 64-құжат; № 13, 91-құжат; № 14, 95-құжат; 
№ 21-22, 124-құжат; 2013 ж., № 2, 13-құжат; № 8, 50-құжат; № 9, 51-құжат; 
№ 15, 82-құжат; № 16, 83-құжат; 2014 ж., № 1, 9-құжат; № 2, 10, 12-құжаттар; № 4-5, 24-құжат; № 7, 37-құжат; № 12, 82-құжат; № 19-I, 19-II, 94, 
96-құжаттар; № 22, 131-құжат; № 23, 143-құжат; 2015 ж., № 8, 42-құжат; № 11, 57-құжат; № 14, 72-құжат; № 19-I, 99-құжат; № 19-II, 103, 105-құжаттар; 
№ 20-IV, 113-құжат; № 20-VII, 117-құжат; № 21-I, 124-құжат; № 21-II, 
130-құжат; № 21-III, 135-құжат; № 22-II, 145, 148-құжаттар; № 22-VI, 
159-құжат; № 23-II, 170, 172-құжаттар; 2016 ж., № 7-I, 47-құжат; № 7-II, 
56-құжат; № 8-I, 62-құжат; № 24, 124-құжат; 2017 ж., № 4, 7-құжат, № 9, 
22-құжат): 

1) 134-бапта: 

2-тармақта:

8) тармақша мынадай редакцияда жазылсын: 

«8) топографиялық-геодезиялық және картографиялық жұмыстарды жүргізу, мемлекеттік жер кадастры үшін жерге орналастыру жұмыстарын, жер қойнауы және жер қойнауын пайдалану туралы ақпараттық дерекқорды, экологиялық ақпараттың мемлекеттік қорды және Қазақстан Республикасы табиғи ресурстарының мемлекеттік кадастрларын, Қазақстан Республикасы нормативтік құқықтық актілерінің мемлекеттік тізілімін жүргізу;»;

18) тармақша мынадай мазмұндағы он тоғызыншы абзацпен толықтырылсын:

«микроорганизмдер штамдарын сақтауды жүзеге асыру;»;
3-тармақтың 7) тармақшасы алып тасталсын;

мынадай мазмұндағы 3-1-тармақпен толықтырылсын:

«3-1. Жергілікті атқарушы органдар құратын мемлекеттік ветеринариялық ұйымдар Қазақстан Республикасының заңнамасында белгіленген тәртіппен ветеринария саласындағы кәсіпкерлік қызметке жататын, «Ветеринария туралы» Қазақстан Республикасы Заңының               
13-бабында көрсетілген функцияларды жүзеге асыра алады.»;
2) 161-баптың 2-тармағы мынадай редакцияда жазылсын:

«2. Білім беру, сұрыптарды сынау, ауыл шаруашылығы өндірісіне агрохимиялық қызмет көрсету, суармалы жерлердің мелиорациялық жай-күйін мониторингтеу және бағалау, ветеринария, орман шаруашылығы, ерекше қорғалатын табиғи аумақтар салаларындағы, Қарулы Күштердің спорт саласында маманданатын мемлекеттік мекемелері, сондай-ақ мемлекеттік кітапханалар, мемлекеттік музейлер мен музей-қорықтар өндіретін тауарларды (жұмыстарды, көрсетілетін қызметтерді) өткізуден түсетін ақшаны қоспағанда, Қазақстан Республикасының заңдарында кіріс келтіретін қызметті жүзеге асыруға құқық берілген мемлекеттік мекемелердің тауарларды (жұмыстарды, көрсетілетін қызметтерді) өткізуінен түсетін ақша Қазақстан Республикасының заңдарына сәйкес тиісті бюджеттің есебіне жатқызылуға тиіс.».

27. «Рұқсаттар және хабарламалар туралы» 2014 жылғы 16 мамырдағы Қазақстан Республикасының Заңына (Қазақстан Республикасы Парламентінің Жаршысы, 2014 ж., № 9, 51-құжат; № 19-I, 19-II, 96-құжат; № 23, 143-құжат; 2015 ж., № 2, 3-құжат; № 8, 45-құжат; № 9, 46-құжат; № 11, 57-құжат; № 16, 79-құжат; № 19-II, 103-құжат; № 20-IV, 113-құжат; № 21-I, 128-құжат; 
№ 21-III, 135-құжат; № 22-II, 144, 145-құжаттар; № 22-V, 156, 158-құжаттар; 
№ 22-VI, 159-құжат; № 23-I, 169-құжат; 2016 ж., № 1, 2, 4-құжаттар; № 6, 
45-құжат; № 7-I, 50-құжат; № 7-II, 53-құжат; № 8-I, 62-құжат; № 8-II, 
68-құжат; № 12, 87-құжат; 2017 ж., № 1-2, 3-құжат; № 4, 7-құжат):

1) осы Заңға 1-қосымшада:

реттік нөмірі 39-жол мынадай редакцияда жазылсын: 

«

	39.

	Пестицидтерді өндіруге (формуляциялауға), пестицидтерді өткізуге, пестицидтерді аэрозольдік және фумигациялық
 тәсілдермен қолдануға арналған лицензия 
	1. Пестицидтерді өндіру (формуляциялау).
 


	Иеліктен шығарылмайтын; 
1-сынып

	
	
	2. Пестицидтерді өткізу.
	

	
	
	3. Пестицидтерді аэрозольдік және фумигациялық тәсілдермен қолдану 
	


»;

2) 2-қосымшада: 

реттік нөмірлері 265 және 266-жолдар алып тасталсын;

мынадай мазмұндағы реттік нөмірі 322-1-жолмен толықтырылсын: 

«

	322-1


	Аңшылар және аңшылық шаруашылығы субъектілері қоғамдық бірлестіктерінің, сондай-ақ балықшылар мен балық шаруашылығы субъектілерінің қоғамдық бірлестіктерінің республикалық қауымдастықтарын аккредиттеу 
	Аңшылар және аңшылық шаруашылығы субъектілері қоғамдық бірлестіктерінің республикалық қауымдастықтарын аккредиттеу туралы куәлік; 

Балықшылар мен балық шаруашылығы субъектілері қоғамдық бірлестіктерінің республикалық қауымдастықтарын аккредиттеу туралы куәлік.
	


»;

реттік нөмірі 389-жол мынадай редакцияда жазылсын:

«

	389.
 
	Пестицидтерді мемлекеттік тіркеу


	Пестицидтерге берілетін тіркеу куәлігі 


	 
 


»;

3) 3-қосымшаның 9-тармағы мынадай редакцияда жазылсын:

«9. Зоологиялық коллекцияны жасау туралы хабарлама».

28. «Ауыл шаруашылығы кооперативтері туралы» 2015 жылғы 
29 қазандағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 20-I, 109-құжат):

10-бап мынадай редакцияда жазылсын:

«10-бап. 
Ауыл шаруашылығы кооперативтерінің өндіріс құралдарымен және материалдық-техникалық ресурстармен жабдықтау жөніндегі қызметі

Ауыл шаруашылығы кооперативтерінің өндіріс құралдарымен және материалдық-техникалық ресурстармен жабдықтау жөніндегі қызметі кооператив мүшелерін өндіріс процесінде қажетті өндіріс құралдарымен және материалдық-техникалық ресурстармен: жанар-жағармай материалдарымен, тұқымдармен, тыңайтқыштармен, гербицидтермен, пестицидтермен, ветеринариялық препараттармен, азықпен, ауыл шаруашылығы техникасымен және технологиялық жабдықпен, қосалқы бөлшектермен, құрылыс және ауыл шаруашылығы өндiрiсiне арналған басқа да iлеспе материалдармен қамтамасыз етуге бағытталған.».
29. «Органикалық өнім өндіру туралы» 2015 жылғы 27 қарашадағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 22-VII, 160-құжат): 

1) 11-бапта: 

1-тармақтың 2) тармақшасы мынадай редакцияда жазылсын:

«2) органикалық өнім өндіру мен оның айналымы қағидаларында көзделгендерді қоспағанда, синтетикалық заттарды, пестицидтерді, гормондарды, антибиотиктерді және тамақ қоспаларын қолдануды болғызбау;»;
3-тармақ мынадай редакцияда жазылсын: 

«3. Органикалық өнімге және (немесе) оның өмірлік циклі процестеріне қойылатын талаптар органикалық өнім өндіру мен оның айналымы қағидаларында белгіленеді.»; 

2) 12-бап мынадай мазмұндағы 2-1-тармақпен толықтырылсын: 

«2-1. Органикалық өнімнің ұлттық сәйкестік белгісінің бейнесі, оған қойылатын техникалық талаптар мен оның салынуына қойылатын талаптар ұлттық стандартта белгіленеді.».

30. «Қазақстан Республикасының кейбір заңнамалық актілеріне Қазақстан Республикасының «жасыл экономикаға» көшуі мәселелері бойынша өзгерістер мен толықтырулар енгізу туралы» 2016 жылғы 28 сәуірдегі Қазақстан Республикасының Заңына (Қазақстан Республикасы Парламентінің Жаршысы, 2016 ж., № 8-II, 72-құжат): 

2-бап мынадай редакцияда жазылсын:

«2-бап. Осы Заңның 2016 жылғы 1 қаңтардан бастап қолданысқа енгізілетін 1-бабы 4-тармағының 1) тармақшасын, осы Заңның 2019 жылғы 
1 қаңтардан бастап қолданысқа енгізілетін 1-бабы 2-тармағы                                       12) тармақшасының үшінші және төртінші абзацтарын, осы Заңның 
2019 жылғы 1 қаңтардан бастап қолданысқа енгізілетін 1-бабының 3-тармағы                      18) тармақшасының төртінші, бесінші, алтыншы, жетінші және сегізінші абзацтарын және 25) тармақшасын қоспағанда, осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.».

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.

Қазақстан Республикасының

Президенті
